
EL SANTO EVANGELIO SEGUN
SAN LUCAS

Prologo

1Ca yajben lot, Tedfilo: Q'uen ayan machcatac u
tz'ibijob td jun cua'tac utotoj chipasabajca anonla
tan cé cabla. 27U tz'ibijob upete cua'tac ajni, ca'
chich u tz'aycébon t'ocob ni winicob que desde
chécél najtaca u chénijob cua'tac u chi pasaba. Jini
winicob que u chdnijobba dc'binti u tz'aycunob ni
t'an tuba aj Jesucristo. 3 Cdli cache' utz tdci sino'on
ca laj tz'ibbenet td jun upete, uc'a no'onba najtaca
cé c'alin céni tz'aca tz'aca cua'tac u chi pasa. 4 Ca
chi ca'jini uc'a u ch'e’ a wina'tan aneba cache' toj
cua'tac a'utet ta tz'aycabinte de lo que u chi pasa.

Un dngel anuncia el nacimiento de Juan el
Bautista
5 Ajni untu rey u c'aba' aj Herodes ya'i tama
ni noj cab ta Judea. Ajni tdca jinq'uin untu pale
tuba aj judiosob u c'aba' aj Zacarias. Namte' u chen
patan t'oc seq'uen u bajnimajob ni palejob que u
ch'dmbi u c'aba’ aj Abiasba, uc'a une tacé es untu de
unejob. Jit'oc aj Zacariasba u c'aba’ ix Elisabet, y
uneba es untu de u natil ch'ocob ni pale aj Aaron.
6 U cha'tumajob u chenob tu toja tu jut Dios. U
tz'ombenob u t'an cd Yumla Dios. U chenob upete
lo que u yaq'ui t4 ute sin que u sdte'ob t'oc. 7 Mach
u cindntijob niuntu u ch'ocob uc'a ix Elisabet mach
u ch'd umaétan u tz'isa, y u cha'tuma anoxibijob.

8 Ump'e q'uin ya'an aj Zacarias td patan t'oc u
lotob tama ni noj ch'u'ul otot tuba aj judiosob, uc'a
ac'oti q'uin u chen patanob sequen u bajnima-
job. 9 Ni palejob ndméjob u pa'sen suerte tuba u
jiranob caxca une u xe td oche tama ni noj otot
tuba cd Yumla Dios bajca ch'u'ul ayanba uc'a u
pule’ ni pom, y jinchichba q'uin jini u chi toca aj
Zacarias ochic. 10 Jimba hora que mu' u pulcan
ni pomba ya'an upete ni noj q'uenel gente péti u
chen c'dnti'yajob. 11 Tajtzdc tutz'i untu dngelo ta
Dios bajca an aj Zacarias u juntuma. C'oti td wa'ta
tunoj tu ch'ejpa ni pulbenib. 12Jinq'uin aj Zacarias
u chéninidngelojini, ti tu c'ajalin cua'tijiniy c'ac'a’
béc'ti. 13 De ya'i ni dngelo u ydlbi ca'da:

—Zacarias, mach bdc'taquet; uc'a Dios u yubi na
C'dnti'ya, y a wit'oc ix Elisabet u xe u péncdbesan
untu a wajlo'. Aj Juan a xe a wic'ben u c'aba'.
14 Ane u xe td c'ac'a’ ch'a'alan ajin y q'uenob u xe
ta ch'a'alan ujinob tdcd tu xe tad pancéban; 15 uc'a
na wajlo’ jiniba Dios u xe u chénen cache’ tu toja
chich u chen. Mach uxin u yuch'en vino ni chij.
Desde jinqg'uin mu'to u pancdbanba ya' chich c'ac'a’
an Ch'u'ul Pixan tuyac'o. 16 Uneba u xe u yéc'benob
q'uen de u natil ch'ocob aj Israel sutwénicob u
tz'ombenob td chanum u Yumob, jini Dios tuba-
jobba. 17 Aj Juan u xe téd c'ote najtaca tuba u
tz'aycun ni Ajnoja que ya' u te tu patba. U xe ta
c'ote u c'ajalin ca' taj Elias, ni ajt'an ta Diosba. U xe
u chen t'an t'oc poder tdca ca' chich u chi aj Elias.
Ca' jini u Xe u yac'ben ajnic tomp'e u c'ajalinob
machcatac u chen buya t'oc u ch'ocob, y jini mach-
catac mach u tz'onéjobba u xe u yac'ben sutwénic u

c'ajalin ca' chich ayan u c'ajalin machcatac u chen
utzba. Ca'jini u Xe u to'esan u c'ajalinob ni gente
tuba u c'alin sapanob u Yajnojajob.

18 De ya'i aj Zacarias u chi t'an u yélben ni dngelo
ca'da:

—¢Cache'da cd xe cuwina'tan si toj ni jini a
wadle'ba? Uc'a no'onba anoxibon y quit'oc taca
ach'upimi.

19Ni dngelo u yélbi ca'da:

—No'onba aj Gabrielon. Paq'uin ayanon tu
pante' Dios tuba cad cherben lo que yo Uneba.
No'on tasquinte acé chi ca lotdnet tuba cé'benet ni
razénda que u xe u ydc'benet ch'a'aljin. 20 Pero
badaba, a xe ta colan a'uma’', mach uni' xet a chen
trebe a chen t'an ixta que mach c'otic q'uin tuba
utic ni cdlbetba, uc'a mach a tz'ombon cd t'an. U xe
chich ta ute lo que célbet jinq'uin u c'ote q'uin ta
utic.

21Ni gentejob ya'an u pitédnob aj Zacarias. Uneba
bon jéldcni tama ni ch'u'ul otot y ni gente u ch'e’
u c'ajalin cua' uc'a wire mach to pas. 22 Jinq'uin
pasi mach uni' ch'a u chen t'an tuba u pecénob. U
yac'bi uba cuentajob que Dios u jabtesbi u jut tuba
u chdnen ump'e cosa tama ni noj ch'u'ul otot. U
cherben u c'ab u lotanob, pero mach u ni' ch'a u
chen t'an.

23 Jinq'uin c'oti q'uin u tzupsen u patan, bixi
tu yotot. 24Ji'pat de ni q'uinob jini ix Elisabet,
jitocba, u mati u tz'isa. De ya'i coli tan yotot
cinco mes, mach uni' pas bajca. 25Ix Elisabet u
yéli tu c'ajalin ca'da: “Cajnoja u cherbon ca'da,
uc'a badaba u ch'dmbon yajin tuba u pa'sdbenon ni
quisinle cé cdndntan tama ni cajda”.

Un dngel anuncia el nacimiento de Jesus
26 Tz'ita' yo tuba c'otic seis mesba, u tasqui Dios
untu angelo u c'aba’ aj Gabriel xic ump'e caj tama
ninoj cab ta Galilea u c'aba’ td Nazaret. 27U tasqui

ulotin untu telom c'dtd an uc'a untu winic u c'aba’
aj José. Aj José es untu de u natil ch'ocob ni rey aj

David, y ni telomba u c'aba’ ix Maria. 28 Ni dngelo
ochi bajca ayan ix Maria u yélben ca'da:

—iTanet, mdx ti'l u c'ajalin Dios t'oc ane! Ane
ayanet t'oc cd Yumla y une chich u xe u téclenet.
Mas ch'a'aljin a xe a cdndntan que otros ixictacob.

29 Jinq'uin u chéni c'dsbac'ti uc'a u yubin cua' u
yéli, y u ch'i u c'ajalin cua' uc'a wéreca u lotén ca'
jini. 30 De ya'i ni dngelo u yalbi ca'da:

—Maria, mach bac'taquet, uc'a max ti'i u c'ajalin
Dios t'oc ane. 31 Ubixto, a Xe a méitan a tz'isa, y a
Xe a pancidbesan untu a wajlo’' y a xe a wac'ben u
c'aba’ aj Jesus. 32 Uneba u xe de Ajnoja uc'a une
chich u Yajlo' ni Dios, jini mas Ajnoja que ayanba.
Cé Yumla Dios u xe u yéc'ben ajnic de ajmanda ca'
chich u najtical noxi'pap oni, jini rey u c'aba’ aj
Davidba. 33 Une u xe td nonoj colan u chen manda
upete ni unoj q'uenel natil ch'ocob aj Jacob. Mach
uxin t xupo nunca u manda uneba.

34De ya'i ix Maria u yélbi ni dngelo ca'da:

—¢Cache' ti da u xe td ute cua' a wale'ba? Uc'a
no'onba mach'an quit'oc.

35U p'albi ni dngelo ca'da:

—Ni Ch'u'ul Pixan u xe ta jaque ta'wac'o, y u
poder ni Dios mas Ajnojaba u xe u yac'benet a
matan a tz'isa. Jin uc'a ni Ch'u'ul Ch'oc a xe a
péancébesanba, u Yajlo' chich Dios une. 36 Ubixto,
a prima ix Elisabet tdcd u mati untu yajlo' tu

ch'upimle. Ni ixic jiniba u yélcan que mach u ch'a
umadtan u tz'isa, y badaba u cdndntan seis mes c'0jo
t'oc u bijch'oc. 37 Uc'a Diosba u ch'e' u chen upete
cua' chichca.

38 De ya'i u yali ix Maria ca'da:

—No'onba ixpatanon chich tuba ca Yumla. Tan
u chen Dios t'oc no'on ca' a wéle'ba.

De ya'i ni dngelo pasi ca'an une y bixi.

Maria visita a Elisabet

39 Jinchichba q'uinob jini ch'oyi ix Maria, y seb
bixi ump'e caj ta isquil cab ya'i tama ni noj cab ta
Judea. 40Ya'i ochi tan yotot aj Zacarias u yac'ben u
c'aba’ Diosix Elisabet. 41Jinq'uin ix Elisabet u yubi
u c'aba’ Dios que c'oti u yac'ben ix Mariaba, u niqui
ubanich'octuyac'oix Elisabet, yuneba c'ac'a’ ochi
Ch'u'ul Pixan tuyac'o. 42Ix Elisabet u chinoj t'anu
yale' ca'da:

—Ane Dios u yaquet tuba ajnic mas a ch'a'aljin
que otros ixictacob, y Dios u yaqui tdca ni a Wajlo'
a xe a pancdbesanba y u ch'u'ul chi. 43 ;Caxcajon
no'onba tuba tiquet a chénenon, ane que a xe de
u na' Cajnoja? 44Jinq'uin cubi cache' a wéc'benon
u c'aba' Dios, tajtzdac u niqui uba ni ch'oc t'oc
ch'a'aljin tdjcac'o. 45 Ch'a'a ajin aneba uc'a a tz'oni
cache' u xe ta pase toj chich lo que cd Yumla u
tasquet ta dlbinte.

46 De ya'i ix Maria u yéli ca'da:

Tan cé pixan cé c'alin ben u c'aba’ Dios uc'a lo que
u cherbon.

47 Ni Dios Cajjdpomba, jin une u yéac'ben ch'a'alac
ujin ca pixan,

48 uc'a une u ch'dmbon yajin, no'on que ixpatanon
tubaba que mach jin cua'on une.

Desde badaba upete ajji'pat ch'ije u xe u yale'ob
cache' méx q'uen cé ch'a'aljin,

49 uc'a Dios, jini téd' q'uen u poderba, machtajda u
chi por no'on.

Ch'u'ul ayan u c'aba’ uneba uc'a mach'an niump'e

u tana. ) .
50 Upete machcatac mach yo u séte' t'oc Diosba,

une chich u ch'ambenob yajin.

Che' chich u chi oni y che' chich u chen bada.

51Ca'untu winic u ye'e' umuc' t'oc u c'dbba, ca' jini
Dios uye'iu poder.

Y ca' untu winic u puc'jule' cua' chichca mach
utzba, ca' jini Dios u yac'bi u puclan ubajob
jini machcatacuyale' tanuc'ajalinob cache'
gq'uen u c'ajalinobba.

52 Dios u pa'sdbijob u poder nuc ajnojajob y u
yac'bijob u poder machcatac ch'oc u pix-
anob.

53 Machca jitz'o u chen c'dnd ac'bintic cua' u c'uxe'
ixta que c'alin na'ac. Ca' chich jini tica
machcatac que td' yo que Dios u tdclenob,
Dios u c'alin téaclijob chich.

Machca q'uen u taq'uin mach ni' c'dnd uc'a
ac'bintic mas. Ca' chich jini tacd machcatac
u yéle' tu c'ajalinob que mach c'dnd uc'a
u taclen Dios, Dios chich mach u yéc'bijob
niump'e cua'.

54-55 Dios u ticli aj Israelob, ni machcatac u
tz'omben u t'anba.

Dios u c'ajti'in cache' une u worin albi ca najtacal
noxi'papla que une u xe u ch'dmbenob yajin.

U yélbijob que une u xe u paq'uin ch'dmben yajin aj
Abraham y upete u natil ch'ocob.

Ca'jiniu yali ix Maria.
561x Maria coliya'ituyototix Elisabetca'tauxp'e
mes y de ya'i bixi tu yotot.

Nacimiento de Juan el Bautista

57C'oti q'uin ta c'ojpan ix Elisabet, y u pancdbesi
untu yoc ajlo’. 58U ya]natz ala_]Ob y u familiajob
u yubijob cache’ Dios u c'ac'a’ ch'ambi yajin ix
Elisabet y ch'a'ali ujinob t'oc une. 59 Jinq'uin tz'dcti
ocho dia, c'otijob u yéq'ue' ni ch'oc ta dc'binte ni
sefia tu cuerpo, jini u c'aba’ circuncisionba. De ya'l
uyadliuydc'benob u c'aba' u pap, aj Zacarias. 60 Pero
una'uyali que mach. AjJuan u xe u c'aba’.

61 Unejob u yélbi ca'da:

—¢Cua' uc'a? Mach'an niuntu a familia u c'aba’
ca'jini.

62 De ya'i u cherbi u c'dbob tuba u c'atben u
pap cache'da yo uneba que xic u c'aba'. 63 Aj
Zacarias u chi ump'e sefia tuba u c'atén jun, y
u tz'ibi ca'da: “Aj Juan u c'aba’””. De ya'i upete
tajch'icwéni u jutob. ¢4 Jinchichba rato u jabi uba
u t'an y u tdq'ui u nicadn uba yac' y u chi t'an u
ch'u'ul c'ajti'in Dios. 65 Upete u yajnéatz'alajob c'ac'a’
bdc'tijob, y tama ni noj cab ta Judea cachichcada
td isquil cab u tz'ayquinte upete cua'tac u chi
pasa. 66 Upete machcatac u laj ubijob cua'tac
atz'ayquinti u muque' tan u pixanob. U maléc
alijob ca'da:

—¢Caba winic wareca u Xe ni yoc ajlo’ jini?

Uc'a Dios ayan t'oc ni yoc ajlo’ jini u taclen t'ocu
poder.

El canto de Zacarias



SAN LUCAS 1:67 viii SAN LUCAS 1:76

67 Aj Zacarias, u pap ni yoc ajlo'ba, c'ac'a’ ajni
Ch'u'ul Pixan tuyac'o y u chi t'an ca' untu ajt'an ta
Dios, u yale' ca'da:

68 Ch'u'ul ajnic cd Yumla, ni Dios tuba aj Is-
raelobba,

uc'a ati u jiranob u gente y u japanob.

69 Une u yéac'bonla untu Ajjapom méax quen u
poderba,

que es tuba u natil familiajob ni rey aj David, jini
que ajni de u yajpatan Diosba.

70 Upete ni jiniba u yéc'bi Dios u yale' u ch'u'ul
ajt'anob, ni ajnijob oniba.

71U yaélijob cache' ni Ajjdpom jini u Xe u japénonla
t'oc machcatac u craxna'tanonla y tu c'db jini
machcatac mach yo u chénenonla.

72713 Dios u xe u chen ca' jini uc'a u ch'dmben yaji-
nob céd najtical noxi'papla, uc'a che' chichu
worin albijob que u xe u chen.

Uxeuchenca'jinitdcduc'auc'ajti'innich'u'ul t'an
u chiba,

jini t'an que u totoj dlbi ca papla aj Abraham que u
xe u chenba.

74 Dios u yalbi aj Abraham que najticd u
Xe u pa'senonla tu c'éb machcatac u
Craxna'tanonla.

Deya'iuch'e’' ci cherbenla Dios lo que yo cherbin-
tic sin que ca bac'tanla niump'e cua’,

7Sy u ch'e' cd ch'u'ul c'ajti'inla Dios y cé chenla tu
toja tu jut ixta que mach chémiconla.

76 Che' chich taca aneba, cé ch'oc, a xe de ajt'anet
tuba Dios, ni mas Ajnoja que ayanba,

uc'a ane a xe ta c'ote najtdci de Cajnojala tuba a
waéc'ben u to'esan u c'ajalinob ni gentejob,
uc'a u sapdnob ni Cajnojala tu xe ta teba.

77Ane axe aye'benont'ocob cache'uch'e' utic per-
dona cd tandla tuba ca japén cébala, no'on
que u yaconla Diosba.

78-79 Uc'a Dios méx td' u ch'dmbenonla yajin, u xe
u tdscdbenonla untu aj Ajta ta cielo tuba u

taclenonla. . . )
Uneba u c'ote t'oc ca' a wéld ump'e noj junch'dcni

tuba u chictdben u biji untu tan it'obni.
Ca'jiniuxe uye'benonla cua' c'ana ca chenla tuba

c'oticonla té cielo téc xe td chdmola.
U xe u ye'benonla cache'da u ch'e' ajnic sis u

c'ajalin Dios t'oc no'onla.
Jinda tzdcé nit'an u yali aj Zacariasba.

80 De ya'i ni yoc ajlo’ jini ch'iji y c'ac'a’ q'ue'ni u
c'ajalin. Cuxli bajca mach cuxu niuntu ixta que
mach c'otic q'uin tuba u ye'e' uba tama ni gente ta
Israel.

2

Nacimiento de Jesus
(Mt.1.18-25)
1Jimba q'uinob jini ni rey u c'aba’ aj Augusto
Césaruydq'ui td ute ump'e ley que upete ni gente ta
cabil cab c'dnd xic u ydq'ue' ta tz'ibinte u c'aba’job.
2 A'uti ni najtacal censo jiniba jinq'uin ajni aj Cire-
nio de gobierno ta Siria. 3 De ya'i upetejob bixijob
u yaq'ue' ta tz'ibinte u c'aba’job bajcatac ayan u
cdjijob. 4 Aj José tdca pasi td Nazaret tama ni noj
cab ta Galilea y bixi tu cdji aj David u c'aba’' ta
Belén, ya'i t4 isquil cab tama ni noj cab ta Judea.

Bixi ya'i uc'a aj José es untu u natil ch'oc ni rey
aj David. > Bixi ndmte' t'oc ix Maria, c'atd an
uc'a uneba, tuba u ydq'ue' ta tz'ibinte u c'aba’job.
Ix Mariaba c'ojo t'oc u bijch'oc une. 6 Jinq'uin
ya'anob ya'iba c'oti q'uin td c'ojpan t'oc u tz'isa. 7U
péancébesi u ydxch'oc, untu ajlo’. Deya'iutz'otiuna’
t'oc ump'e welom noc', y u ch'a'atz'i tama bajca u
c'uxnan beq'uet, uc'amach ni' ajnilugar tama otot
tuba u chen posajob.

Los dngeles y los pastores

8 Ndtz'a t'oc ni caj jini ya'anob ajcdnén oveja u
Wwaéybetanob u yanima bajca tomca t4 wéye ac'ab.
9 Tajtzdc untu angelo tuba cd Yumla Dios tutz'i
bajca anob, y u pitzilan Dios u chicti bajca anob
ca'a wald ump'e junch'édcni, y c'ac'a’ bac'tijob. 10 De
ya'i ni angelo jini u yélbijob ca'da:

—Mach béc'taquetla uc'a aton célbenetla ump'e
t'an cache' noj gran ch'a'aljin u xe ta ac'bintejob
upete a'ajtdjob pancab. 11 Uc'a sami apéncébi tu
cdji aj David untu Ajjdpom ta'ala. Une ni Cristo, jini
u yaqui Dios tuba Ajnojaba. 12Uc'a a wina'tanla
que toj ni mu' cdlbenetlaba, a Xe a pojlenla untu
ch'oc tz'oto t'oc ump'e welom noc' ya' ch'a'ca tama
bajca u c'uxnan beq'uet.

13 De ya'i tajtzdc ajni ndmte' t'oc ni dngelo ta Dios
jiniba q'uen a'ajtdjob ta cielo u ch'u'ul c'dyben u
c'aba’ Dios u yale'ob ca'da:
14;cé ch'u'ul c'ajti'inla Dios ya'an isqui té cieloba;
tu pancabba u xe ta ajta sis u c'ajalinob ni winicob

que Dios ta'u yajna'tan'

15]Jinq'uin ni angelojob pasi bajca anob bixijob td
cielo, ni ajcandn ovejajob u maldc alijob ca'da:

—Cola bada t4 Belén cd chénenla jini u chi
pasaba, ca' chich cd Yumla Dios u tadscibon ta
albintela.

16 De ya'i seb bixijob y u pojlijob ix Maria y aj
José. Ya'an ya'i tdcd ni ch'oc ya' ch'a'ca tama bajca
u c'uxnan beq'uet. 17 Jinq'uin u chénijob ni ch'oc u
tz'ayquijob cua'tac albintijob tuba ni ch'oc jini.

18 Upete machcatac u yubijob cua'tac u yéle'ob
ni ajcandn ovejajob, tajch'icwdni u jut u yubinob.
19 Ix Mariaba u laj &q'ui tu pixan upete ni t'an u
yubiba, y u paq'uin c'ajti'in. 20 De ya'i ni ajcindn
ovejajob sutwénijob bajca an u ovejajob u ch'u'ul
c'ajti'inob Dios y u c'dybenob u c'aba’ Dios uc'a
upete ni u yubijob, upete ni u chénijob. Pasi toj ca’
chich albintijob.

El nifio Jesus es presentado en el templo

21 Jinq'uin tz'acti ocho dia u yéq'uijob ni ch'oc
ta ac'binte ni sefia tu cuerpo, jini u c'aba’ circun-
cisionba. U ydc'bijob u c'aba’ jini ch'oc, aj Jesus.
Jimba c'aba’ jini u yac'bi ni angelo antes que u
matan tuyac'ouna'.

22Jinq"uin tz'acti q'uin tuba u chenob ca' chich u
yaq'ui ta ute aj Moisés tama ni jun que u tz'ibiba,
u bisijob ni ch'oc td Jerusalén tuba u yéc'benob
tu c'db cd Yumla Dios ni ch'oc. 23 U chijob ca'
jini uc'a tz'ibi ayan tama ni ley tuba cad Yumla
ca'daba: “Upete ajlo'ilba yax ch'ocba y upete u
yéax al animajob ajlo'ba, c'dnd ac'bintic tu c'ab ca
Yumla Dios”. 24 Bixijob té Jerusalén ticé tuba u
subben Dios ni matén ca' chich ni ley taj Moisés u
yale' uticba. Niley jini u yale' que subbintic cha'tu
ixsdcpdcd, o si mach, cha'tu ixpaloma.

25Ya' cuxli ti Jerusalén untu winic jinq'uin u
c'aba’ aj Simeodn. Ni winic jiniba u chen tu toja y
madx u ch'u'ul c'ajti'in Dios. Une u c'alin pitén julic
ni machca uyaquiDios tuba ujapéan aj Israelobba,
yniCh'u'ul Pixanya'an t'oc une. 26 Ni Ch'u'ul Pixan
u yac'bi u wina'tan que une mach ucham antes de
u chénen ni Cristo, jini u yaqui cd Yumla Dios tuba
ajnic de Ajnojaba. 27 De ya'i aj Simeon bixi, ochi
tama ni noj ch'u'ul otot tuba aj judiosob, uc'a ni
Ch'u'ul Pixan u yac'bi u chen ca' jini. De ya'i aj José
y ix Maria u c'osijob ni ch'oc aj Jesus tama ni noj
ch'u'ul otot jini tuba u subén ni ch'oc tu c'ab Dios
ca' chich niley u yaq'ue' té ute. 28 De ya'i aj Simeodn
u ch'dmbi tu c'ab ix Maria ni ch'oc tuba u meq'ue’,
yuch'u'ul c'ajti'i Dios u yale' ca'daba:
29Bada Cajnoja, no'on que a wajpatanonba, uch'e'

chamicon t'oc ch'a'aljin uc'a pasi toj lo que a
waliba.

30 Uc'a bada aca chéni t'oc ca jut machca u xe u
japéanon t'ocob,

31 jin a wiq'ui tuba u chdnenob upete a'ajtdjob
pancabba.

32 Uneba u c'ote ca' ump'e junch'dcni tuba u
ye'benob ni u toja ni gente que mach jin aj
Israelob,

y tuba ajnic olojob ta chéninte ni gente ta'aba, ni aj
Israelobba.

33 Aj José y u na' ni ch'oc tajch'icwéni u jutob
jing'uin u yubijob cua'tac u ydlcan de ni ch'oc. 34De
ya'i aj Simedn u c'atbi Dios que ajnic u yutzijob y u
yalbi ix Maria, jini u na' aj Jesusba, ca'da:

—Ubixto, ni ch'ocdaba Dios u yaq'ui tuba saticob
q'uen gente ta Israel, uc'a tu xe u chanenob mach

uxin u sapanob. Q'uen u xe u japdn ubajob tdcag,
uc'a u xe u sapanob une. 35 Ca'jini u xe ta chectan
cua'tac ayan tan u c'ajalinob q'uen ni gentejob.
Y aneba ticd, Maria, u xe ti c'ac'a’ ch'ocoman a
pixan. Es ca' a wéld u c'uxcan u xeq'uita untz'it
turutz'ni' machit que u xeq'ue’ untu ixta tunxe u
numeba.

36 Ajni ya' jini tdcd ix Ana, untu ixt'an ta Dios.
Uneba jixic ch'oc c'dsi' aj Fanuel de u familiajob
aj Aser. Uneba ac'ac'a’ ch'upimi. 37 Loto ajni oni
t'oc jit'oc u chi vida t'oc siete afios namas, y chami
jitoc. Coli neba'. Badaba u céndntan ochenta y
cuatro afios. Mach u tz'eji uba td noj ch'u'ul otot
tuba aj judiosob. T'oc q'uin y t'oc ac'db u c'ajti'in
Dios y u chen c'dnti'ya sin buc'a. 38 Jinchichba
rato c'oti ix Ana bajca anob u yac'ben u c'aba’ Dios.
De ya'i u tdq'ui u chen t'an t'oc upete a'ajtajob ta
Jerusalén, jini machcatac u pijnanjob c'otic q'uin
tuba japinticobba. Une u tz'aycédbenob cache'da u
xe ni ch'oc jini.

Elregreso a Nazaret

39 Jinq'uin u tzupsi u chenob t'oc ni ch'oc up-
ete cua'tac ni ley tuba cad Yumla u yale' uticba,
sutwdnijob tu cdji td Nazaret tama ni noj cab ta
Galilea. 40 Ch'iji ni ch'oc y q'ue'ni u muc'y q'ue'ni
u c'ajalin. Mdax utz u c'ajalin Dios t'oc une.

Elnifio Jesus en el templo

41 U papjobba ndmdéjob xicob cada afio ta
Jerusalén tuba u numsenob ni q'uin ch'uje ta
noj paxcu', jini q'uin ch'uje tuba aj judiosobba.
42Jinq'uin aj Jesus u tz'dctesi doce afioba bixijob ta
q'uin ch'uje ta Jerusalén ca' chich ndma u chenob.

43Jing'uin numi ni q'uin ch'uje jini, sujtad u chenob
tu yotot, y aj Jesusba coli td Jerusalén, pero aj José
y ix Maria mach yuwijob si coli ya'i. 44 Unejob u
yali tan u c'ajalinob que aj Jesus ya' u te t'oc ni
gente, y u chijob entero ump'e q'uin ta xamba. De
ya'l u tdq'uijob u sacénob t'oc u familiajob y t'oc
machcatac u chen conoceba. 45 Jinq'uin mach
u pojlijob, sutwdanijob td chanum ta Jerusalén u
sacdnob ya' jini.

46 De ya'i, jinq'uin tz'dcti uxp'e q'uin u te u
sacdnob, u pojlijob tama ni noj ch'u'ul otot tuba aj
judiosob. Uneba ya' chumca tanxinob machcatac u
ye'e' ni ley taj Moisés u yubin cua'tac u yéale'ob, y
aj Jesus u c'atbenob cua'tac jini yo u yubin uneba.
47 Upete machcatac u yubijob cua' u yéle' aj Jesus
tajch'icwéani u jut u yubinob cache' u p'alan y
cache' q'uen u c'ajalin. 48 Jinq'uin aj José y u na'
u chéni, c'dsbac'tijob, y una' u yalbi ca'da:

—Ca ch'oc, ¢cua' uc'a a cherbon t'ocob ca' jini?
A pap y no'on c'ac'a’ ch'ocomi cé pixan tuba cé
sacénet t'ocob.

4 Deya'i aj Jesus u yalbi:

—¢Cua' uc'a a bon saconla? ;Mach quira a wila
cache' c'ana cd cherben u patan ni ca Pap ya'an ta
cieloba?

50 Unejob mach u chi entendejob lo que u
yalbijobba.

51 De ya'i bixijob t'oc td Nazaret, y u laj tz'ombi
ut'an una'y u pap. U naba u laj &q'ui tu pixan
upete cua'tac ajni. 52 De ya'i aj Jesus q'ue'ni u
c'ajalin y no'l. Dios td' yoba t'oc une y ni gentejob
ta' namtijob t'oc une taca.

3

Juan el Bautista predica en el desierto
(Mt.3.1-12; Mr. 1.1-8; Jn. 1.19-28)

1Jinq'uin quince afios u bixe u chen manda aj
Tiberio César, jini mero ajnojaba, ya'an tica aj
Poncio Pilato u chen manda de gobierno tama ni
noj cab té Judea. Jinchichba q'uinob ticé ya'an aj
Herodes u chen manda de rey tama ni noj cab ta
Galilea, y aj Felipe, u yermano aj Herodesba, ya'an
u chen manda de rey tama chap'e cab, u c'aba’ ta
Iturea y t4 Traconite. Aj Lisaniasba, une ni rey
tama ninoj cab td Abilinia. 2]Jinchichba afio ticé aj
Andsy aj Caifas ya'anob de u yajnojajob pale tuba
aj judiosob. Jimba q'uinob jini Dios u loti aj Juan,
u yajlo' aj Zacarias, bajca ayan bajca mach cuxu
niuntu. 3 De ya'i aj Juan bixi ti cabil cab néitz'a
t'oc ni rio u c'aba’ Jordan. Ya'jini u tz'aycdabijob ni
gente cache'c'dnd u q'uexe'uc'ajalinob tuba mach
u ni' chen u tandjob, y de ya'i c'ablacob uc'a utic
perdona u tandjob. 4 Une u chi ca' jini tuba pasic
tojlo que u tz'ibi ta jun ni ajt'an ta Dios oni u c'aba’
aj Isaias bajca u ydle' ca'daba:
Ya'an untu winic u chen noj t'an bajca mach cuxu

niuntu y u yale' ca'da:
“Tusbenla u biji bajca u te td nume Cajnojala,
to'esbenla u biji.

Ca'awadlé ca'jiniato'esan a pixanla tuba a sapdnla
ni Cajnojala tu xe ta teba.

> C'4nd mulcac upete ch'en cab. Upete tz'ic y
t'uchlom cab u xe td jinescan.

Ni bij locojtacha u xe td colescanob tajtoj, y
ni bij chelejtacha u xe td jochinte tuba
parejo'escac.

6 Upete machca chichca pancab u xe u chénenob
ni Ajjapom que u tdsqui Dios tuba u
japanonlaba”.

7Q'uen gente bixijob tuba u c'ablesan aj Juan, y
une u yalbijob ca'da:

—Anela ca' a wéila yal chanetla que u pase ta
putz'e jinq'uin ya'an noj pule. ¢Caxca wdreca u
yalbetla que a putz'tanla ni toji'tand que Dios u
xe u yaq'ue'ba? 8 Chenla cua' chichca utztacba
ta chéanintic que si a totoj q'uexi a c'ajalinla tuba
mach a ni' chen a tanéla. Mach a tdq'ue' a wéle'la
tan a c'ajalinla cache' a xe a japdn abala uc'a a
papla ane aj Abraham, uc'a célbenetla que Dios, si
u yolinicaba, u ch'e' u sutjatz'dn ni ji'tunobda de
u ch'ocob aj Abrahamba, jini machcatac u chenob
ca' chich u chi uneba. 9 Célbenetla tdcid que badaba
u chen ta c'ote u q'uini tuba ac'bintiquetla a toje' a
tandla si mach a chila tu toja. Es ca' a wala untec
te' que tz'ita' yo ta julcac ta cab. Uc'a upete ni te'
que mach u che u jut utzba u xe ti tzepcan y u xe
té julcan tama c'ac'.

10De ya'i ni gente u c'atbijob ca'da:

—¢Cua' ca xe ca chen t'ocob jiquin?

11 AjJuan u p'albijob ca'da:

—Machca u cédnéntan chap'e u buc c'dnd u
yac'ben ump'e machca mach u cénénta niump'e, y
machca u cénéntan cua' td c'uxcan c'dnd u jeq'ue'
tuba u yac'ben machca mach u cénénta.

12 C'otijob ajcojtaq'uinob tuba u c'ablesanob aj
Juan, y u yalbijob ca'da:



SAN LUCAS 3:13 xvii SAN LUCAS 3:19

—Ca Maestro, ¢cua' c'dnd ca chen t'ocob?

13 Aj Juan u yélbijob ca'da:

—Mach a coje'la mds de lo que u yale' niley tuba
ni caj.

14Ni soldadojob tica u c'atbijob ca'da:

—No'on t'ocobba, ¢cuaxca c'danéa ca chen t'ocob?

Aj Juan u yalbijob ca'da:

—Mach a xuch'benla niuntu niump'e cua'
Mach a pépa' sube'la niuntu t'oc ni mach tojba.
Ajnic ch'a'a ajinla t'oc lo que a tojcanla.

15Ni gente ya'an u c'alin pitdnob cua' u xe ta ute
y u ch'e' u c'ajalinob que bay aj Juan ni Cristo, jini
u yaqui Dios tuba ajmandaba. 16Jin uc'a aj Juan u
yélbi upetejob ca'da:

—Mach jinon no'on na waéle'la. No'on toj chich
ca c'ablesanetla t'oc ja', pero u te untu tac pat mas
Ajnoja que no'on. No'onba mach jinon niump'e
cua' tuba cd p'dmben u tabi u pachi'oc. Une u xe u
c'ablesanetla t'oc Ch'u'ul Pixan, y u Xe u to'esan a
bijila bajca a chia tanéla, ca'a wéla t'ocump'e c'ac'
que u pule'etla. 17 Ca' untu winic u sisén ni trigo
t'oc u p'osi, ca' chich jini u chen u tdq'ue' Cajnojala
u jiran t'oc upete a'ajtijob pancab. Ca' ni trigo que
u tuscan tan u yajliba, ca' chich jini machcatac
ayan tu tojaba u xe u bisan Cajnojala ca'an une.
Jini machcatac mach'an tu tojaba, ca' chich u p'osi
ni trigo, u xe té julcanob tama ni c'ac' que mach u
jira tépoba.

18Q'uent'an tacé uye'bijob aj Juan ni gente tuba
uch'e'uc'ajalinob y u yalbijob ni t'an utz ta Diosba.
19 Jinchichba q'uinob aj Juan u q'uejpi ni rey u
c'aba’ aj Herodes uc'a u ch'i tuba jit'oc ix Herodias
ujit'oc aj Felipe, jitz'in chich aj Herodesba. Aj Juan

U q'uejpi ticé uc'a upete ni tand que u chiba. 20 Aj
Herodes u q'uenesi u tand ticd uc'a u yaq'ui ta
q'uechcan aj Juan u jup'e' ta carcel.

Elbautismo de Jesus
(Mt.3.13-17; Mr.1.9-11)
21Jinq'uin upete ni gente c'ablesquintijob, che'
chich tacé aj Jesus c'abli. Mu'to u chen c'anti'ya
aj Jesusba jinq'uin ni cielo u jabi uba, 22y jaqui ni
Ch'u'ul Pixan tuyac'o, ca'a wald untu ixsdcpdcd. De
ya'i ubqui cache' Dios u chi ump'e noj t'an té cielo
uydle' ca'daba:
—Ane cd yajben Ajlo'et. Ch'a'a cdjin t'oc ane.

Los antepasados de Jesucristo
(Mt.1.1-17)

23Jing'uin u téq'ui aj Jesus u chen lo que tasquinti
u chenba, u cénantan ca' treinta anos u edad. Ca'
chich u yélcan, aj Jesusba ajlo’ taj José. Aj Joséba
ajlo' tuba aj Eli, 24 aj Eli ajlo’ tuba aj Matat, aj Matat
uyajlo’ aj Levi, aj Leviu yajlo’ aj Melqui, aj Melqui
u yajlo’ aj Jana, aj Jana u yajlo’ aj José, 25 aj José
u yajlo' aj Matatias, aj Matatias u yajlo' aj Amos,
aj Amos u yajlo’ aj Nahum, aj Nahum u yajlo’ aj
Esli, aj Esli u yajlo’ aj Nagai, 26 aj Nagai u yajlo’
aj Maat, aj Maat u yajlo' aj Matatias, aj Matatias u
yajlo’ aj Semei, aj Semei u yajlo’ aj José, aj José u
yajlo' aj Juda, 27 aj Juda u yajlo' aj Joana, aj Joana
u yajlo' aj Resa, aj Resa u yajlo' aj Zorobabel, aj
Zorobabel u yajlo' aj Salatiel, aj Salatiel u yajlo’ aj
Neri, 28 aj Neri u yajlo' aj Melqui, aj Melqui u yajlo'
aj Adi, aj Adi u yajlo' aj Cosam, aj Cosam u yajlo’
aj Elmodam, aj Elmodam u yajlo' aj Er, 29aj Er u
yajlo' aj Josué, aj Josué uyajlo' aj Eliezer, aj Eliezer

u yajlo’ aj Jorim, aj Jorim u yajlo' aj Matat, 30 aj
Matat u yajlo' aj Levi, aj Levi u yajlo' aj Simeon,
aj Simeon yajlo' aj Juda, aj Juda u yajlo' aj José, aj
José uyajlo' aj Jondn, aj Jonan u yajlo' aj Eliaquim,
31 aj Eliaquim u yajlo' aj Melea, aj Melea u yajlo’
aj Mainan, aj Mainan u yajlo' aj Matata, aj Matata
u yajlo' aj Natdn, 32 aj Natan u yajlo' aj David, aj
David u yajlo' aj Isai, aj Isai u yajlo' aj Obed, aj
Obed u yajlo' aj Booz, aj Booz u yajlo' aj Salmon, aj
Salmon u yajlo' aj Naasdn, 33 aj Naason u yajlo' aj
Aminadab, aj Aminadab u yajlo' aj Aram, aj Aram
uyajlo'aj Esrom, aj Esrom u yajlo' aj Fares, aj Fares
u yajlo' aj Juda, 34 aj Juda u yajlo’ aj Jacob, aj Jacob
u yajlo' aj Isaac, aj Isaac u yajlo" aj Abraham, aj
Abraham u yajlo’ aj Taré, aj Taré u yajlo' aj Nacor,
35 aj Nacor u yajlo' aj Serug, aj Serug u yajlo’ aj
Ragau, aj Ragau u yajlo' aj Peleg, aj Peleg u yajlo’
aj Heber, aj Heber u yajlo' aj Sala, 3¢ aj Sala u yajlo'
aj Cainan, aj Cainan u yajlo' aj Arfaxad, aj Arfaxad
u yajlo’ aj Sem, aj Sem u yajlo’ aj Noé, aj Noé u
yajlo' aj Lamec, 37 aj Lamec u yajlo' aj Matusalén,
aj Matusalén u yajlo' aj Enoc, aj Enoc u yajlo’ aj
Jared, ajJared uyajlo' aj Mahalaleel, aj Mahalaleel
u yajlo' aj Caindn, 38 aj Caindn u yajlo' aj Ends, aj
Enosuyajlo' aj Set, aj Setuyajlo’ aj Adan, aj Adanba

Dios u chi.
4
Tentacion de Jesus
(Mt.4.1-11; Mr. 1.12-13)
1 AjJesus max an t'oc Ch'u'ul Pixan y pasi ya'jini
bajca an ni rio u c'aba’ Jordan. Ni Ch'u'ul Pixan u
bisi bajca mach cuxu niuntu. 2 Cuarenta q'uin aj

Satands u jiri si u chen trebe u ydc'ben u sdte' aj
Jesus. Aj Jesus mach u c'uxi niump'e cua' jimba
q'uinobjiniyji'patjitz'ouchen. 3Deya'iaj Satanas
u yalbi ca'da:

—Si ane es u Yajlo'et Dios, dlben ni ji'tunda
sutwdnic de waj tuba a c'uxe'.

4 Aj Jesus u p'albi ca'da:

—Tz'ibi ayan tuyac'o u jun Dios ca'da: “Mach
sec' t'oc waj u yac'binte cuxlec untu. U yac'binte
cuxlec tica por u tz'omben upete u t'an Dios”.

5 De ya'i aj Satands u bisi tu pam ump'e tz'ic
nojba, y seb u laj ye'bi upete caj tu pancab. 6 Aj
Satanas u yalbi ca'da:

—No'on ca xe cd'benet upete ni poder jini y ni
pitzilan tubajob uc'a a'binton ca cdndntan no'on, y
machca colin cd'benba, acéd'ben chich. 7 Si a noctéa
tac pante' a ch'u'ul c'ajti'inonba upete u xe ta colan
ta'a.

8 Aj Jesus u p'albi ca'da:

—Tz'eje aba t'oc no'on uc'a tz'ibi ayan tuyac'o
u jun Dios ca'da: “A Wajnoja Dios a xe a ch'u'ul
c'ajti'in y seq'uen Une a xe a cherben lo que yo
utic”.

9De ya'i aj Satandas u bisi ta Jerusalén y u yaq'ui
isqui tu pat ni noj ch'u'ul otot tuba aj judiosob y u
yalbi ca'da:

—Siane u Yajlo'et Diosba, julu aba ta cab. Mach
uxin u chenet pasa niump'e cua'’, 19uc'a tz'ibi ayan
tuyac'o u jun Dios ca'da:

Dios u Xe u tdscun u dngelojob tuba u cinéntanet.
11Tz'ibi ayan ticé ca'da:

T'ocu c'dbob u xe u ch'uye'et

uc'amach a jatz'e' a woc t'oc ji'tun.

12 Aj Jesus u p'albi ca'da:

—Tz'ibi ayan tdcd tuyac'o u jun Dios ca'da:
“Mach a wiran sia wac'ben u site' a Wajnoja Dios”.

13Jinq'uin aj Satands u tzupsi u jiran si u yac'ben
u sdte' aj Jesusba u tz'eji uba t'oc une, u pitan
caq'uin u ch'e' u jiran t'oc ta chanum, bay u totoj
ac'ben u sate'.

Jesus comienza su trabajo en Galilea
(Mt. 4.12-17; Mr.1.14-15)

14 De ya'i aj Jesus sutwéani tama ni noj cab ta
Galilea, y ajni u poder ni Ch'u'ul Pixan t'oc une.
Cua'tac u chi aj Jesus laj ubqui tu junxoyma ni cab
jini ta Galilea. 15U ye'i u t'an Dios tama upete ni
ch'uj tajjudiosobya'i td Galilea, y upetejob u yéle'ob
cache' méx utz cua' u chen.

Jesus en Nazaret
(Mt. 13.53-58; Mr. 6.1-6)

16 C'oti téd Nazaret bajca ti td ch'ije. Ca' chich
ndama u chen, ochi tama ni ch'uj taj judiosob tu
q'uini ch'd@mbéji y ch'oyi u tzicbenob u jun Dios
machcatac ya'an ya'i. 17 De ya'i dc'binti ni jun u
tz'ibi ni ajt'an ta Dios u c'aba’ aj Isaiasba. U jobi ni
junjiniyupoijlijini parte bajca tz'ibi ayan ca'daba:
18 Ni Ch'u'ul Pixan tuba cd Yumla Dios ya'an

tajcac'o,
uc'a u yacon tuba ca tz'aycdbenjob pobrejilba ni

_ t'an utzba ta Dios. . .
U tdscon tuba cd ch'a'alesben ujin machcatac triste

u pixanob.

U téscon tuba cé tz'aycdben machcatac ayan preso
cache'da u xe ta chajcanob.

U tdscon tuba cé laj ac'ben u chen chanad ajchoc'.

U tdscon tuba cé japdnob machcatac u tz'ibajtesan
u yumob.

19U téscon tuba céq'ue' td wina'tinte cache' c'oti
q'uin que u xe ti ajtd ti'i u c'ajalin ca
Yumla Dios tuba u japdn machcatac sata
ayanobba.

20 De ya'i u tupi ni jun y u yac'bi ni ajticlaya, y
ji'pat chunwéni u ye'e’ u t'an Dios. Upetejob tama
ni ch'yj tajch'icwéni u jut tuyac'o aj Jesus. 21 Aj
Jesus u tdq'ui u chen t'an u yalbenob ca'da:

—]Jini t'an ta Dios a totaj ubilaba, bada apasi toj
chich.

22Upetejob uyéle'job cache'ti'i u pixan aj Jesus, y
ch'icwdni u jutob u yubinob jini t'an méx pitzi que
u yéle'ba, pero u ydlijob ca'da:

—¢Mach quira jinda winic u yajlo' aj José?

23De ya'i aj Jesus u ydlbijob ca'da:

—Anela a xe chich a wélbenonla ni t'an u yale'
ca'daba: “Ajtz'ac, tz'dcélin aba a juntuma”. Ixti a
xe a walbenonla tdca: “Upete lo que acubi t'ocob
que a chitd Capernaum, chen ca'jini tdcd wida tan
acab”.

24Deya'iuydli taca ca'da:

—Toj célbenetla que niuntu ajt'an ta Dios mach
utz'ombinti cua' u ydle' tan u cabba. 25 Toj chich
calbenetla que ajni q'uen neba'tic ixictac tama ni
cab téd Israel jinq'uin cuxu to aj Elias, jinq'uin mach
u ni' ac'bi ja' tres aflo y seis mesba, jinq'uin ajni
noj gran wi'na de jitz'o tu pancabba. 26 Pero aj
Elias mach tésquinti bajca an ni neba'tac ixictacob
jiniba, namas tasquinti tuba u téclen untu neba'
ixic que u chen vivi ta Sarepta tama ni noj cab ta
Sidon. 27 Che' chich ticé ajnijob q'uen tama ni cab

ta Israel t'oc ni yaj u c'aba’ lepra jinq'uin cuxu to
ni ajt'an ta Dios aj Eliseoba, pero aj Eliseo mach u
tz'acéli niuntu de unejob seq'uen aj Naaman, u cab
ta Siriaba.

287Jinq'uin u yubijob ca' jiniba, upete ni ya'anob
tama ni ch'uj jiniba, c'ac'a’ céréax'ijjob. 29 De ya'i
ch'oyijob u pa'senob tama ni caj. Nicajjiniya' u
chijob tu pam ump'e tz'ic, y u bisijob aj Jesus bajca
an ni parte mas isquiba tuba u tenjule'ob tu jabta
ni tz'ic. 30 Pero mach u chi trebejob uc'a aj Jesus
numi tdnxin unejob y bixi.

Un hombre que tenia un espiritu malo
(Mr.1.21-28)

31 De ya'i aj Jesus jaqui bajca an ni caj ta
Capernaum, ya'i tama ni noj cab ta Galilea, y
cada u q'uini ch'ambéjiba u ye'bijob u t'an Dios.
32 Ch'icwéni u jut u yubinob cua' u ye'e’, uc'a u chi
t'an ca' machca c'alin yuwi cua' u ydle'.

33Ya'an tan ni ch'uj jinq'uin untu winic t'oc untu
tzuc pixan tuyac'o y u chen noj gran awét. U yéle'
ca'da:

34 —L.0', dctanon t'ocob. ¢Cua' a Xxe a cherbenon
t'ocob, Jesus aj nazarenojet? ¢Atet quira tuba a
sdte'on t'ocob? No'on cuwi chich machcajet aneba.
Ane Ch'u'ul Winiquet ta Dios.

35 Aj Jesus u q'uejpi y u yélbi ca'da:

—iCh'in ajni', pasen tuyac'o ni winicda!

De ya'i ni tzuc pixan u tenjuli ni winic ta cab
tama ni gente y pasi tuyac'o sin que u chen las-
tima. 36 Upetejob c'dsbdc'tiiob y u maléc dle'ob
ca'da:

—¢Cua' wéreca t'an u chen ni winic jini? Une
u chen manda tzuc pixanob t'oc poder y ca' untu

totoj ajmmandaba, y u tz'ondnob chich pasic tuyac'o
untu.
37 Cua'tac u chi aj Jesus laj ubqui tama upete

cabil cab natz'a t'oc ni caj ya' jini.
Jesus sana a la suegra de Simon Pedro
(Mt.8.14-15; Mr. 1.29-31)

38 De ya'i aj Jesus pasi tama ni ch'uj. Bixi y ochi
tan yotot aj Simon. U nojna’ aj Simdnba c'ojo ayan
t'oc noj gran ticwa, y u ch'oc chen ubajob t'oc aj
Jesus bay u yéac'be u pojlen uba. 39 Tinwéni aj Jesus
ca'an ni ixic u pa'sdben tuyac'o ni ticwa, y u yécti
chich. Seb ch'oyi ni ixic jini y u cherben cua' u
c'uxe'job y u yac'benob.

Jesus sana a muchos enfermos
(Mt.8.16-17; Mr.1.32-34)

40 Tu xe td pome 'uin upete machcatac u
candntan ajc'ojpanob t'oc cua' chichcayajjiniu bis-
bijob aj Jesus. Aj Jesusba u ydq'ui u c'ab tuyac'ojob
y ca' jini u tz'acalijob. 41 Pasi tzuc pixanob tuyac'o
q'uen de ni ajc'ojpanob jini taci u chen noj awatob
u yale'ob ca'da:

—Ane u Yajlo'et Dios.

Pero une u q'uejpijob, mach u yéac'bejob u chen
t'an, uc'a u chi conocejob que une ni Cristo, jini u
yaqui Dios tuba ajmandaba.

Jests predica en Galilea
(Mr. 1.35-39)

42 Péscab tu junch'dcnanba aj Jesus pasi y bixi
ump'e lugar bajca mach cuxu niuntu. Ni gente
u saquijob y jinq'uin c'otijob bajca an u yolijob u
yac'ben nonoj colac t'oc unejob. 43 De ya'i une u
yalbijob ca'da:

—C'anéd xicon otro cajob tacé cilaj dlbenobnit'an
utzba tuba umanda Dios, uc'a jin tuba atasquinton.
44 De ya'i aj Jesus u tz'aycéabijob u t'an Dios tama
ni ch'uj taj judiosob cachichcada tama ninoj cab ta
Galilea.
)

La pesca milagrosa
(Mt.4.18-22; Mr.1.16-20)

1 Jinq'uin aj Jesus ya'an tu ti' ni nab u c'aba’
Galilea, noj q'uenel gente u mulijob tuba u yubin
u t'an Dios. 2 Aj Jesus u chéni que ya'an chap'e noj
re'i jucub nétz'd tu ti' ni nab, y ajq'uechbuch'obba
mach'an tama ni jucub, san laj jaquijob u poque'u
chimob. 3 De ya'i aj Jesus ochi tama ump'e jucub,
ni tuba aj Simonba, y u yalbi que u noje’ tz'ita' ta
ja'. De ya'i chunwdni tama ni jucub u ye'benob ni
gente u t'an Dios. 4]Jing'uin u tzupsi u chen t'anba
u yalbi aj Simon ca'da:

—Nojola ni jucub bajca tam ni ja' y julula ni
chim t4 ja' tuba a q'ueche'la ni buch'.

5 Aj Simo6n u p'albi ca'da:

—~Cajnoja, entero ac'ab ca chi chayba t'ocob, y
mach aca q'uechi t'ocob cua’, pero si ane a wale'ba
ca xe chich cd jule' td ja' td cha'num ni chim.

6 Jinq'uin u chijob ca' jiniba u c'ac'a’ maquijob
noj q'uenel buch' ixta u tdq'ui u xet'e' uba ni chim.
7De ya'i u cherbijob u c'db u lotob u joq'ue'ob, jini
ya'anob tama otro jucubba, uc'a xicob u téclenob,
y xijob chich y u c'ac'a’ tulesijob u chap'elma ni
jucub. Tulescac otro tz'ita'ba, u jome. 8Jinquin
u chéni aj Simon Pedro cua' uti, nocwani tu yoc aj
Jesus u yélben ca'da:

—~Cajnoja, mach'an cua' uc'a a natz'dnon, uc'a
no'onba ajcherajtandjon.

9C'asbdc'ti aj Sim6n Pedro y machcatac ya'ant'oc
une uc'a u q'uechijob noj q'uenel buch'. Jin uc'au
yali ca' jini. 10 C'dsbac'tijob tdcd u lotob aj Simdnba,
aj Jacobo y aj Juan, u cha'tumajob u ch'ocob aj
Zebedeo. Aj Jesus u yélbi aj Simon ca'da:

—Mach bac'taquet. Ajniba ajq'uechbuch'et, pero

desde badaba céd'benet a sacdn winicob tuba u
tz'ombenonjob cd t'an, ca' a wald ni buch' u

q'uechcanba.

1 Jinqg'uin u téisuob ta cab ni jucub u laj dctijob
u patan y upete cua' u cindntan y u tzdypdtijob aj
Jesus.

Jesus sana a un leproso
(Mt. 8.1-4; Mr. 1.40-45)

12 Ji'pat, jinq'uin a] Jesus ya'an tan ump'e caj
c'oti untu winic méx c'ojo t'oc niyaj u c'aba’ lepra,
y jinq'uin u chéni aj Jesds nocwaéni tu yoc y u
chinjatz'i u pam t4 cab u ch'oc chen uba t'oc. U
yalbi ca'da:

—Noxi' winic, si a wolinicaba u ch'e' a
tz'dcélinon.

13 De ya'i aj Jesus u sdtz'i u c'ab u téle' y u yalbi
ca'da:

—Co chich cé tz'4célinet, y bada a wéq'ui aba.

Tajtzadc pasi ni yaj tuyac'o. 14 De ya'i aj Jesus u
yalbi que mach u yélben niump'e cua' niuntu cua'
utit'ocune. Jiniaxe achenba,axeaye'e' abatujut
ni pale tuba aj judiosob y a subben Dios ni matén
jini u ye'e' cache' a pojli ababa, ca' chich u yéli aj
Moisés uticba, uc'a u yuwina'tanob ni gente cache'
a pojli chich aba.

15 Méx u chi segui td ubcan mads pénte' cua'tac
u chi aj Jesus. Jin uc'a u woyli ubajob noj q'uenel
gente tuba u yubinob u t'an y tuba tz'dcélcacob t'oc
cua' chichca yaj que u cénédntanobba. 16 Pero aj
Jesus u paq'uin tz'eje’ uba u bixe bajca mach'an
machca tuba u chen c'anti'ya.

Jesus sana a un paralitico
(Mt.9.1-8; Mr. 2.1-12)

17 De ya'i ump'e q'uin jinq'uin ya'an aj Jesus u
ye'e' u t'an Dios, ya' chumcajob nétz'4 t'oc une aj
fariseojob y machcatac u ye'e' ni ley que u tz'ibi
aj Moisés. Jin jinijob ya' tijob t& cabil cabob ta
Galilea y td Judea y tama ni noj caj ta Jerusalén. U
poder ca Yumla Dios ya'an tuyac'o aj Jesus tuba u
tz'acélin ajc'ojpanob. 18 De ya'i yebejob c'otijob t'oc
untu ajc'ojpan chdmen u cuerpoba ch'uyu uc'ajob
tu pam ump'e u yoc ch'a'liba. U yoli u c'osenob
u yaq'ue'ob tu pante' aj Jesus. 19 Mach u poijlijob
cache'dauch'e'uyosenob uc'améax quenni gente.
De ya'i t'dbijob tu pat ni otot isqui u lowe'job, y
u jacsijob con to'o u ch'a'liba ténxin ni gente mero
bajca ayan aj Jesus. 20 Jinq'uin u chéni aj Jesus
cache' u tz'ondnjobba u yalbi ni winic ca'da:

—Lo', atana alaj uti perdona.

21Deya'ijini machcatacuye'e' niley que u tz'ibi
aj Moisés, namte' t'oc aj fariseojobba, u tdq'uijob u
yéle' tu c'ajalinob ca'da: “Niwinicjiniupédpa' chen
uba cache'une ni Dios. Ususucdle' cache'uch'e'u
chen perdona u tand untu”.

22 Aj Jesus yuwi cua' mu' u yale' tan u c'ajalinob,
y uyélbi ca'da:

—¢Cua' uc'a a papd' chen pensala ca' jini tan a
pixanla? 23 ;Caxcamba quira mds u ch'e' célben ni
ajc'ojpan, que u tand a'uti perdona, o cdlben que
ch'oyic y u chen xdmba? 24 Co que a wina'tanla
cache'no'on que sutwénon de winicba cé canédntan

poder pancab tuba cad cherben perdona u tana
untu.

De ya'i aj Jesus u yalbi najc'ojpan ca'da:

—Ane célbenet, ch'oyen, ch'd a ch'a'lib y corre
Cux ta' wotot.

25 Ni winic que chdmen u cuerpoba tajtzac u
yaq'ui uba y wa'wéni tu pante' ni gente y u ch'i ni
u ch'a'lib, jini u ch'a'tiba, y bixi tu yotot u ch'u'ul
c'ajti'in Dios. 26 Upetejob méax ch'icwéni u jut u
chénenob y u ch'u'ul c'ajti'inob Dios. C'dsbac'tijob y
u yéale'ob ca'da:

—Mach bay ti tdj c'ajalinla que si u ch'e’ utic jini
cé chénila samiba.

Jesus llama a Levi
(Mt.9.9-13; Mr. 2.13-17)

27Ji'pat de ni jini pasi aj Jesus y u chéni untu
ajcojtaq'uin u c'aba’' aj Levi ya' chumca bajca u
cojcan taq'uin. U yalbi ca'da:

—Tzaypatinon.

28De ya'i u yacti u patan y upete cua' u cinéntan,
ch'oyiy u tzaypaéti.

29 Ji'pat, aj Levi u cherbi aj Jesds ump'e noj
c'ux tu yotot. Ajnijob ticd q'uen ajcojtaq'uinob y
otrosjob ya' chumca téd mesa namte' t'oc unejob.
30Jinimachcatac uye'e'niley que u tz'ibi aj Moisés
y aj fariseojob u carax dlbijob u yajcént'anob aj Jesus
y u yalbijob ca'da:



SAN LUCAS 5:31 XXix SAN LUCAS 5:36

—¢Cua'uc'a a chenla ni mach utzba? ¢Cua'uc'aa
c'uxnanla y a buc'ala t'oc ajcojtaq'uinob y ajcher-
ajtandjob?

31 Aj Jesus u p'albijob ca'da:

—]Jini machcatac t'oc u yutziba mach c'dnd
uc'ajob ajtz'ac, seq'uen ni c'ojojtacha c'dna uc'a
ajtz'ac. 32 Mach aton cé joq'ue' jini machcatac u
pdpa' dle' tu c'ajalinob que ayanob tu tojaba tuba
u q'uexe' u c'ajalinob uc'a mach u ni' chenob u
tand. No'on aton cé joq'ue' ajcherajtandjob tuba u
q'uexe'u c'ajalinob uc'a mach uni' chen u tana.

Le preguntan a Jesus sobre el ayuno
(Mt. 9.14-17; Mr. 2.18-22)

33De ya'i unejob u yilbi ca'da:

—U yajcant'anob aj Juan ayan q'uen q'uin que
mach u buc'ob mach u c'uxnajob, u chenob
C'dnti'ya, y che' chich tdca u yajcant'anob aj fariseo-
job. A wajcant'anob aneba u c'uxnanob y u
buc'ajob chich upete q'uin. ¢Cua' uc'a a chenla ca'
jini?

34 Aj Jesus u yélbijob ca'da:

—¢U ch'e' quira a wéac'benla mach c'uxnacob
mach buq'uicob ajmajnintejob ca'an ump'e loto-
jan jing'uin ya'to an ajlotojan t'oc unejob? Mach
une. 35Pero u xe td c'ote q'uin que u xe td pa'sinte
bajca anob ni ajlotojan y u bisinte. Jinq'uinba u xe
td p'elaj ajtd q'uin que mach uxin ta c'uxnanob ni
té buc'ajob.

36 Che' chich tdca u yalbijob chap'e uxp'e t'an
ca'da:

—Niuntu mach u seq'ue ump'e buc tzijibba tuba
u tzutzdn t'oc ump'e buqui jelemba, uc'a si u chen

ca' jini, ni tzijibba mach uni' Xin t4 colan utz, y
che' chich tacé ni u tzutzquiba mach uyal t'oc ni
jelemba uc'a mach jin u lot. 37 Y niuntu mach
u colo ni vino tzijibba tama ump'e pachi jelemba
tuba u ch'ujnan, uc'a ni vino tzijibba u xe u tza-
lesan ni péchi jelemba y ni vino u xe td wech'can
td cab y ni pachi u xe té laj sdto. 38 C'dna colcac ni
vino tzijibba tama ni péchi tzijibba tuba mach sétic
u chap'elma. 39Y machca u yuch'en ni vino que
a'onob'iba mach ni' yo u yuch'en ni tzijibba, uc'au
yéle' cache' mds jatz'dcna jini que a'onob'iba.

6

Los discipulos recogen espigas en el dia de des-
canso
(Mt. 12.1-8; Mr. 2.23-28)

1Ump'e u q'uini ch'dmbadji aj Jesus nume u chen
bajca pac'd ni trigo y u yajcdnt'anob u c'dsbijob u jut
ni trigo y u jaxi tan u pechc'dbob tuba u pa'sében
u sulob y u c'uxe'ob. 2 Yebe aj fariseojob u yélbijob
ca'da:

—¢Cua' uc'a a chenla lo que ni ley taj Moisés u
yale' que mach u ch'a utic tu q'uini ch'ambdji?

3 Aj Jesus u p'albijob ca'da:

—c¢Mach to quira a tziquila cua' u chi aj David y
u lotob u nume t'ocha, jing'uin jitz'o u chenobba?
4 Aj David ochi tama ni otot ta Dios y u ch'i ni
waj u subbinte Diosba u c'uxe' y u yac'bi tdcd u
c'uxe' machcatac ayan t'oc une. Niley que u tz'ibi
aj Moisés u yéle' que mach u ch'd u c'uxe' niuntu
seq'uen palejob namas, pero aj David mach ajniu
tand uc'a u chijob ca' jini.

5 U yélbijob tacé ca'da:

—No'on que sutwdnon de winicba ajnojalon
chich ticd tuba céle' cua' u ch'e’ utic y cua’ jini
mach u ch'a utic tu q'uini ch'ambaji.

Elhombre de la mano seca
(Mt. 12.9-14; Mr. 3.1-6)

6 Otro ump'e u q'uini ch'démbéjiba aj Jesus ochi
tama ni ch'yj taj judiosob uye'e' u t'an Dios, y ya'an
ya' jinl untu winic que tz'u'mi untz'it u c'ab, ni
u nojba. 7 De ya'i jini machcatac u ye'e' ni ley
y aj fariseojob tdcd u ch'ucénob u jiranob si u xe
u tz'dcélin ni winic jini tuyac'o u q'uini ch'ambadji,
uc'a ajnic cache' u ch'e’' u sube'ob. 8Pero aj Jesus
yuwi cua' an tu c'ajalinob y u ydlbi ni winic que
tz'u'miu c'dbba ca'da:

—Ch'oyen, la'ix wida bajca anon t'ocob ta wa'ta.

Ch'oyiy wa'wéni ya'jini ca' chich albinti. 9De ya'i
aj Jesus u yélbijob ca'da:

—Ump'e cosa cé xe cd c'atbenetla. ;U yéle' quira
ni ley que u tz'ibi aj Moisés cache' c'dné cé chenla
cua' chichca utzba tu q'uini ch'dmbéji, o ni mach
utzba? ¢U yale' quira tz'dcdlcac untu uc'a mach
chémic, o actintic untu ta chamo?

10U chdmbi u jut upetejob tu junxoyma, y de ya'i
u yalbi ni winic ca'da:

—Satz'd a c'ab.

Une u sétz'i u ¢'db y u pojli uba jinchichba rato.
Coli utz ca' chich ni otro untz'itba. 11 Unejob c'ac'a’
carax'ijob u malédc ch'e' u c'ajalinob cua' u ch'e' u
cherbenob aj Jesus.

Jesus escoge a los doce apOstoles
(Mt.10.1-4; Mr. 3.13-19)

12 JTimba q'uinob jini aj Jesus bixi tu pam tz'ic
u chen c'dnti'ya, y u numsi ac'ab u c'dnti'in Dios.
13 Jinq'uin t'dbi q'uin u joqui u yajcént'anob, y
u yaqui doce de unejob. Ni jinijob u yélbijob
cache' ajc'dncanob tuba, jini u ydlbinte cache’
apostolesjobba. 14 U yaqui aj Simon, jini u yac'bi u
c'aba’ aj Pedro tacé;y aj Andrés, jitz'in aj Pedroba.
U yaquijob taca aj Jacobo y aj Juan, y aj Felipe, y
aj Bartolomé, 15y aj Mateo, y aj Tomas, y aj Jacobo
jiniuyajlo' aj Alfeoba, y aj Simon jini u yélas c'aba’
aj Zeloteba. 16 Che' chich técd aj Judas jini u jitz'in
aj Jacoboba, y aj Judas Iscariote que ji'pat u yaq'ui
ta c'aba aj Jesusba.

Jests ensefia a mucha gente
(Mt. 4.23-25)

17De ya'i jaqui t'oc unejob y c'oti td wa'ta bajca
parejo ni cab. Ya'an ya' jini tdcd q'uen u ya-
jcént'anob y noj q'uenel gente que ya' tijob ta cabil
cab ta Judea, y tama noj caj ta Jerusalén, y tu ti'
nab tama ni cabob té Tiro y ta Sidon. Unejob c'oti
tuba u yubinob u t'an aj Jesus y tuba tz'dcélcacob
t'oc ni yaj que u cindntanobba. 18 Machcatac
ajalacniu tz'ibajtesanob cua’ chichca tzuc pixanob
tz' acalqumtgob tacd. 19 Upetejob u yolijob u téle' aj
Jesus uc'a tuyac'o une u candntan jini poder tuba u
tz'acélin ajc'ojpanobba, y u tz'acali chich upetejob.

La felicidady la infelicidad
(Mt.5.1-12)
20 De ya'i aj Jesus u chambi u jut u yajcint'anob y
u ydlbijob ca'da:
—Ayan ump'e ch'a'aljin ta'ala anela pobrejilba
uc'a a sapila Dios tuba u chenetla manda.

2I’Ayan ump'e ch'a'aljin ta'ala anela que badaba
a candntanla jitz'o uc'a a xe td na'escanla.

’Ayan ump'e ch'a'aljin ta'ala anela que badaba a
chen uq'uela uc'a a xe a chen tze'nela.

22 ’Ayan ump'e ch'a'aljin ta'ala anela jinq'uin
winicob u crixna'tanetlayutz'eje’' ubajobt'oc anela
y u tz'ibajtesanetla, y jinq'uin winicob u yaéle'ob
que anela mach jin cua'etla, ca' a wala untu aj-
malujle. Uxeuchenob ca'jiniuc'aatz'ombenonla
cd t'an no'on que sutwénon de winic. 23 Jinq'uin a
xe ta cherbintela ca' jini ch'a’alesan ajinla, c'alin
ac'ojnenla de ch'a'aljin, uc'a ta cieloba a xe ta
ac'bintela ump'e noj gran matdn tuba u jelo lo
que cherbintetla. Ca' chich mu' u tz'ibajtesanetla,
che' chich tdca jinchichba u yajcibnajob oni u
tz'ibajtesijob ajt'anob ta Dios.

24°Anela ajtaq'uini, td' lastimajetla uc'a badaba a
nonoj candntila chich upete a ch'a'aljinla.

25 ’Anela machcatac mach u cherbet faltala
niump'e cua' bada, td' lastimajetla uc'a a xe ta
jitz'anla.

’Anela machcatac a chen tze'nela bada, t&'
lastimajetla uc'a u xe td ch'ocoman a pixanla y a xe
a chen uq'uela.

26 *Lastimajetla si upetejob u yéle'ob cache' utz
cua'tac a chenla. Ca' chich u yale'ob cache' utz
cua'tac a chenla, che' chich taca jinchichba u
yajcabnajob oni u yalbijob jini machcatac u papa'
ale'ob cache' ajt'an ta Dios, y mach jin.

Elamor a los enemigos
(Mt.5.38-48; 7.12)

27 ’Pero anela que mu' a ubinla cua' acéle'ba
calbenetla ca'da: Yajna'tanla machcatac u

craxna'tanetla. Cherbenla utz machcatac mach
yo u chénenetla. 28 C'atben Dios que ajnic u yutzi

jini machcatac u cérdx albenetla. C'dnti'ben Dios
tuba machcatac u tz'ibajtesanetla. 29 Machca u
cune'et ta' chojba sutén otrola'o a chojuc'au cune’
u chap'elma la'o a choj. Machca u jajbenet a jeli’
sisi mach a wale' que mach a wac'be a buc taca.
30 Machca chichca une u c'atbenet cua' chichca,
ac'ben lo que u c'atin, y machca u ch'dmbenet cua’
a candntanba, mach a cocoj c'atdn u sutjatz'benet
td cha'num. 31 Ca' chich a wola que u cherbenetla
machca chichca une cua' chichca utz, ca'jini c'dna
a cherbenob téca.

32 °Si anela a yajna'tanla machcatac u ya-
jna'tanetla namdasba mach jin cua' une ta'ala, uc'a
ajmalujlejob u yajna'tanob chich tdcd machcatac
u yajna'tanob unejob. 33 Si namds a cherbenla
favor machcatac u cherbenetla favorba mach jin
cua' une ta'ala, uc'a ca' chich jini u chenob taca
ajmalujlejob. 34 Si namas a wic'benla u majnanob
cua' chichca jini machcatac que a wéle'la que u xe
u sutjatz'benetla td cha'numba, mach jin cua' une
ta'ala. Ajmalujlejob tacd u yac'ben u majnanob
cua' chichca jini u lotob, uc'a u yéle'ob cache' u
Xe ta sutjatz'bintejob tz'dcd lo que u yaq'uijob ta
majninte. 35 Yajna'tanla jini machcatac mach yo
u chénenetla. Chenla utz y 4c'dla td majninte cua’
chichca sin que a piténla ac'bintiquet a majnanla
cua' chichca tuba ujelo. Sia chenla ca'jiniba Dios
u Xe u ydc'benetla ump'e a noj gran matéanla. A xe
a ye'e'la cache' u ch'ocobetla Dios, jini mas Ajnoja

que ayanba, uc'a uneba ti'i u pixan t'oc machcatac
tzatz u pixan, y t'oc ajmalujlejob. 36 Ch'dmbenla
yajin upetejob ca' chich ca Papla Dios u ch'd@mben
yajin upetejob.

No juzguen a otros
(Mt. 7.1-5)

37°Mach a chenla ca' untu juez y a wéle'la cache'
mach utz cua' u chen a lot, uc'a si a chenla ca’
jiniba che' chich u xe u cherbenetla taca Dios.
Mach a wic'benla u toje' u tané a lot, uc'a si a
chenla ca' jiniba Dios u xe u yac'benet a toje' a
tandla tdcd. Chenla perdona a lot uc'a u chenetla
perdona ticd Dios. 38 Chenla sij y Dios u xe u
yéc'benet a maténla tdcd. Ca' untu winic u yaq'ue'
ump'e medida de ixim tz'dcdba y u c'alin but'e' y u
chec'dn tuba u bisan mas u belba ixta que mach u
t'it'dn uba ta cab, ca' chich jini Dios u xe u yac'benet
a matdnla tdcd. Ca' chich a p'isdnla cua' chichca
que a wiq'ue'laba, che' chich a xe té p'isbintela cua’
chichca que a matanla.

39 Aj Jesuss u yalbijob ump'e t'an técd ca'da:

—¢U ch'e’ quira untu ajchoc’ u payben u c'éb otro
ajchoc'? ¢Mach quira u cha'tumajob u xe ta yalo
tama ch'en? 40 Ca' chich jini tdcd, machca u céne'
cua' chichca mach jin mas ajnoja que jini machca
uye'benba, pero machca u c'alin cdni upeteba u xe
ta colan ca' chich machca u ye'biba.

41°;cua' uc'a a wale' cache' a chen trebe a chinen
cache' tz'ita' u sate' a lot t'oc ump'e u tana si ane

mach a wic'be aba cuenta cache' mix malo cua'
a chen aneba? Es ca'a wélé tan u jut a lot ya'an

unlip' yoc xixom p'os, y tan a jut aneba ca' a wala

ya'an untz'it noj re'i jayte'. 42 Ane mach u ch'd a
wiélben a lot que a xe a ticlen uc'a mach u ni' site'

si ane mach a wi cache' mdx malo cua' a chen
aneba. Es ca' a wdld a wo a pa'sdben jini xixom

p'os que ya'an tan u jut, pero ane mach a chéne
jini noj re'i jayte' que ya'an tan a jut aneba. jAneba
ajsusutcheriajet! Najtdcd actan a chen ni mach
utzba tuba a chen tutojaydeya'ia xe a chentrebe
a taclen a lot u chen tu toja tdcad. Es ca' a wéla
najtica a pa'sen ane ni jayte' tan a jut y de ya'i a
xe a chen chana utz tuba a chen trebe a pa'sdben
ni xixom p'os ya'an tan u jut a lotba.

El drbol se conoce por su fruto
(Mt.7.15-20; 12.33-35)

43 ’Untec te' utzba mach bay u yéac'a u jut que
mach utztacha, y untec te' que mach utzba mach
bay u yédc'a tdcd u jut utztacba. 44 Cada te' u yute
conoce por u jut. Mach u ch'd a pojlen ni higo
tuyac'o te' ch'ix, y ni uva mach u ch'a a pojlen
tuyac'o chécch'ix. 45 Ca' chich jini técé, untu winic
que ayan tu toja u ydle' ni utzba, uc'a ca' a wéala
ch'uju ayan tu pixan cua' chichca utztacba, y ni
winic mach'an tu tojaba uyale' ni mach utzba, uc'a

ca' awala ch'uju ayan tu pixan cua' chichca mach
utz.

Las dos bases
(Mt. 7.24-27)

46°;Cua' uc'a a walbenon cache' a wajnojalon y

mach a che ca' chich célbenet? 47 C4 xe célbenetla
cua' u c'ote t'oc untu winic que u te bajca anon u

yubin cé t'an y u chen ca' chich célbenba. 48 U c'ote
t'oc ca' untu winic ajcheraj otot u joc'dn méax tam
ni cab y uyac'ben u chumliba ni otot tu pam ji'tun.



SAN LUCAS 6:49 XxXxVil SAN LUCAS 7:7

De ya'i jinq'uin u te ump'e noj but'o y noj yocja'
u jatz'e' uba tuyac'o ni otot y mach u che trebe
u nicén, uc'a ya' chumca ni otot tu pam ni ji'tun.
49 Pero jini machca u yubin cd t'an y mach u che
ca' chich célbenba u c'ote t'oc ca' ni winic que u chi
yotot taj chumu tu pancab. Mach u joq'ui bajca u
Xe u yac'ben u chumliba ni otot. De ya'i ti ump'e
noj gran yocja' muc'ba y ujatz'i uba tuyac'o ni otot
y seb yali td cab. Nonoj xupi ta jine ni otot jini.

7

Jesus sana al siervo de un oficial romano
(Mt.8.5-13)

1 Jinq'uin aj Jesus u tzupsi u yalbenob ni t'an
jiniba tuba u yubinob ni gente, ochi tama caj ta
Capernaum. 2 Ya'an ya'i jinquin untu ajnoja ta
cien soldadojob que u cdnédntan untu u yajpatan
que max yaj u yubin. Ni ajpatan jiniba c'ojo ayan,
tz'ita' yo ta chémic. 3 Jinq'uin ni ajnoja jini u yubi
u yélcan de aj Jesus, u tasquijob ajt'dbalajob tuba aj
judiosob bajca an aj Jesus u ch'oc chen uba t'oc u
yélben si u Xe u tz'dcélben u yajpatan jini ajnoja.
4Jinq'uin c'otijob ca'an aj Jesus u ch'oc chi ubajob
t'oc u yalbenob ca'da:

—Cot'ocob a tz'dcdlben u yajpatan uc'améixti'iu
pixan ni ajnoja jini. > Uneba u yajna'tan cé lotobla
tdj cabil cabla y u cherbon t'ocob ump'e ch'uj.

®De ya'i ajJesus bixijob t'oc, yjing'uin natz'ajbéli
bajca an ni otot, ni ajnoja jini u tasqui cha'tu uxtu
u lotob xic u ydlben aj Jesus ca'da:

—~Cajnoja, mach a tz'ibajtesan aba tiquet, uc'a
mach jin cua'on tuba ochiquet tan cotot. 7 Jin

uc'a cali que mach u ch'a xicon no'on ca'anet tica.
Namads chen ump'e t'an y ca' jini cajpatan u xe u
yaq'ue' uba. 8 Cuwi chich que u xe ta ute lo que
a wéle' aneba, uc'a ixta no'on ayan soldadojob tdj
c'db tuba cd chen mandajob. Untu célbenXicyuxe.
Otro untuba célben tic y u te. Cdlben cajpatan que u
chen cua' chichca patan y u chen chich, pero ayan
machca u chenon manda técd no'on.

9 Ch'icwéni u jut aj Jesus jinq'uin u yubi cua' u
yali ni ajnoja jini. De ya'i u suti uba bajca u tejob
ni gente tu pat y u yalbijob ca'da:

—Calbenetla cache' mach to cd pojle niuntu
winic tama ni gente tuba aj Israelob que td' u
tz'onén ca' ni winicda.

10 Jinq'uin sutwénijob tan otot jini machcatac u
tdsqui ajnoja ta cien soldadoba, c'otijob u pojlen
cache' u c'alin pojli uba najpatan jini que ajni
c'ojoba.

Jests resucita al hijo de una viuda

11 Ji'pat tz'ita' aj Jesus bixi ump'e caj u c'aba’
td Nain. Bixi ndmte' t'oc u yajcént'anob y t'oc noj
q'uenel gente. 12 Jinq'uin anatz'dlijob tu ti' ni caju
chénijob cache' pase u chenob t'oc untu ajchdme u
bisanob tuba u muque'. Ni ajchdme jini u juntul
ajlo’ u na', y uneba neba' ixic une. U tejob t'oc
u lotin noj q'uenel gente ta ni caj. 13 Jinq'uin
Cajnojala u chéni ni ixic jini, u ch'dmbi yajin y u
yalbi ca'da:

—Mach a chen uq'ue.

14 De ya'i aj Jesus bixi u natz'én u tdle' ni cajon.
Jini machcatac u bisan ni ajchdmeba wa'wénijob y
aj Jesus u yalbi ni ajchame ca'da:

—Lo', cdlbenet: Ch'oyen.

15Deya'i ch'oyi td chumté ni ajchdme y u tdq'uiu
chent'anyajJesusuydc'bituc'dbuna'. 16Upetejob
bac'tijob y u ch'u'ul c'ajti'ijjob Dios u yéle'ob ca'da:

—Untu mero no' ajt'an ta Dios ajuli bajca
anonla.

U yalijob taca ca'da:

—Dios u ch'ambi yajin ni gente tubaba uc'a méax
ti'i u c'ajalin t'oc unejob.

17Nit'an jiniba que u yélijob ni gente de lo que u
chi aj Jesus laj ubqui tama upete nicab ta Judea, y
upete cabil cab tu junxoyma ya' jini.

Los enviados de Juan el Bautista
(Mt.11.2-19)

18 De ya'i u yajcént'anob aj Juan c'otijob u yélben
cua'tac ajni. 19 Aj Juanba u joq'ui cha'tu u ya-
jcant'an y u tdsquijob ca'an aj Jesus tuba u c'atbenob
ca'da: “¢Ane chich quiraniuyadlcan cache'Diosuxe
U tdscunba, 0 c'dnd ci pitdn t'ocob otro?” 20Jinq'uin
c'otijob ni winicob ca'an aj Jesus u yéalbijob ca'da:

—Aj Juan ajc'ablesiaba u tdscon t'ocob ca
c'atbenet si ane chich quira ni u ydlcan cache’
Dios u xe u tédscunba, 0 si c'dnd ca pitan t'ocob otro.

21 Jinchichba hora aj Jesus u tz'dcdli q'uen
ajc'ojpanob yjinimachcatac u candntanob toyoben
yaj. U pa'sdbi tzuc pixan tuyac'o machcatac u
candntan, y q'uen machcatac ajchoc’ u tz'dcalbi u
jut tuba u chen chand. 22U p'ali aj Jesus u yélbenob
ca'da:

—~Corre cuxla alben aj Juan cua'tac a chanila
y cua'tac a ubila: ajchoc’ a'dc'bintijob u chen

chang, ajc'ol'oc a'ac'bintijob u chen xamba, mach-
catac c'ojojtac t'oc ni yaj u c'aba’ lepra u coles-
canob limpio u pachi, ajcoc a'dc'bintijob u yubin
t'an, ajchdmejob u yéc'binte sutwénicob td cuxpan
chanum, y ni pobrejilba u tz'aycébintejob ni t'an ta
Dios. 23 Ch'a'a ujin jini machca u tz'ondn y mach u
céndnta jaq'uinle uc'a no'on.

24Jinq'uin bixijob ni ajc'dncanob tuba aj Juan, aj
Jesus utdq'ui utz'aycdben ni gente de aj Juan ca'da:

—¢Cua' jini apaset a chénenla bajca mach cuxu
niuntu? /Untu winic quira chap'e u c'ajalinba,
ca' a wald untz'it oj u nicdn uba t'oc ni ic'?
Célbenetla que mach. 25 ;Cua' jini ajnet a chénenla
jig'uin? ;Untu quira winic c'alin jele t'oc u buc
finoba? Céalbenetla que mach. Ubixto, machcatac u
candntan ubucmaéx pitzibayunumsen q'uint'oclo
que u ch'a'alesben ujinba ya'anob tan yotot bajca
cuxujob rey. 26 ;Cua' jini ajnet a chénenla jiquin?
¢Untu quira ajt'an ta Dios? Toj chich, y cdlbenetla
que uneba tdcd es mas ajnoja que untu ajt'an ta
Dios. 27 Tz'ibi ayan tan u jun Dios cua' u xe u chen
aj Juan bajca u yéle' ca'daba:
Ubixto, cé tdscun ni cajc'dncan Xic najtica que ane.

Ca' untu winic u tuse' ni bij bajca u xe td nume u
yajnoja, ca' jini une u xe u yac'ben u q'uexe'
u c'ajalinob ni gente antes que tiquet uc'a
mach uni' chen u tangjob.

Ca'jiniuydle' ni an tz'ibiba. 26 No'on célbenetla que

tu pancabba niuntu ajt'an ta Dios mas ajnoja que

aj Juan ajc'ablesiaba, mach'an, pero desde badaba

nimas ajch'och'ocaba que u sapén ochic tu manda

Dios es mas ajnoja une que aj Juan.

29 Jinq'uin u yubijob ca' jini upete ni gente y
ajcojtaquinob uyic'biuba cuentajob cache'Diosu
chen tutoja. Jinuc'a c'ablijob t'oc ni c'ablesia u chi
aj Juanba. 30 Aj fariseojobba y machcatac u ye'e'
ni ley mach u sapijob ni c'ajalin que Dios u yoli u
yac'benob uc'a mach u yaq'ui ubajob u c'ablesan aj
Juan. 31 De ya'i Cajnojala u yéli ca'da:

—¢Cua' une u ch'e’ céle' que ca' jini ayanob ni
gente ayan pancab badaba? ;Cua' une u c'otejob
t'oc? 32U c'otejob t'oc ca' ni bijch'oc chumu ta
cab tan bij ta alas u maléc joc'lan ubajob y u
yale'ob ca'da: “Custébet t'ocob &mdy y mach a chila
ac'ot. Ca c'dybet t'ocob ch'ocil c'ay tajchdme y
mach a chi uq'uela”. 33 Ca’ chich jini tcé aj Juan
ajc'ablesia juli y mach u c'uxi waj y mach u yuch'i
vino y ane a wéle'la cache' u cdnéntan tzuc pixan
tuyac'o. 34 No'on que sutwénon de winicbha julon
pancab. Cé c'uxnanycdbuc'ayane awadle'laca'da:
“Chénenla untu winic méx q'uen u c'uxnan y u
chibdlnan. Uneba méax ndmdjob t'oc ajcojtaq'uinob
y ajcherajtandjob”. Ca'jini a wéle'la. 35 Machcatac
an q'uen u c'ajalin t'oc lo que u chenob u ye'e’
cache' utz chich ni c'ajalin u cdnéntanobba.

Jesus en casa de Simon el fariseo

36 De ya'i untu aj fariseo u c'aba' aj Simén u
yalbi aj Jesus xic td c'uxnan t'oc une. Aj Jesus
ochi tan yotot ni aj fariseo jini y t'elwéni td mesa,
uc'a che' chich ndmaéjob té c'uxnan ca' jini. 37 Ajni
untu ixic ixcherajtand que cuxli tama ni caj jini.
Jinq'uin u yubi cache' aj Jesus ya'an td c'uxnan
tu yotot ni aj fariseo, u tasi jatz'acnib tama ump'e
botella que péatqui de ni ji'tun u c'aba’ alabastroba.

38 C'oti td wa'td tu pat bajca satz'a yoc u chen
uq'ue. U t'ulesan u c'dbjut tu yoc y de ya'i u suchi
t'oc u tzuc y u tz'utz'ben yoc y u tatz'ben t'oc ni
jatz'acnib. 3%9Jinquin u chénini aj fariseo ujoq'ui ta
c'uxnanba, u yali tu c'ajalin uneba ca'da: “Sifuera
mero ajt'an ta Dios ni winicda u chenica conoce
machca une ni ixic que mu' u téle'ba, y cua'tac u
chen, uc'a uneba ixcherajtand”. 40 De ya'i aj Jesus
u yalben ca'da:

—Simon, ya'an cua' ca xe calbenet.

Une u p'ali:

—Al4 jiq'uin, Cajnoja.

41 Aj Jesus u ydli ca'da:

—~Cha'tu winic u cherben debe untu machca u
yédq'ue' t4 q'uexcan u taq'uin. Untuba u cherben
debe quinientos denarios y ni otro untuba u cher-
ben debe cincuenta. 42 Mach'an cua' t'oc u toje'ob
yune u chi perdona u cha'tumajob. Albenon jiq'uin
caxcamba de unejob uxe uyajna'tan masniuyum
ni taq'uin.

43 Aj Simo6n u p'ali ca'da:

—~Cale' que ni cherbinti perdona masba.

AjJesus u yalbi ca'da:

—Toj chich a wali.

44 De ya'i aj Jesus u suti u jut ca'an ni ixic y u
yélben aj Simon ca'da:

—¢Achénenniixicda? Ochontanawototymach
a wac'bon ja' tuba ca poque' t'oc coc, pero uneba
u poqui coc t'oc u c'dbjut, y u suqui t'oc u tzuc.
45 Aneba mach a tzucti'i cd c'db, pero ni ixicda
mach u ydcti u tz'utz'benon coc desde a'ochon.
46 Aneba mach a taybon céd pam t'oc locidn, pero

ni ixicdaba u taybon coc t'oc jatz'dcnib. 47 Jin uc'a
calbenet cache' a'uti perdona u noj q'uenel tand u
chiba uc'a méx u yajna'tanon, pero jini machca u
yute perdona tz'ita'ba, tz'ita' u yajna'tanon.

48 De ya'i u yalbi ni ixic ca'da:

—A tana alaj uti perdona.

49 Machcatac ya' chumca t'oc td mesa u tdq'uijob
umalédc ale'ob ca'da:

—¢Caxcaba winic wdre ni jinda que u chen per-
dona téci u tand untu?

50 De ya'i u yélbi ni ixic ca'da:

—~Uc'a a tz'oni, a japi chich aba. Corre cux, y
mach a ni' chen pensa cua'.

8

Mujeres que ayudaban a Jestis
1Ji'pat aj Jesus numi tama upete noj caj y bit caj
u tz'aycun u t'an Dios y u ydq'ue' ta ute conoce ni

t'an utzba tuba u manda Dios. Ni doce winicob u
yaquiba ndmte' unumejob t'oc une. 2Tulaj ayanob

tdca t'oc une ixictacob, jini pa'sdbinti tzuc pixan
tuyac'ojobba, jini tz'écélquijob t'oc yajba. Ajni ix
Maria, u cab td Magdala, uneba pa'sdbinti siete
tzuc pixan tuyac'o. 3 Ajni ix Juana, jit'oc aj Chuza,
untu ajnoja tajpatan tuba aj Herodes. Ajni ix
Susanay q'uen otrosob tdcd que u yac'bijob aj Jesus
y ni doce u yajc'dncanob cua' chichca jini que u
canantanob tuba u taclenob.

Elejemplo del sembrador

(Mt.13.1-9; Mr. 4.1-9)

4Devya'iu woyh ubajob noj q'uenel gente yya'to

u tejob cada cabil cab tuba xicob ca'an aj Jesus.
Une u ye'bijob u t'an Dios t'oc ump'e tz'aji ca'da:

> —Untu winic bixi u paq'ue' u péac'abi. Mu'to
u paq'ue'ba, ximaj yali tan bij y ajnumejob u
potz'ojteq'uijob, y ti ni mut u buq'ue'. 6 Ximaj yali
pan ji'tun cab y jinq'uin wetiba tiqui, uc'a mach
ach' u caba. 7 Ximaj yali tan ch'ix y ni ch'ixba
namte' ti td ch'ije t'oc y u bisi yaba. 8 Ximaj yali
bajca an cab mejorba, y jinq'uin weti u c'ac'a’ chi
u jut. Por unxim que pé'quiba u ydq'ui cien u jut.

Cuanta u tzupsi u ydle' aj Jesus ni jiniba, u chi
ump'e noj t'an u yale' ca'da:

—Machca u cédnéntan u chiquin tuba u yubin
c'dnd chich uyéq'ue' u chiquin tubauyubin ca t'an.

Elporqué de los ejemplos
(Mt.13.10-17; Mr. 4.10-12)
9Deya'iuyajcant'anob u c'atbijob cua'jini u yéle'
ni tz'aji jini. 19Une u ydli ca'da:
—Anela ac'bintetla a wina'tanla cache'da an
u manda Dios, jini mach bay &lbinti niuntuba.
Otrosjob u yélbinte t'oc tz'aji cache'da an u manda
Dios, uc'a jinq'uin u chénen cua' cad chenba mach
uxin u yac'ben uba cuentajob cua' jini, y jinq'uin u
yubinob cé t'an mach uxin u chen entendejob.

Jests explica el ejemplo del sembrador

(Mt. 13.18-23; Mr. 4.13-20)

11°Ni tz'aji jini u c'ote t'oc ca'da: Ni semillaba
es u t'an Dios. 12 Jini ximaj ydli tama bijba u
c'otejob t'oc ca' machcatac u yubinob u t'an Dios
y de ya'l u te ni tzuc pixan y u pa'sdben ni t'an
jini tu pixanob tuba mach u tz'onénob y u japan
ubajob. 13]Jini ximaj yéli tu pam ji'tunba u c'otejob
t'oc ca' machcatac que jinq'uin u yubinob u t'an
Diosba u sapénob t'oc ch'a'aljin. Jindajob ca' a

waéld ni pac'abi jini que mach'an u wi'. U tz'onénob
chap'e uxp'e q'uin, pero jinq'uin u yajta cua' u
béc'tesanobba u sujta tu pat. 14Jini ximaj yéli tan
ch'ixba u c'otejob t'oc ca' machcatac u yubinob. De
ya'iu ch'e’' u bijijob. Ji'pat u joban uba u c'ajalinob
uc'acua’' chichcajini que c'dnd u chenob. Ta'yojob
u cdndntan q'uen u taq'uin. Ta' yojob u ch'a’alesan
ujin t'oc cua' chichca pancab. Mas u ydq'ue' tu
c'ajalinob ni jini que u t'an Dios. Ca' chich ni
pac'abi que u ch'ije tan ch'ixba mach u c'd'na u
jut, che' chich tdcd unejob mach u ta' tz'ondjob.
15 Jini Ximaj yéli bajca an ni cab utzba u c'otejob
t'oc ca' machcatac ti'i u pixan y tomp'e u c ajalin
y jinq'uin u yubinob u t'an Dios u laj aq'ue' tu
pixanob y mach u yéacta u chenob cua' chichca
utztacba. Ni jinijob es ca' a walad ni pac'dbi que
mach u yécta jutinba.

Elejemplo de la lampara
(Mr.4.21-25)

16 'Machca u tz'dbe' ump'e candil mach bay u
nuqui t'oc ump'e p'et. Mach u jup'u tacé tu yaba
tz'en. U ydq'ue' tu pam u chumliba. Ca' jini
machcatac uyoche tama ni ototba u ch'e' u chdnen
u c'ac'a. 17 Ca' chich jini técd, mach'an niump'e
cua' mucu que mach pojlintic ji'pat, y mach'an
niump'e mucul t'an que mach ubcacy tz'ayquintic
cua' jini.

18 *Ubinla utz jiq'uin, uc'a machca chichca u
céndntan cua’' chichca u xe td dc'binte mas y machca
chichca mach u cinénta cua'ba, ixta lo que u chen
pensa que u cdndntanba u xe ta pa'sabinte.

Lamadrey los hermanos de Jesus
(Mt. 12.46-50; Mr. 3.31-35)
19De ya'i c'oti u na' aj Jesus y jitz'inob bajca an,
pero mach u chi trebe c'oticob ca'an une uc'a max
net' net' t'oc noj q'uenel gente. 20 Albinti aj Jesus
ca'da:
—Ana'y awitz'inob ya'anob péti y yojob u chen
t'an t'oc ane.
21Une u yélbijob ca'da:
—Machcatacuyubinobut'an Diosyutz'onénob,
unejobba ca' a wéld ni cd na' y ni quitz'inob.

Jesus calma el vientoy las olas
(Mt.8.23-27; Mr. 4.35-41)

22 De ya'i ump'e q'uin aj Jesus ochi tama ump'e
jucub t'oc u yajcént'anob y u yélbijob ca'da:

—Cola tunxe nab.

De ya'i pasijob ta bixicob. 23 Bixe to u chenobba,
u q'uechi waye aj Jesus. Tajtzdc pasi ump'e noj
gran ic' tama ni nab y u tiq'ui tule de ja' ni jucub.
Por otro tz'itaha u jomesan. 24 Bixijob ca'an aj
Jesus u p'isanob u yélbenob ca'da:

—iCajnoja, Cajnoja, aca chamola ta ja'!

De ya'i p'ixi y u q'uejpi ni ic' y ni t'olja’. Ni ic'
mach u ni' usti y ni t'olja’ mach u ni' niqui uba.
Colijob ch'ijcab. 25 Une u yélbijob ca'da:

—¢Cua'uc'amach a tz'ombonla?

Unejob c'ac'a’ bac'tijob y ch'icwéni u jutob. U
maldc ale'ob ca'da:

—¢Caxcaba winic wareca ni jinda que ixtaic'yja’
u chen manda y u tz'omben u t'an?

El hombre endemoniado de Gadara
(Mt. 8.28-34; Mr. 5.1-20)

26 De ya'i c'otijob tu cab aj gadarenojob, ni an
tunxe nab téd Galileaba. 27 Jinq'uin t'dbo u chen
td cab u nuc'ti untu winic que ya' ti tama ni caj.
Ni winic jini u candntan q'uen tzuc pixan tuyac'o.
Anat'i q'uin que mach u ni' 4c'a u buc tuyac'oy
mach ni' cuxu tan otot. Ni winic jini sec' bajca an
u mucliba ajchdmejob cuxu. 28 Jinq'uin u chéni aj
Jesus, u chi awdt y nocwéni tu pante' u chen ump'e
noj t'an uyale' ca'da:

—c¢Cuaxca a wo t'oc no'on, Jesus, ane u Yajlo'et ni
mero Dios Ajnojaba? Ca cocoj c'atbenet que mach
a tz'ibajtesanon.

29Une uyadli ca'jini uc'a aj Jesus san chich u yéalbi
ni tzuc pixan que pasic tuyac'o ni winic. Ajniba
cua' chichca hora u q'ueche’, y u canéntinte cacha
t'oc cadena, pero une u ch'dctuc'dn ni cadena y ni
tzuc pixan u bisan bajca mach cuxu niuntu. 30 Aj
Jesus u c'atbi cuaxca u c'aba’. Une u ydli cache' aj
Legion.

Ca' jini u c'aba' uc'a q'uen tzuc pixanob ya'an
tuyac'o. 31U ch'oc chi ubajob t'oc aj Jesus ni tzuc
pixanob que mach u tédscun xicob tu yajlibajob
tama ni noj ch'en td' tamba. 32 Ajni ya' jini noj
q'uenel chitam que u c'uxnanob tu néac' ni tz'ic.
Ni tzuc pixan u c'ac'a’ c'atbijob aj Jesus que u
yactan ochicob tuyac'o ni chitam. U yéc'bijob chich
ochicob tuyac'ojob ni chitam. 33De ya'i ni tzuc pix-
anob pasijob tuyac'o ni winic y ochijob tuyac'ojob
ni chitam. Jini u tomta chitam jiniba t'oc noj
ancare jaquijob bajca chele ni tz'ic, bixijob tama
nab y laj chamijob ta ja'.

34Jinq'uin ajcanénchitamob u chéanijob cua' ajni,

pasijob ta putz'e u laj dle'ob tan caj y ta bij cua’
u chi pasajob ni chitam. 35 De ya'i bixijob ni
gente u chénenob cua' ajniy c'otijob ca'an aj Jesus.
Cotiu pojlenob ni winic que ajnijob tzuc pixan
tuyac'oba ya' chumca tu yoc aj Jesus u yubin
u t'an. Ya'an u buc tuyac'o y tz'dca u c'ajalin.
C'ac'a’ bac'tijob ni gente. 36 Machcatac u chénijob
cache'da tz'acdlqui jini winic u cénénti tzuc pixan
tuyac'oba u tz'aycébijob ni ajc'otejobba. 37 De ya'i
upete ni gente tama upete ni cabil cab jini tuba
aj gadarenojob u cocoj albijob aj Jesus que u tz'eje’
uba t'oc unejob, uc'a u c'ac'a’ q'uechijob noj gran
bac'at. Deya'i aj Jesus ochitama nijucub y sutwdani
cha'num bajca ati. 38 Ni winic que pasi tzuc pixan
tuyac'oba u ch'oc chi uba t'oc aj Jesus u c'atben si
u ch'e’' colac namte' t'oc une, pero aj Jesus u tasqui
bixic u yélben ca'da:

39—Suti' ta' wotot y tz'aycédbenob cache' ac'd méax
q'uen cua' chichca u chi Dios por ane.

Deya'iune bixiulaj tz'aycun tama entero ump'e
ni caj cache' ac'a méax q'uen cua' chichca u chi aj
Jesus por une.

La hija de Jairo, y la mujer que toco la ropa de
Jesus
(Mt.9.18-26; Mr.5.21-43)

40 Jinq'uin sutwdéni aj Jesus bajca chich ajniba
ni noj q'uenel gente u chi recibijob t'oc ch'a'aljin
uc'a upetejob ya'an u pitinob. 41 De ya'i untu winic
u c'aba’ aj Jairo, ajnoja tama ni ch'uj taj judiosob,
c'oti td nocta tu yoc aj Jesus u ch'oc chen uba t'ocu
yalben que xic tu yotot, 42uc'a u cdnantan untuntu
jixic ch'oc de doce afio u edad, y chdmo u chen.

Bixe u chen aj Jesus y noj q'uenel gente u net'e'ob
bajca u bixe t xdmba.

43 Ajni tama ni gente untu ixic que u cénéntan
doce afio c'ojo t'oc ump'e yaj de ch'ich’, y mach
u chunwan ni ch'ich’. U laj sati upete u taq'uin
t'oc ajtz'acob y mach u chi trebe u tz'acdlin niuntu.
44 Ni ixic jini ti tu pat aj Jesus u télben u ti' u buc, y
jinchichba hora que u télbiba chunwéni ni ch'ich'.

45 De ya'i aj Jesus u ydli ca'da:

—c¢Caxca u talon?

Jinq'uin upete u yélijob que unejob mach u télj,
aj Pedro y u lotob u yalijob ca'da:

—Cajnoja, méix q'uen ni gente ya'anob junx-
oyma de ane u net'e'et, ;y aneba a c'atin caxca u
talet?

46 Pero aj Jesus u ydli ca'da:

—Ajni untu machca u télon, uc'a cuwi chich
cache' pasi tdjcac'o poder.

47 Jinq'uin ni ixic u chéni cache' mach u ch'a
colac mucu, t'oc chicchicne c'oti t nocta tu yoc aj
Jesus u laj dle' tu pante' upete ni gente cua' uc'a u
téli, y cache'jinchichba hora jini u yaq'ui uba. 4 De
ya'i aj Jesus u yalbi ca'da:

—~Céa ch'oc, uc'a a tz'ombon, a wéiq'ui aba. Corre
cux y ajnic ch'ijcab a c'ajalin.

49 Jinq'uin mu'to u t'an aj Jesus c'oti untu winic
que ya' ti tu yotot aj Jairo, ni ajnoja tuba ni ch'yj
taj judiosob. U yélbi aj Jairo ca'da:

—San achdmi a wixic ch'oc. Mach a ni'
jaq'uesben ujin Cajnojala.

50Jing'uin u yubi aj Jesus cua' mu' u ydlcan u yalbi
aj Jairo ca'da:

—Mach béc'taquet, toc'a a tz’'ombenon y u xe u
pojlen uba.

51Jinq'uin c'oti aj Jesus tu yotot aj Jairo, mach
u yacti ochic niuntu t'oc une seq'uen aj Pedro,
aj Jacobo, aj Juan, y u pap y u na' ni yoc ixoc.
52Upetejob uyuc'tanob uchenuq'uel awétob, pero
aj Jesus u yalbijob ca'da:

—Mach a chen uq'uela uc'a mach chémen ayan,
Wwéye u chen.

53 Unejob u tze'tanob uc'a yuwijob chich que
chidmen ayan. >4 Pero aj Jesus u q'uechbi tu c'db y
t'oc noj t'an u yalbi ca'da:

—Xoc, ch'oyen.

55 Sutwani chich u pixan tuyac'o y seb ch'oyi. De
ya'l aj Jesus u yalbijob que u yéc'ben cua' u c'uxe'.
56U pap yuna' tajch'icwéni u jutob, pero aj Jesus u
yalbijob que mach u yélben niuntu cua' u chi.

9

Jesus envia a los doce discipulos
(Mt.10.5-15; Mr. 6.7-13)

1 De ya'i u joq'ui ni doce u yajcant'anob y u
yac'bijob poder tuba u chen trebe u pa'senob up-
ete tzuc pixanob tuyac'o machcatac u cénantan
y tuba u tz'dcdlin ni gente t'oc cua' chichca yaj
jini u cénéntanobba. 2 De ya'i u tisqui bixicob u
tz'aycunob cache'da an u manda Dios, y u tz'acdlin
ajc'ojpanob. 3 U yélbijob ca'da:

—Mach a bisanla niump'e cua' td bij, ni xo-
jte’, ni morral, ni waj, ni taq'uin, y mach a
bisanla chap'e a bucla. 4 Cachichcamba otot ochi-
quetlaba colenla ya'i ixta que mach bixiquetla.

> Cachichcada que mach yo u yosenetla, jinq'uin a
Xe td paselatama nicajjiniticdn ni pupu]cab ya'an
ta' woclaba tuba subcacob t'oc, uc'a ca' jini a Xe a
ye'e'la que ni caj jini mach u yolijob u tz'onén lo
que a wéle'la.

6 De ya'i pasijob y bixijob td cabil cab u
tz'aycunob cachichcada ni t'an utzba cache'da an
umanda Dios, y u tz'dcilin ajc'ojpanob.

La muerte de Juan el Bautista
(Mt. 14.1-12; Mr. 6.14-29)

7Nirey aj Herodes jinq'uin u yubi cua'tac u chi
aj Jesus, u jobi uba u c'ajalin, uc'a ya'an machca u
yale'ob cache' c'dsi' aj Juan acuxpi tan ajchdmejob.
8 Otrosjob u yélijob cache' ni ajt'an ta Dios aj Elias
ajuli td chamum y otrosjob u yalijob cache' untu
ajt'an ta Dios cuxli oniba acuxpi td chanum. °U
yali aj Herodes ca'da:

—No'on cdq'ui ta chun]atz binte u pam aj Juan.
¢Caxca une ni winic jini jiq'uin que acubin u chen
cua' chichca jini?

Une td' u yoli u chénen aj Jesus.

Jesus da de comer a cinco mil hombres
(Mt. 14.13-21; Mr. 6.30-44; Jn. 6.1-14)

10 Jinq'uin sutwénijob td cha'num ni ajc'dncanob
bajca an aj Jesus u ydlbijob cua'tac u chijob. De
ya'l u ch'i u yajc'dncanob u tz'eji ubajob t'oc sec'
unejob. Bixijob ump'e lugar bajca mach cuxu
niuntu néatz'a t'oc ump'e caj u c'aba’ ta Betsaida.
11 Jinq'uin ni noj q'uenel gente u yubijob cache'
ya'anob ya'i u tzac'bijob u pat. Aj Jesus u yosijob
bajca an y u yélbijob cua’' an bajca u chen manda
Dios, y u tz'dcdli machcatac c'dnd uc'a tz'dcélcacob.

12 Jinq'uin pome u chen q'uin ni doce u
yajc'dncanob c'otijob u yalbenob ca'da:

—Téascun bixicob ni gente uc'a xicob ta cabil
cab y ta otote ndtz'dba tuba u pojlen posa'a tuba
wadyicob y tuba u sacdn cua' u c'uxe'ob, uc'a wida
bajca anonlaba mach'an otote.

13 Aj Jesus u yélbijob ca'da:

—Ac'benla anela cua' u c'uxe'ob.

Unejob u yélijob ca'da:

—Sec' cinco waj namads y cha'tu yoc buch' ca
céndntan t'ocob. Jinda mach u yéac'a tuba upete ni
genteda si mach bixicon cd méne' t'ocob cua' u xe
u c'uxe' ni gentejobda.

14U q'ue'najob ni gente jini, ca' tuba cinco mil
ajni seq'uen winicob. De ya'i u yalbi u yajcant'anob
ca'da:

) b—Ac'ben chunwiénicob a cincuenta a cincuenta-
job.

15 Ca' chich jini u chijob, u yédc'bijob chunwénic
upetejob. 16 De ya'i aj Jesus u ch'i ni cinco waj y
cha'tu buch' y u t'ébsi u jut isqui ta cielo u ch'u'ul
chen ni waj. U tajiy u yac'bijob u yajcant'anob tuba
u ydac'benob ni gente. 17 Laj c'uxnijob upete y laj
na'ijjob. De ya'i u woyijob doce chach u colob ni
waj y buch'.

Pedro declara que Jests es el Cristo
(Mt.16.13-19; Mr.8.27-29)

18 Ji'pat ya'an aj Jesus ta c'dnti'ya c'dsmucu y u
yajcant'anob ya'an t'oc une. Jinq'uin u tzupsiba, u
c'atbijob ca'da:

—¢Caxcajon no'onba u yale'ob ni gente?

19Unejob u p'alijob ca'da:

—AjJuanet, a'i, ni ajc'ablesiaba. Otrosjob u yéle'
cache' aj Eliaset, y otrosjob u ydle' cache' aneba
untu ajt'anet ta Dios que ajni oniba y bada acuxpet
ta cha'num.

20 De ya'i u yélbijob ca'da:

—¢Caxcajon a wéle' anelaba?

Aj Pedro up'ali ca'da:

—Ane ni Cristojet, ni u yaquet Dios tuba aj-
mandaba.

Jesus anuncia su muerte
(Mt. 16.20-28; Mr.8.30—9.1)

21 De ya'i aj Jesus u c'ac'a’ dlbijob que mach u
yalbenob niuntu si une chich ni aj Cristo. 22U
yélbijob ca'da:

—No'onba que sutwénon de winic c'dnd c'ac'a’
tz'ibajtescacon. Ajt'abalajob, u no' ajnojajob paley
machcatac u ye'e' niley u xe u yanél chénenon. Ca
Xe ta tzdmsinte y u yuxp'elib q'uin ca xe ta cuxpan.

23]i'pat aj Jesus u yalbi upetejob ca'da:

—Si ayan machca chichca de anela que a wo
a ch'e' ni bij tac'aba, c'dnd a wictan a chen aba
manda a juntuma y a taq'ue' a chen ca' chich co
no'onba. C'dnd a c'dlenla upete q'uin cua' chichca
tz'ibajtesia que a wac'binte uc'a a tz'ombenon. Es

ca' a wild mach a béc'ta a chen sufri ca' chich u
chen sufriuntu tuyac'o cruz. 24Uc'a upete machca

yo u chen uba manda u juntuma u xe ta séto, y
upete machca u yaq'ue' uba t4j c'ab tuba ca chen
mandaba, une u japin uba. 25 ;Cuaxca u pa'se t'oc
untu winic si u laj chen gana upete cua' chichca
ayan pancab, y uneba u nonoj sito u pixan? 26 Uc'a
machca u quisndjan t'oc no'on y uc'a ni cdle'ba,
no'on que sutwanon de winicba ca xe ta quisndjan

t'ocune tdcdjing'uin cd xe ti te y u xe ta chéninte ca
pitzilan, y u pitzilan ca Pap y u pitzilan ni ch'u'ul
dngelojob ta Dios. 27 Cé totoj dlbenetla que tulaj ayan
widaba machcatac que mach uxin ta chamo ixta
que mach u chdnenob najtdca u manda Dios.

La transfiguracion de Jesus
(Mt.17.1-8; Mr. 9.2-8)

28U céndntan ca' tuba ocho dia ji'pat de ni t'anda
que u chi aj Jesusba, u bisijob aj Pedro, aj Juan y
aj Jacobo y t'dbi tu pam ump'e tz'ic tuba u chen
c'dnti'ya. 29 Jinq'uin mu'to u chen c'dnti'ya u yéani
ubaujutyubucsutwénisicy c'dntz'alan. 30 Tajtzéc
u chénijob cache' ya'an cha'tu winic u chen t'an
t'oc une, untu aj Moisés y ni otro untuba aj Elias.
31Tutz'ijob t'oc ump'e noj junch'dcni junxoyma de
unejob, y u chi t'anob u yéle'ob cache' aj Jesus u
Xe td tzamsinte ta Jerusalén antes de bixic ta cielo.
32 Aj Pedro y upetejob machcatac ya'an t'oc une ta'
yojob waye, pero mach chich uwayob, y u chanijob
u pitzilan aj Jests y u chanijob ni cha'tu winic que
ya'anob t'oc une. 33 Jinq'uin ni winicob jini mu'to
u tz'eje’ ubajob t'oc aj Jesus, aj Pedro u yalbi ca'da:

—~Cajnoja, utz chich ajniconla wida. Cola ca
chenla uxp'e boch": ump'e ta'a, ump'e taj Moisés
y ump'e tuba aj Elfas.

Aj Pedroba mach yuwi cua' u yili. 34 Jinq'uin
mu'to u yale' ni t'anda jaqui ump'e bucla bajca
anob y u laj bdlijob. Tu yochejob tama ni bucla
béc'tijob. 35 De ya'i ubqui ump'e t'an tama jini
bucla que Dios u yale' ca'da:

—]Jinda cé yajben Ajlo'. Ubinla u t'an uneba.

36 Jinq'uin ch'ijcébi ni t'an u chénijob cache' aj
Jesus coli u juntuma. Unejob mach u tz'ayqui ni
tz'ita' y mach u ydlbi niuntu jimba q'uinob jiniba
cua'tac u chénijob.

Jesus sana a un muchacho que tenia un espiritu

malo
(Mt.17.14-21; Mr. 9.14-29)

37 De ya'i pascab, jinq'uin jaquijob bajca ajni-
job tu pam ni tz'ic, pasijob noj q'uenel gente u
nuc'tanob aj Jesus. 38 Tajtzdc untu winic tama ni
gente u chinoj t'an ca'da:

—Maestro, td' coba que a wiran cajlo’. Uneba
untuntuba cajlo’ ca céndntan. 39 U taj tutz'e untu
tzuc pixan u q'ueche' y tajtzdc u chen awat jini
cajlo’, y u cucén ta cab ni tzuc pixan u yac'ben u
chen u yomti'. U c'ac'a’ c'ojpesan y a la fuerza
u tz'eje' uba t'oc. 40 Célbijob a wajcént'anob que
u pa'sdbenob tuyac'o, pero mach u chi trebe u
chenob.

41U p'ali aj Jesus u yélben ca'da:

—iAnela que ayanetla pancab badaba mach a
tz'ondla cua' y mach utz cua' a chenla! ¢Ixta ca ti
q'uin ca xe ta ajta t'oc anela y ajnic sis ca c'ajalin
t'oc anela tuba a tz'onénla? Tésen a wajlo' wida.

42Jinq'uin ya'to u te ni yoc ajlo' ni tzuc pixan u
julitd cabyuc'ac'a' cuqui. De ya'i aj Jesus u q'uejpi
ni tzuc pixan, u tz'acdli ni yoc ajlo’ y u sutjatz'bi u
pap. 43 Upetejob tajch'icwéni u jutob u chénenob
cua'tac u ch'e' u chen Dios.

Jesus anuncia otra vez su muerte
(Mt.17.22-23; Mr. 9.30-32)

Upetejob ju'lawujob to uc'a u chénijob upete
cua'tac u chi aj Jesus, jinq'uin une u yalbi u ya-
jcént'anob ca'da:

44_—Ac'd a chiquinla tuba a c'alin ubinla ni ca xe
calbenetlaba: No'on que sutwénon de winicba ca xe
td a'can ta c'aba.

45 Pero unejob mach u chi entendejob ni t'an
jini. Ca' a wala u yalbijob ump'e balad' t'an tuba
mach u chen entendejob, y béc'tajob u c'atben
cuaxca uyéle' upete ni t'an u yéliba.

cQuién es el mds importante?
(Mt. 18.1-5; Mr. 9.33-37)

46De ya'iutdq'uijob najcént'anob umaléc c'atdnob
caxca une wareca de unejob mads ajnoja. 47 Aj Jesus,
uc'a yuwi chich cua' mu' u yéle' tan u c'ajalinob, u
ch'iuntu ch'ocuyéq'ue' tu ch'ejpa une. 48U ydlbijob
ca'da:

—Machca chichca u sapdn ni ch'ocda que u
tz'ombenon ca c'aba’, es ca'a wald no'on u sapéanon
tacd, y machca chichca u sapdnon no'onba, ca' a
wala u sapan machca u tasconba ticd, uc'a ni mas
ajch'och’'oca de anelaba, une chich ajnoja.

El que no esta contra nosotros, estd a nuestro
favor
(Mr. 9.38-40)

49 De ya'i aj Juan u yéli ca'da:

—Maestro, cad chani t'ocob untu que u
c'ajti'benet a c'aba’ jinq'uin u pa'sen tzuc pixan
tuyac'o machca chichca jini, y no'on t'ocobba
mach cé ni' ac'bi t'ocob u chen, uc'a une mach
ayan t'oc no'on t'ocob.

50 Aj Jesus u yélbi ca'da:

—Mach a wélben que mach u ch'd u chen ca'
jini, uc'a machca mach u julu uba tdjcac'olaba, t'oc
no'onla ayan une.

Jesusreprende a Jacoboy a Juan

51 Jinq'uin u chen té tz'dctan q'uin tuba bixic
isqui té cielo, yuwi chich que c'é@né bixic tajtoj ta
Jerusalén, y bixi chich. 52 U tésqui u yajc'dncanob
bixic pénte' bajca u xe td nume. Unejob bixijob
y ochijob tama ump'e caj tuba aj samaritanojob
tuba u tuse'ob bajca u xe td colan aj Jesus. 33 Ni
aj samaritanojob jini mach u yosijob tan u céji
uc'a yuwijob cache' aj Jesus ya' u xe ta Jerusalén.
>4 Jinq'uin u yajcant'anob aj Jesus, jini u c'aba’ aj
Jacobo y aj Juanba, u chénijob ca' jini u yalijob
ca'da:

—~Cajnoja, ¢a wo quira cd chen manda t'ocob
que tic c'ac' ta cielo y ydlic tuyac'ojob u laj pule'ob,
ca' chich u chi aj Elias oni?

>5Deya'i aj Jesus u suti uba u q'uejpanob u yéle'
ca'da:

—Anela mach a wila caxcamba pixan u
yac'benet a wadle'la ca' jini. 56 Uc'a no'on que
sutwdnon de winicba mach aton tuba cd'ben sétic
u pixan winicob, aton tuba cé japéanob.

De ya'i bixijob otro caj.

Los que querian seguir a Jesus
(Mt.8.19-22)
57Tinq'uin bixe u chenob ta bij untu winic u yalbi
ca'da:
—~Cajnoja, aca tzaypatinet cachichcada xiquet.
58 Aj Jesus u yélbi ca'da:

—A'uch ayan u ch'ena y mutob an u c'ub, pero
no'on que sutwéanon de winicba mach cé cinénta
niump'e cotot bajca u ch'e’ wéyicon no'on.

59U yalbi aj Jesus otro untu ca'da:

—Tzaypatinon.

Une u yélbi ca'da:

—~Cajnoja, actanon xXicon cad muque' cd pap na-
jtaca.

60 Aj Jesuss u yalbi ca'da:

—Actan u muque' u yajchdmejob jini machcatac
mach &c'binti paquin cuxlecob, jini ca' a wéla
ajchdmejobba. Aneba, xiquet a tz'aycun cache'da

anumandaDios.
61 Otro untu u yéli técé ca'da:

—Cajnoja, co ca tzaypdtinet, pero dctanon xicon
najtaca calbenob machcatac ya'an tdj cotot que aca
bixe.

62 Aj Jesus u yalbi ca'da:

—Machca u chen ara ump'e cab y yo u bisan
tajtoj ni aradoba, mach u ch'a u sutan u jut tu pat
—a] Jesus u yalbi ca’ jini tuba tic tu c'ajalin cache’
C'dnd ajnic tomp'e u c'ajalin machca yo u cherben
u patan Dios.

10

Jests envia a los setenta

17Ji'pat de ni jinda Cajnojala u yaqui otros se-
tenta winicob y u tdsquijob bixic najtica bajca u
Xe td nume uneba tdcd. A chacha'tu u tasquijob
cada caj y upete cabil cab bajca u xe uneba ji'pat.
2Jinq'uin mach to bixjobba aj Jesus u yalbijob ca'da:

—Q'uen ayan machcatac u xe u tz'ombenon,
pero mach jaytu ayan machcatac u tz'aycun ca

t'an. Es ca' a wala jinq'uin u c'd'nan ump'e cho
y ni ajc'ajbajob mach u che trebe u laj c'aje’ uc'a
mach jaytujob. Ca' chich u yum ni cho u téscun
ajpatanob u laj c'aje’ ni cho, ca' jini c'atbenla Dios
que u tdscun machcatac u xe u tz'aycébenob cé t'an
ni gente. 3 Corre cuxla. Ubixtola, cd tadscunetla
a tz'aycunla ca t'an bajca an winicob que mach
yo u chéanenetla, jini machcatac ca' a wala ajlobo.
Anelaba ca' a wala ch'oc ovejajetla y unejob u xe
u yolinob u tzdmsenetla ca' ni ajlobo u tzamsen ni
ch'oc oveja. 4 Mach a bisanla ch'uji' taq'uin, ni
morral, ni pachi'oc, y niuntu mach a lotan ta tz'aji
td bij. > Cachichcamba otot ochiquetla, najtaca
a wale'la ca'da: “Que Dios u yéic'benetla ajnic a
wutzila tama ni ototda”. Siajnic ya'jini untu que
td' yoba u yubin cache' u ch'e' ajnic sis u c'ajalin
Dios t'oc une, une u xe u sajbenet a t'anla. Si
mach’an machca yo u yubin cache'u ch'e' ajnic sis
u c'ajalin Dios t'oc uneba, mach u sajbet a t'anla.
7 Colenla tama jinchichba otot que ochiquetla y
c'uxula y uch'enla lo que u yac'benetla u yum ni
otot, uc'a najpatan c'dna tojcac lo que u chen gana.
Mach numiquetla ta otote a sacdnla otro posa'a.
8 Cachichcamba caj ochiquetla y ajnic machca u
yosenetlaba, c'uxula lo que u ydc'benet a c'uxe'la.
9 Tz'dcélinla najc'ojpanob que ayan ya' jiniba y
albenob ca'da: “Ac'oti q'uin tuba u chen manda
Dios bajca anetla”. 10 Cachichcamba caj ochi-
quetla y mach ajnic machca u yosenetla, numenla
téd callejob tan ni caj jini y aldla ca'da: 11 “Ixta ni
pupujcab tan a céjila que u tz'uyi coc t'ocobba, ca
ticin t'ocob tuba subcaquetla t'oc, pero wina'tanla

cache' ac'oti q'uin tuba u chen manda Dios bajca
anetla”. Ca'jini a xe a wdle'la. 12 Cdlbenetla cache'
jinq'uin u xe ta c'ote q'uin que Dios u yac'ben u toje'
u tand a'ajtdjob pancab, ni gente que ajnijob tama
ni caj td Sodoma mas tz'ita' u xe td ac'binte u toje' u
tana que ni gente tama ni caj jiniba.

Los pueblos desobedientes
(Mt. 11.20-24)

13 ’jAc'da méx q'uen ni castigo ta'ala anela ta
Corazin! jAc'da mdax q'uen ni castigo ta'ala anela
ta Betsaida! Sifuera utic ica oni tama ni cajob ta
Tiro y td Sidon cua’ chichca tuba chénintic u poder
Diosba, ca' chich uti tama a cdjila, unejobba seb
chunwanijob ica tu pam tz'i'tan y u xojijob ica u
bucob de costal tuyac'o tuba uye'e' cache' u q'uexi
u c'ajalinob tuba mach u ni' chen u tandjob. 14Jin
uc'a, jinq'uin u xe ta c'ote u q'uini toji'tand, mas
tz'ita' u xe ta ac'binte u toje' u tandjob ni gente ta
Tiro y té Sidén que anela. 15 Anela td Capernaum,
¢awdle'la quira cache' mas utzetla que niump'e caj
tu jut Dios? Calbenetla que anela con to'o a cédjila a
Xe ta xupola t'oc quisinle.

16 U chi segui u ydlben jini setenta u yajcént'anob
ca'da:

—Machca u yubin a t'anlaba, no'on une u yubin
cat'antdcd. Machca tz'eje unume t'oc anela, tz'eje
unume t'ocno'ontdcd, ymachcatz'eje u nume t'oc
no'onba tz'eje u nume t'oc Dios, ni u tdsconba.

Regreso de los setenta
17 Sutwanijob ni setentajobba jini t'oc ch'a'aljin
bajca an aj Jesus y u yéle'ob ca'da:

—~Cajnoja, ixta ni tzuc pixan u tz'ombenon ca
manda t'ocob uc'a cé c'ajti'in t'ocob a c'aba’ aneba.

18 Aj Jesus u yélbijob ca'da:

—Toj chich une, no'on ca chéni chich aj Satanas
que ya' ti isqui ta cielo ca' a wala u lem chawéc
tajjaplaw yali tu pancab. 19 Ubixtola, no'on cé'betla
poder a xac'djteq'ue'la chan y sina, y a tzupsében
upete umuc'jini que mach yo u chénenetlaba, y ni-
ump'e cua' mach uxin u cherbenetla cua' chichca
mach utzba. 20 Pero mach a ch'a'alesan ajinla
uc'a ni tzuc pixanob u tz'ombenetla a manda.
Ch'a'alesan ajinla uc'a a c'aba'la ya' tz'ibi ayan ta
cielo.

Jesus se alegra
(Mt. 11.25-27;13.16-17)
21Jinchichba hora jini ni Ch'u'ul Pixan u yéc'bi
ch'a'alac ujin aj Jesus. Y aj Jesus u ydli ca'da:
—No'on cé'benet uc'adios ca Pap, Ajnojalet ta
cielo y tu pancab, uc'a a mucbijob ni cosajobda
machcatac q'uen u c'ajalinob, machcatac max
yuwijob cua' chichca, y a chectesbijob bijch'oc.
Utz'an ca Pap, uc'a ca' jini a woli a chen.
22°Ca Pap u yac'bon upete cua' chichca téj c'ab.
Niuntu u juntuma u ch'e’ yuwina'tan caxcajon
no'onba; cd Pap namas yuwi. Y niuntu u juntuma
u ch'e' yuwina'tan caxcamba cd Pap; no'on namas
cuwi. U ch'e’ yuwina'tanob taci caxcamba ca Pap
jini machcatac co cd'ben yuwina'tanobba.
23 De ya'i u suti u jut bajca an u yajcént'anob u
yalbenob u juntumajob ca'da:
—Ch'a'a ajinla ane uc'a mu' a chanenony cua'tac
acd chen. 24 Uc'a cédlbenetla cache' q'uen ajt'anob

ta Dios oni y ajnojajob que u chi mandajob tan
a cabla u yolijob u chdnenon ca' chich ane mu' a
chénenonla y mach u chénonob. U yoli u yubinob
ca t'an ca' chich ane mu' a ubinla cé t'an y mach u
yubijob.

Ejemplo del buen samaritano

25 De ya'i untu winic machca yuwi leyba,
wa'wani u jiran cache' u p'alin aj Jesus uc'au ch'e’
u sube'. U c'atbi ca'da:

—Maestro, ¢cua' c'dnd cd chen tuba paq'uin
cuxlecon?

26 Aj Jesus u p'albi ca'da:

—¢Cua' une tz'ibi ayan tan ni ley? ¢;Cache'da a
tzique' ane?

27Une u p'ali ca'da:

—“C'and a yajna'tan a Wajnoja Dios con to'o a
ch'a'aljin, con to'o a pixan, con to'o a muc' y con
to'o a c'ajalin, y c'dnd a yajna'tan a lot ca' chich a
yajna'tan aba”.

28 Aj Jesus u yalbi ca'da:

—Utz chich a p'ali. Chen ni jinda, y a xe ta
paq'uin ajta cuxu.

29Pero une mach uyoli uséte' t'ocut'anyuyalbi
aj Jesus ca'da:

—¢Caxca une ni ca lot?

30 AjJesus u p'ali ca'da:

—Untu winic ti ta isquil cab ta Jerusalén, jaqui
ta Jerico y u q'uechijob ajxuch'. U jajbijob u buc,
u bon cunijob u choc tzémsijob, y de ya'i u yactijob
ca' jini y bixijob. 31 Ji'pat, u chi pasa que jaqui
jimba bij jini untu pale, y jinq'uin u chéni, numi
tunxe bij u jeldn. 32 Che' chich tidcd untu aj levita,

jinq'uin c'oti natz'a ya' jini, u chdni, y numi tunxe
bij u jeldan. 33 Pero untu winic u cab td Samaria
que bixe u chen tu biji c'oti natz'd bajca an jini
winic, y jinq'uin u chéni u ch'dmbi yajin. 34 Bixi
u natz'én u bdc'ben u yaj y u colben tama u yaj
aceite y vino. De ya'i u ydq'ui tu pat u tzimim y
bixi t'oc ca’'an ump'e otot bajca u chen posa untu
y u c'alin cénénti. 35 Péscab jinq'uin bixe u chen u
pa'sichap'etaquinuc'aba’' denario, uyac'bi u yum
otot y u yalbi ca'da: “Cénéntdbenon ni ajc'ojpanda,
y upete lo que a chen gasta de masba, tic sujta
cd xe cd tojbenet”. 36 De u yuxtumajob de ni
jinijobba, ¢caxcamba a wale' ni mero u lot tuba ni
jini u q'uechijob ajxuch'ba?

37Ni winic yuwi leyba u yélbi ca'da:

—]Jini machca u ch'dmbi yajin.

Deya'i aj Jesus u yélbi ca'da:

—Corre cux, chen ca' chich jini taca.

Jesus en la casa de Martay Maria

38 Jinq'uin bixe to u chenob té bij aj Jesus ochi
tama ump'e caj y untu ixic u c'aba’ ix Marta u yosi
tan yotot. 39 Ni ixicda u cédndntan untu u jitz'in u
c'aba’ ix Maria. Ix Maria chunwani tu yoc aj Jesus
u yubin u t'an. 40 Ix Martaba méx q'uen u patan y
c'oti unatz'dn aj Jesus u yalben ca'da:

—Cajnoja, ¢a wadle' quira que utz cua' u chi
quitz'in, u yacton cd juntuma ca laj chen ni patan?
alben jiq'uin que u taclenon.

41 Aj Jesus u p'albi ca'da:

—Marta, Marta, max a chen pensa y max jac'
ajin uc'a q'uen cua' chichca a chen. 42 Namas
ump'emp'e cosa c'dnd a chen. Ix Maria u yaqui jini

mas rete utzba. Jini u yaqui uneba niuntu mach
uxin u pa'saben.

11

Jestsy la oracion
(Mt.6.9-13;7.7-11)

1 Unnum aj Jesus ya'an u chen c'dnti'ya ump'e
lugar, y jinq'uin u tzupsiba untu u yajcdnt'an u
yalbi ca'da:

—Cajnoja, ye'benon t'ocob cache'u yute c'dnti'ya
ca' chich aj Juan u ye'bi u yajcént'anob.

2Une u yalbijob ca'da:

—]Jinq'uin a chen c'dnti'yala, aldla ca'da:

Ca Pap, bajca anet ta cielo, ch'u'ul ajnic a c'aba'.

La'ix de Ajnoja, utic ca' chich a wo, cama' ta cielo,
che' chich taca pancab.

3Benon t'ocob bada céd pa' waj cama’ upete q'uin.

4 Chen perdona cd tana t'ocob uc'a no'on t'ocob
taca cd chen perdona t'ocob upete mach-
catac u séte' t'oc no'on t'ocob.

Mach a wéq'ue'on cé chen cé tana t'ocob. Tz'eje'on
t'ocob t'oc jini mach utzba.

> Aj Jesus u yalbijob tica ca'da:

—Siuntude anela ajnic untu a lot y Xiquet ca'an
ténxin ac'db y a walben ca'da: “Ca lot, &c'benon cé
majnan uxq'ue waj, 6 uc'a untu camigo que bixe u
chen td viaje numi t4j cotot y mach'an cua' cd'benu
c'uxe™. 7Desde tan otot u xe u p'alidn ca'da: “Mach
ajniquet a lotdnon uc'a ni ti' otot mécé ayan y ca
bijch'oc ya'anob némte' t'oc no'on tan cd wayiba.
Mach u ch'a ch'oyicon cé'benet”.

8De ya'i u ydli aj Jesus ca'da:

—No'on célbenetla que mach uxin td ch'oye u
yac'ben ni waj aunque es u yamigo. Pero u xe
chich ta ch'oye u yac'ben cua' chichca c'dnd uc'a,
uc'a u bon c'atben. °Y no'on cilbenetla ca'da:
Bon c'atbenla Dios cua' chichca jini y une u xe u
yac'benetla chich. C'dané a chenla ca'uchenmachca
u bon sacdn cua' chichca ixta que mach u pojlen, y
Dios u xe u ydc'benetla chich lo que a c'atbenlaba.
C'dnd a chenla ca' u chen machca u bon jatz'e' ti'
ump'e otot ixta que mach jabbintic, y Dios u xe u
yéac'benetla chichlo que a c'atbenlaba. 10Uc'a upete
machca u c'atdnba u yéc'binte chich, y machca u
sacdn u pojlen, y machca u jatz'e' ti' otot u xe ta
jabbinte.

117;sia wajlo' u c'atbenet u pa' wajba, a xe quira
a wac'ben ump'e ji'tun? Mach une. ;Si u c'atbenet
untu u pa' buch’, en lugar de buch'ba, a xe quira
a wac'ben untz'it chan? Mach chich taci. 12 ;0
si u c'atbenet ump'e u pa' sictoc'ba a xe a subben
quira untu sina? Mach chich uxet a chenla ca'jini.
13 Anela malojetla y a wila chich cache' u ch'e' a
wiéc'benla a bijch'ocla cua' chichca jini utztacba.
¢Mach quira cé Papla Dios tdcd mas u Xe u yac'ben
Ch'u'ul Pixan machcatac u c'atben?

Acusan a Jesus de tener el poder del demonio
(Mt. 12.22-30; Mr. 3.19-27)

14De ya'iya'an aj Jests u pa'sen untu tzuc pixan
tuyac'o untu winic que u colesi a'uma'. Jing'uin
pasi ni tzuc pixan tuyac'o ni a'uma’, u chi t'any
ni gente tajch'icwéni u jutob u chénen. 15 Yebe de
unejob u yélijob ca'da:

—~Une u pa'sen tzuc pixan tuyac'o untu uc'a aj
Beelzebu, jini ajnoja tuba tzuc pixanob, u yac'ben
u poder.

16 Otrosjob, tuba ajnic cua' t'oc u sube'job, u
c'atbijob que u ye'benob ump'e sefia que u te ta
cielo. 17 Pero une yuwi cua' an tu c'ajalinob y u
yélbijob ca'da:

—~Cachichcamba rey u xe td xupo bajca u chen
manda sijini machcatacuchenmandabaujeclan
ubajob td buya, y tan ump'e otot bajca u jec'lan
ubajob td buya mach u ni' ch'a ajnicob tomp'e.
18Sijini machcatacya'an t'oc aj Satanasba u jec'lan
ubajob ta buya, mach u ni' ch'a u chen mandajob
tomp'e. Jinda calbenetla uc'a anela a wale'la cache'
ca pa'sen tzuc pixan tuyac'o untu uc'a aj Beelzebu
u yéac'benon poder. 19 Si no'on cd pa'sen tzuc
pixan tuyac'o untu uc'a aj Beelzebu u yéac'benon
ni poderba, ¢caxca une jiq'uin u yac'ben poder a
wajcant'anla tuba u pa'sen tzuc pixan? Jin uc'a
unejob chich u xe u ye'benetla cache' mach toj
cua' a wéle'la. 20 Pero sino'on cé pa'sen tzuc pixan
tuyac'o untu uc'a Dios u yac'benon poderba, ca' jini
u ch'e' a wina'tanla que Dios u tdq'ui bada u chen
manda bajca anetla.

21°Jinq'uin untu winic q'uen u muc'ba y t'oc
u tz'ombaba ya'an u cdndntan yotot, mach'an
machca u téle' lo que u cédndntan. 22 Pero jinq'uin
u te untu mds an u muc' que uneba y u site' une, u
Xeujajbenutz'omba,jinuyéle' ujapinuba t'ocba,
y upucdn lo que u pa'sdbi.

23’Machca mach'an t'ocno'onba contra de no'on
ayan; y machca mach u téclon ca sacdn winicob

tuba u tz'omben Dios, une u yic'ben u puclan
ubajob.

El espiritu malo que vuelve
(Mt. 12.43-45)
24°Tinq'uin ni tzuc pixan u pase tuyac'o untu
winic u nume bajca mach'an machca u sacén
bajca u ch'e’ uba, y uc'a mach u pojleba u yale'
ca'da: “Acd sujtd ta oche bajca pason, ca' a wéla
tdj cotot”. 25 Jinq'uin u c'ote, u pojlen ni winic ca'
a wala ump'e otot que misi ayan y tusu an upete.
26 De ya'i u bixe y u tdsen otros siete tzuc pixan
mas malo que une. U yochejob tuyac'o ni winicy
u paq'uin ajtajob ya' jini, y ji'pat ni winic jini u xe
td ajtd mas peor que ajni najtacéba.
Lafelicidad verdadera
277inq'uin mu'to u yale' ni jiniba, untu ixic tama
ni noj q'uenel gente u chi ump'e noj t'an u yéle'
ca'da:
—iCh'a'a ujin machca u pancdbeset, y u tzu'set!
28 Une uyali ca'da:
—iMds ch'a'a ujinob machcatac u yubin u t'an
Dios, y u tz'onén!

La gente mala pide una sefial milagrosa
(Mt.12.38-42; Mr. 8.11)
29 Jinq'uin u c'ac'a’ woyli uba ni gente net' net’,
aj Jesus u tdq'ui u yale' ca'da:
—Anela que cuxuletla badaba méax malojetla. A
c'atdn ca ye'benetla cua' chichca uc'a a chénenlay
a tz'ondnla cache' u Yajlo' Dioson. Seq'uen jinda

ca xe cé chen tuba a chénenla. Ca xe cé chen ca'
chich Dios u chi t'oc aj Jonas. 30Uc'a ca' chich Dios

uchit'ocajJonastubauchédnenob a'ajtdjob td Ninive

oniba, ca' a wéld ca'jini Dios u xe u chen t'oc no'on
tdcd que sutwénon de winicba, tuba a chénenla
anela que cuxuletla badaba. 31 Tu xe td c'ote u
q'uini ni toji'tand, jinq'uin anela que cuxuletla
badaba a xe ta ajtdla tu pante' Dios tuba a ubinla
cua'tac a xe td ac'binte a toje'la, u xe ta c'ote ya' jini
tdca jini ixmanda ajni oniba que u chen manda
tama ump'e cab td sur. U xe u yélbenetla cache' a
satila uc'a uneba ati ta tu xupiba u pancab tuba u
yubin ni c'ajalin que u ydq'ue' ni rey aj Salomonba.
Ubixtola, no'onba ya'anon wida, y mds ajnojalon
que ni rey aj Salomoén. 32 Tu xe td c'ote u q'uini
ni toji'tand, jinq'uin anela que cuxuletla badaba
a xe ta ajtala tu pante' Dios tuba a ubinla cua'tac
a xe ta ac'binte a toje'la, u xe ta c'ote ya' jini taca
jini a'ajtdjob ta Ninive. U Xe u yélbenetla cache' a
satila uc'a unejob u q'uexi u c'ajalinob tuba mach
uni' chen u tandjob jinq'uin aj Jonas u tz'aycabijob
ut'an Dios. Ubixtola, no'onba ya'anon wida, y mas
ajnojalon que aj Jonas.

La lampara del cuerpo
(Mt.5.15; 6.22-23)

33 Aj Jesus u chi t'an td cha'num u yéle' cache' u
t'an uneba y cua'tac u chenbau c'ote t'oc ca' awala
ump'e junch'dcni. U yali ca'da:

—Niuntu mach u mucu ump'e candil tz'ébaba
uc'a mach chénintic, y mach u yac'a yaba cajon
téca. Uydq'ue' tu chumliba tuba u chénenobuc'ac'a
ni candil machca u yoche. 34 T'oc céa jutla u ch'e’'
ca chénenla ni junch'dcni. Si mach'an u cuenta ca
jutla ca chen chandla utz. Si choc' cé jutlaba mach
cé chénela niump'e cua'. A pixanla ca' chich jini

tdci. Si a wiq'ue' cua' chichca utz tan a pixanla,
es ca' a wdla ya'anetla tan junch'dcni. Si a wéq'ue'
cua' chichca mach utz tan a pixanla es ca' a wéla
ya'anetla tan it'obni. 35Jin uc'a, c'dnd a chenla cua'
chichca utzba uc'a ajnic junch'acni tan a pixanla.
Mach a tdq'ue'la a chenla ni mach utzba y ca' jini
a Wic'ben ni junch'dcni tan a pixanla sutwénic de
it'obni. 36Si a totoj chenla cua' chichca utzba sin
que a chenla niump'e cua' mach utz, u xe ti c'ac'a’
ajta junch'dcni tan a pixanla. Es ca' a wala ump'e
candil ya' tz'ababa que u chictanetla t'oc u c'ac'a.

Jesus acusa a los fariseos y a los maestros de la

ley
(Mt. 23.1-36; Mr. 12.38-40; Lc. 20.45-47)

37Jinq"uin u tzupsi u chen t'anba untu aj fariseo
u yalbi si yo c'uxnac t'oc, y ochi aj Jesus tan otot
y chunwéni td mesa td c'uxnan. 38 De ya'i aj
fariseo tajch'icwéni u jut u chdnen que aj Jesus
mach u poqui u c'ab tu xe ta c'uxnan, ca' chich u
tz'onénob aj fariseojob que c'dnd u chenob tu xejob
td c'uxnan. 39 Cajnojala u yéalbi ca'da:

—Anela lo' fariseo, seq'uen a péachi a poque'la
ca' chich a poque' ump'e pote o ump'e plato. Tan
a pixanlaba xuch' namads a chen pensala y q'uen
malujle ayan. 40 Anela mach'an a c'ajalinla. Jini
machca u chi cua'tac ayan pancab, ¢mach quira
une chich u chi téca a pixanla? 41 Chenla utz t'oc
cua' chichca a cénéntanla, y de ya'i u xe ta ajta
limpio a pixanla.

427;78' lastimajetla 1o’ fariseo!, uc'a a chenla cua'
chichcamachtd'c'and uticba, yjinitad' c'ané uticba
mach a chela. De cada diez mazo de yerba buena

ump'e a wic'ben Dios. Che' chich a chenla técd t'oc
ni tiscoc y upete béndla ta tz'acba, pero mach a
che casola a chenla tu toja, y ni Dios tdca mach a
yajna'tala. Jinda u yoli a chenla sin que a wéictanla
a chenla ni najtécéba.

43 iTd' lastimajetla lo' fariseo!, uc'a a wola
ac'bintiquetla ni najtacal chumlib ya'an tu pante'ba
tama ni ch'uj taj judiosob y a wola u c'alin dc'benetla
u c'aba’ Dios cachichca une que u nuc'tanetla tan
caj.

4471T4' 1astimajetla anela que a wila niley, y anela
lo' fariseo! jAnela ajsusutcheriajetla! Anelaba ca'
a wala muclibaletla tajchdme que mach cheque
bajca an, y winicob u numejob tu pam y mach
yuwijob si u mucliba ajchéme, y ca' jini u xac'an
ubajob. Ca' chich jini tdcd mach cheque ni malujle
que ayan tan a pixanla, y machcatac u yole' uba
t'ocanela, ca'awald upac'chinubat'ocatandlaane
sin que yuwina'tanob.

45 De ya'i u p'ali untu machca yuwi ni ley u
yalben aj Jesus ca'da:

—Cajnoja, jinq'uin a wale' ca' jiniba, ixta no'on
t'ocob mach uyal utz t§j c'ajalin t'ocob téca.

46 Aj Jesus u ydli ca'da:

—iTa' lastimajetla tdcd anela que a wila ni ley!
Uc'a a q'ue'nesanla lo que u yéle' ni ley utic. Ni-
untu mach a téclela tdcd tuba u chen lo que a
wile'la que c'dnd uticba. Es ca' a wild a wac'benla
ump'e cuch tu pat winicob que mach u c'dleba, y
anela chich mach a tdlbenla u cuchob, pero t'oc

niuntz'it a ni'c'abla tuba a téclenla u bisinte.
47 74" lastimajetlal, uc'a anela a cherben u

noj pitzil boberajob tu pam bajca mujqui ni

ajt'anob ta Dios, y a c'dsi' noxi'papla oni ni u
tzdmsijobba. 48 Anela a wila chich cua' u chijob a
c'dsi' noxi'papla oni, y tan a pixanlaba a wale'la
cache' utz chich cua' u chijob, uc'a toj chich que
unejob u tzamsijob ni ajt'anob ta Dios y anelaba
a cherben u noj pitzil boberajob tu pam bajca
mujqui.

49 ’Diosba yuwi chich upete cua'tac ayan. Jin
uc'auworin ali ca'da: “Ca xe ca tascdbenob ajt'anob
y ajc'ancanob tac'a, y yebe de unejob u xe u tulaj
tzdmsenob y u xe u tulaj tz'ibajtesanob”. 50 Uc'a
machcatac cuxujtac badaba u xe ta ac'binte u to-
jbenob u tanéd jini machcatac u tzdmsijob upete
najt'anob ta Dios desde uti u pancab. 51 Machcatac

de anela cuxuletla badaba a xe ti dc'binte a to-
jbenla u tand machcatac u tzamsijob ni ajt'anob ta

Dios desde jinq'uin tzdmsinti aj Abel y upete mach-
catac ti ti tzdmsintejob ji'pat iXta que tzdmsinti aj
Zacarias. Aj Zacariasba tzdmsinti une tanxin de ni
noj ch'u'ul otot t'oc bajca an ni alta bajca u pulcan
cua' chichca matén ta subbintic Diosba.

527;Ta' lastimajetla anela que a wila ni ley!, uc'a
anela chich mach a wéctala ni gente u céne'ob ni
totoj c'ajalin utzba, jini t'an ta Diosba. Anela mach
a canila, y machcatac u yolijob u céne'jobba anela
mach a wéc'bila u céne'job.

53 Jinq'uin aj Jesus mu'to u yéle' ni jindaba, naj
fariseojob y machcatac yuwi ni ley u tz'ibi aj
Moisés u tdq'uijob u yélben cua' chichca jini y u
sacdnob td buya tuba u yéc'ben u yile' q'uen cua’
chichca jini. 5% U yolijob u yéac'ben u yéle' cua'
chichca mach jin u tojaba, y u piténob ixta que
mach ajnic cua' t'oc u sube'ob.

12

Jesus ensefia contra la hipocresia
(Mt.10.26-27)

1Jinq'uin u woyli ubajob jayp'exti mil de gente
que u maléc lubnojlan ubajob, u taq'ui aj Jesus u
yalben u yajcant'anob najtica ca'da:

—Céandntan abala t'oc ni aj fariseojob uc'a une-
job ajsusutcheriajob. Machcatac u sapén cua'tac
u ye'e'obba u sujtdjob de ajsusutcheriajob tica ca'
chich an unejob. Es ca' a wald unlip' jusonib que u
yé'can tama ni juch'ub waj de trigo y u laj xabdn
upete. 2 Mach ajniquetla ca' an unejob, jiq'uin,
uc'a mach'an niump'e cua' que a chila mucu que
mach uxin td chectan, y jini a wélila que mach
yuwi niuntu u xe ta laj wina'tinte chich. 3Jin uc'a
cua' chichca a waélila tama it'obni u xe td ubcan
tama junch'dcni, ylo que a walbila t'oc sajab t'an tu
chiquin untu tama otot u xe ta c'alin tz'ayquinte
cachichcada té otote.

A quién se debe tener miedo
(Mt.10.28-31)
4°Calbenetla ci lot, mach a béc'tanla machca u
tzamsenetla y ji'patba mach ni' an cua' u cher-

benetla mas. 3 Ca xe célbenetla camba ni u ch'e' a
béac'tanlaba. Bac'tanla Dios, uc'a une an u poder u

pa'sabenet a vidala, y ji'pat tuba u jule'etla tama
noj ticaw c'ac' ta ute castiga. Une chich c'dna a

béc'tanla. _ o
6’¢Mach quira cinco bit mut biq'uitba u choncan

tuba chap'e bit centavo? Pero Dios mach unajyesa
niuntu de unejob. 7 Ixta a tzucla tan a pamla
tziquijtac ayan uc'a Dios upete. Mach béc'taquetla,
uc'a mas a chen valela que noj q'uenel mutob.

Los que reconocen a Jesucristo delante de la
gente

(Mt.10.32-33;12.32;10.19-20)
8 Célbenetla que upete machcatac u yale' tu jut
winicob cache' u chenon conoceba, no'onba que
sutwénon de winicha cé xe cdlbenob ni dngelojob ta

Dios cache' ca chen conoce une ticid. 9 Machca u
yale tu jut winicob que mach u chon conoceba,

no'on cé xe célben ni dngelojob ta Dios que no'on
mach cé che conoce ni winic jini.

10°Upete machcatac u cérdx dlbenon no'on que
sutwénon de winicbha u xe ta ute perdona, pero

machca u céréx dlben ni Ch'u'ul Pixan mach uxin
ta ute perdona.

11°Tinq'uin u xe u péaye'etla tu pante' ajt'dbéalajob
tama ni ch'uj taj judiosob, y tu pénte' juezob y
ajnojajob ta caj, mach a chen pensala cache'da
a xe a p'alinla, ni cua' u ch'e' a wéle'la. 12 Uc'a
ni Ch'u'ul Pixan u xe u yac'benetla ta' c'ajalinla
jinchichba hora cua' jini c'dné a wale'la.

Elpeligro de las riquezas

13 De ya'i untu winic tama ni gente u yalbi aj
Jesus ca'da:

—Cajnoja, alben cé sdcun que u jeq'ue' t'oc no'on
u taq'uini ni cab u colesbon cé c'dsi' pap t'ocobba.

14 Aj Jesus u yalbi ca'da:

—Lo0/, ¢caxcaune uyac'on de juez ta'ala o tuba ca
pucbenetla cua' chichca jini que colesbintetla?

15 Aj Jesus u yali ticd ca'da:

—Iranla que mach a c'upénla upete cua' chichca
jini. Q'uen cua' chichca jini que u cdndntan untu
winic mach jin lo que u yéc'ben cuxlec pancab t'oc
ch'a'aljin.

16 De ya'i u tz'aycéabijob ump'e tz'aji u ydle' ca'da:

—U cab untu winic ajtaq'uini u ydq'ui c'ac'a’
c'd'nac u pdc'dbi. 17 Najtaq'uini u yali tu c'ajalin
ca'da: “sCua' aca xe ca chen? Uc'a mach'an cada
cd c'ac'a’ ch'ujnan u jut ci pac'abi”. 18 De ya'i u yali
tu c'ajalin ca'da: “Bada cuwi chich cua' aca xe ca
chen. C4 xe cd jinesan u yototi u jut ni pac'abi y ca
Xe ca tz'osen mas nojba, y ya'jini ca xe ca ch'ujnan
upete u jut cad pac'dbi y cua’' chichca cé cénintan.
19De ya'i ci xe céle' ca'da: Q'uen cua' chichca jini
ca candntan y mach uxin ti se'en xupo. Ca xe ca
ch'e' cidba, ca xe td c'uxnan, ca xe ta buc'a, ca xe
cd ch'a'alesan céjin”. 20 Pero Dios u yalbi ca'da:
“Aneba mach'an a c'ajalin. Jimba ac'dbda a xe ta
chimo y a pixanba u xe ta bisinte. De ya'i ¢caxca
tuba wire u xe td colan ni a ch'ujniba?” 21 Machca
u woye' q'uen cua' chichca jini tubaba y mach u
bisa bij t'oc Dios, uneba es ca' ni winic tama ni
tz'ajidaba.

Dios cuida a sus hijos
(Mt. 6.25-34)
22De ya'i aj Jesus u yalbi u yajcént'anob ca'da:
—]Jin uc'a célbenetla que mach a chen pensala
por a vidala, cache' a xe a pojlen cua' a c'uxe'la; ni
mach a chen pensala por a cuerpola, cache' a xe
a pojlen a bucla tuba a wéq'ue' ta'wac'olaba. 23 A
vidala mds u chen vale que cua'a c'uxe'lay a cuer-
pola mas u chen vale que ni a bucla. 24Iranla jini
mut u c'aba’ ajtz'inub, mach u péc'a cua’' chichca
de pdc'dbi y mach u c'd'nesa cua'. Mach u cénénta
troja ni ch'uji’' cua’' chichca y Dios u yéc'benob cua’
u c'uxe'. ({Mach quira a chen valela mas tu jut Dios

que ni mutob jini? 25 Niuntu de anela mach u ch'a
a q'ue'nesan a vidala chap'e uxp'e q'uin pancab
uc'a a papa' chen pensa ta' c'ajalinla ca' jini. 26 Si
mach a che trebe ni a wile'la ixta ca jun tzaca a
xe a chen vidala, ¢cua' uc'a a papa' chen pensa ta'
c'ajalinla cua' a c'uxe'la y cua' a xoje' ta'wac'ola?

27°Iranla cache' u ch'ije ni te'el rosa, mach u che
patan y mach u jala noc', pero célbenetla que ni
rosa jiniba mas pitzi une que u pitzilan ni rey aj
Salomon jinq'uin u c'ac'a’ jeli uba. 28 Si ca' jini Dios
u ydc'ben u pitzilan ni béndla que bada ya'an ta
campo yic'dbaujulcan tama nic'ac' ti pule, ¢mach
quira mas u xe uydac'benet a bucla tuba ajele' abala
t'oc? Anela méx tz'ita' a tz'ondnla. 29 Mach a chen
pensala jiq'uin, por cua' a xe a c'uxe'la y cua' a
xe a wuch'enla. Mach ajnic niump'e jaq'uinle ta'
pixanla. 30Uc'a upete ni jiniba, jin chich u sacénob
ni gente pancab que mach u che conoce Diosbha,
pero a Papla Dios yuwi que c'dndjtac ac'ala cua' a
c'uxe'la y cua' a jele' abala t'oc. 31 Pero anelaba,
nonoj ac'a abala tu c'ab Dios tuba u chenet man-
dala, y de ya'i upete cua' chichca jini c'@ndjtac
ac'ala a xe chich ta ac'bintela taca.

Riquezaen el cielo
(Mt.6.19-21)

32 ’Anelaba tz'ita'etla, ca' a wald ump'e u p'i'
tomtd oveja, pero mach a béc'tanla jini mach-
catac mach yo u chénenetlaba, uc'a a Papla Dios
u yajna'tanetla y u yaquetla tuba ochiquetla tu
manda. 33 Chonola cua'tac a cénéntanla y sijbenla
u taq'uini ni pobrejilba. Sacénla cua' chichca u
yaq'ue' Diosba, jini que mach uxin td xupoba.

Jintac une méax choj u valor que mach uxupba a xe
a woye'la ta cielo bajca mach uc'ot ajxuch' y bajca
mach'an u wincére tuba u c'uxe'. 3¢ Uc'a jini cua'
chichca a bon c'upénlaba, sec' jin chich a xe a chen
pensala.

Hay que estar preparados

35 "Ajniquetla ca' gente u laj tusi ubajob y
tz'aba ayan u candil u pijnan cua' chichca jini.
36 Ajniquetla ca' winicob que u pitdnob sujlec u
yajnoja que ya' xi bajca an lotojanba, uc'a tu xe ta
c'otebayujatz'e' ti' ototba, td' seb uxe ujébbenob ti'
otot. 37 Ch'a'a ujinob ni ajpatanob jini machcatac
u yajnoja u xe u pojlen cache' p'ixijtac ayanob u
pijnan tu xe ta c'ote uneba. Totojtoj calbenetla u
Xe u xoje' u ch'icndc' y u xe u yac'ben chunwanicob
td mesa y de ya'i u xe u yac'benob cua' u c'uxe'ob.
38Ch'a'a ujinob ni ajpatanob jinisiticu yajnoj ajob
y u pojlenob p'ixijtacob u pitanob cua' chichca
horajiniquejulicha. Machuchecua'siu ]ule ac'ab
a las diez o sijulic tdnxin ac'db, unejob ya' chich an
u pitdnob. 39 Wina'tanla que si fuera u yum otot
u wina'tan cua' hora u xe td c'ote najxuch'ba, u
totoj cdndntanicaymachicau yactata oche ajxuch'
tan yotot. 40 Anela tédcd c'dnd ajniquetla p'ixi a
pijnanonla, uc'a no'on que sutwanon de winicba
ca xe td jule ump'e hora que anela mach a wila.

Elsiervo fiely el siervo infiel
(Mt. 24.45-51)
41 De ya'i aj Pedro u c'atbi ca'da:
—Cajnoja, ¢seq'uenno'on t'ocob quira a walbenon
t'ocob ni t'anda, o upetejob mu' a walben?
42 Cajnojala u yali ca'da:

—]Jinda cdli tuba u yubinob upete machca u
cadndntan u cargo ca' untu ajnoja ta patan que
td' q'uen u c'ajalinba y u chen ca' chich u yum
u yac'ben u chenba. Ni ajpatan que u chen ca'
jiniba u yum u xe u yac'ben u chen manda upete
u yajpatanob tu yotot y tuba u yéc'benob cua' u
c'uxe'ob tu hordji c'uxnan. 43 Ch'a'a ujin jini aj-
patan jinq'uin u xXe ta te u yajnoja u nuc'tan que
mu' chich u chen patan ca' chich ac'binti u chen.
44 Totojtoj cdlbenetla, une u xe u yéc'ben ni ajpatan
jini u jiran upete cua'tac u clnéntan. 45 Pero si
ni ajpatan jini u yale' tan u c'ajalin que u yajnoja
mach uxin ti se'ente,ydeya'iu téq’ue' u jatz'e' ni
ajpatanob y ni ixpatanob, y uneba u c'uxnany u
buc'a y u chibéilnan, 46 u ya]nOJa najpatan jiniba u
Xe td c'ote ump'e q'uin jinq'uin mach'an u p1tanba
ump'e hora que une mach yuwiba, y u xe u c'ac'a’
ac'benjatz' yuxe uyiq'ue' ta ute castiga namte' t'oc
machcatac que mach u tz'ombe u t'an uneba.

47°Untu ajpatan que yuwi lo que yo ni U yajnoja
u chenba, pero si mach u chi jini patan y mach
u tz'oni u chen ca' chich u yajnoja u yoli uticba,
u xe td c'ac'a’ dc'binte jatz'. 48 Pero jini machca
mach yuwi lo que yo utic u yajnojaba, y u chen
cua’' chichcajinituba utic castigaba, u xe td jatz'can
tz'ita'. Upete machca chichca u yéac'binte q'uen,
q'uen chich u xe td c'atbinte ticd y jini machca
chichca u ydc'binte q'uen cua’ chichca tu c'ab tuba
u cindntanba, mas q'uen u xe ta c'atbinte.

Jesus es causa de division
(Mt. 10.34-36)

49°Jini aton ca chen no'onba es ca' a wald aton
ca tz'dbe' ump'e c'ac’ tu pancab. Ni c'ac’ jini ca’
a wéilad u xe u laj pule' cua' chichca mach utzba.
Ta' coba cd tz'dbe' ni c'ac' jini méax seb. 50 C'dna
cd numsen ump'e noj gran tz'ibajtesia y méax u
ch'ocoman cd pixan ixta tu xupiba de upete cua'
acd xe td cherbinteba. 51 ;A wéle'la quira que no'on
aton tuba cé'ben ch'in ajnicob a'ajtijob pancab?
Célbenetla que mach, no'onba aton tuba cé'benob
u malic tz'osen buyajob. 52 Uc'a desde badaba
cincojob tan ump'e otot u xe u chenob buya, ni
uxtuba tuyac'o ni cha'tu y ni cha'tuba tuyac'o ni
uxtu. 33U pap untu u jule' uba tuyac'o u yajlo’, y u
yajlo'ba ta buya t'oc u pap; u na' untu ta buya t'oc
jixic ch'oc y u jixic ch'ocba ta buya t'oc u na'’; y u
nojna’ untu td buya t'oc u yalib y u yélibba t buya
t'ocunojna'.

Las sefiales de los tiempos
(Mt.16.1-4; Mr. 8.11-13)
>4 yalbi ni gente taca ca'da:
—Jinq'uin a chdnenla ni bucla que u ch'oye bajca
u pome q'uinba anela seb a wéle'la que ya' u te
ja', y che' chich u xe u chen ca' a wéle'laba. >>Y
jinq'uin u yustan ni ic' td sur a wale'la que max
u xe td ajtd p'ulewa, y toj chich une. 56 Anela
ajsusutcheriajetla. A wila si u xe u yac'ben ja' o
siu xe td ajtd p'ulewa jinq'uin a chénenla cache' u
ch'oye bucla o cache' u yustan ic'. ;Cua' uc'a mach
uta ta' c'ajalinla jiq'uin cua' u xe ta ajta t'oc ni ca
ye'betla no'onba?
Procura ponerte en paz con tu enemigo
(Mt.5.25-26)

57’;Cua' uc'a mach a che trebe a juntumala a
wale'la caxcamba u toja que Dios yo que a chenla?
58 C'dnd a worin iranla cache'da u ch'e' ajniquetla
utz tujut Dios tuba mach uyéac'benet atoje'a tandla.
Es ca' a wila mu'to a xe ta juez t'oc machca u
sube'etbayawiransiuch'e'atuse’t'octa bij, mach
me'ixto xic u pdye'et td juez y ni juez u yaq'ue'et
tu c'db ni policia y ni policia u jup'e'et ta carcel.
59 Célbenet que si u chenet pasa ca' jiniba mach
uxet ta pase ya'i ixta que mach a laj sate' upete a
taq'uin a toje' t'oc multa.

13

Importancia de un cambio de actitud

1 Jinchichba q'uin ajni ya' jini cha'tu uxtujob
machcatac u tz'aycabijob aj Jesus cua' jini cherbin-
tijob yebe aj galileojob. U tz'aycabijob cache’
jing'uin mu'to u tzdmsen animajob ni aj galileojob
jini tuba u subben Dios, ni gobierno aj Pilatoba u
tasqui td tzdmsintejob y u ch'ich'eba u xac'bi t'oc u
ch'ich'e ni animajob. 2 U p'ali aj Jesus u yélbijob
ca'da:

—¢A wéle'la qulra cache’ na] galileojob jiniba
cherbintijob ca' jini uc'amas q'uen u tana u chijob
que otros aj galileojob? 3 Célbenetla que mach, y
mach u chijob mas q'uen u tana tica que anela.
Perosimach aq'uexe'ac'ajalin anelabauc'amach
a ni' chen a tandla, apetela a xe td dc'bintela a toje’
a tandla taca ta' xe t chdmola. 40 jini dieciocho-
jobba, jini yéli noj isquil otot tu pamob ta Siloéba
u tzamsijob, a wale'la quira que mas an u tanéjob
que upete winicob que cuxlijob td Jerusalénba?

> Célbenetla que mach, y mach u chijob mas q'uen
u tand ticd que anela. Pero si mach a quexe'
a c'ajalin anelaba uc'a mach a ni' chen a tandla,
apetela a xe ta ac'bintela a toje' a tandla taca ta' xe
ta chamola.

Elejemplo de la higuera sin fruto
6AjJestsuydlitdcd ump'et'an tubauye'e' cache'
machcatac mach u tz'ombe u t'anba u c'ote t'oc ca’'
awald untec te' higo que mach u che ujutba. Uyali
ca'da:

—Untu winic u canénti untec te' higo pac'a uc'a
tan u caba u pac'abi, y ati u sacben u jut y mach
u pojli cua'. 7 De ya'i u yalbi u yajsispac'abi ca'da:
“Ubixto, u candntan uxp'e afio acajne ca sacben u
jut ni te' higoda y mach ca pojlabi cua'. Julu ta
cab. ¢Cua' uc'a papa' ajnic u crax pac'chin ca cab?”
8 Ajsispéc'abi u yalbi ca'da: “Cajnoja, tan u yajtd
jimba afioda tdcd y cd xe cd cujben tu ]unxoyma u
chun y cd'ben u ta' anima tuba &c'bintic u muc' ni
cab, bay ca' jini u yaq'ue' ujut. 9Siu yéq'ue' ujut
unjabba utz chich, ysimachbauch'e'ajule'ta cab
ji'pat”.

Jests sana en dia de descanso a una mujer
jorobada

10 Tuyac'o ump'e q'uin ch'dmbéji aj Jesus ya'an u
ye'e'ut'an Dios tan ump'e ch'uj taj judiosob. 11 Ajni
ya' jini untu ixic que u cdndntan dieciocho afios
c'ojo t'oc ump'e chere'yaj ta tzuc pixan. C'omocna
uchen xdmba, ymach u chitrebe nitz'ita' wa'wanic
ta]t0] 12Ting'uin u chéni aj Jesus ni ixic jiniba u
joq'ui u yalbi ca'da:

—Xoc, mach ni' an ta'wac'o ni yaj que a
candantanba.

13 De ya'i aj Jesus u ydq'ui u c'ab tuyac'o ni ixic
tuba u tz'dcdlin y seb u to'esi uba u ch'u'ul c'ajti'in
Dios. 14 Ni ajnoja tuba ni ch'uj taj judiosob cardx'i
uc'a aj Jesus u tz'dcéli untu ixic tu q'uini ch'ambaéji,
y u yéalbi ni gente ca'da:

—Ya'an seis q'uin ta semana jinq'uin u ch'e' utic
patan. Tiquetla jig'uin tu q'uini patanba tuba
tz'acélcaquetla y mach tuyac'o u q'uini ch'ambéjiba.

15De ya'i Cajnojala aj Jesus u p'albi ca'da:

—Ajsusutcheriajetla, ¢mach quira toj que cada
juntu de anela a p'dne'la a beq'uet o a tzimim
tu yajliba tu q'uini ch'dmbdji y a bisanla bajca
u yac'binte ja' u yuch'en? 16 Jinda ixic untu u
natil ch'oc aj Abraham, ni yaca uc'ajob Diosba. U
cananti dieciocho afios c'ojo t'oc jinda yaj, es ca' a
waéld cichd an uc'a aj Satanas. ¢Mach quira u ch'a
tz'dcdlcac t'oc ni yaj u cdndntiba tu q'uini ch'amb4ji?

17TJinq'uin u yéli aj Jesus ni t'anob jiniba u ch'i
quisinob machcatac mach yo u chénenba, pero up-
ete ni gente ch'a'ali ujinob uc'a upete cua' chichca
tan pitzi que u chi aj Jesus.

Elejemplo de la semilla de mostaza
(Mt. 13.31-32; Mr. 4.30-32)

18De ya'i aj Jesus u ydli ca'da:

—C4 xe céalbenetla cache'da ayan u manda Dios.
Ca xe cilbenetla cua’ une ayan pancab que u c'ote
t'oc. 19U c'ote t'occa' awald unxim u yoc tz'utz' bec'
mostaza que u ch'i untu winic tuba u paq'ue' tanu
caba u péac'abi. Ch'iji y c'oti ca' untec noj gran te'.

Ji'pat ni mut ajwilejob isqui u chijob u c'ub tuyac'o
u c'ab.
Elejemplo de la levadura
(Mt.13.33)
20 Sutwéni u yéle' td cha'num ca'da:
—Ca xe calbenetla cua' une ayan pancab que u

c'ote t'oc u manda Dios. 21U c'ote t'oc ca' a wala
ni ]usomb ta wa] que u ch'i untu ixic y u yaq ui

tama ca' tuba cincuenta kilo de harina y ulaj jusesi
upete.

La puerta angosta
(Mt.7.13-14, 21-23)

22Ji'pat bixe u chen aj Jesus td xdmba tuba bixic
td Jerusalén y numi tama noj caj y bit caj u ye'e’
u t'an Dios. 23 De ya'i ajni untu machca u c'atben
ca'da:

—~Cajnoja, ¢méx tz'ita' quira machcatac u xe u
japén uba?

AjJesusu p'ali ca'da:

24 —Ch'o'olesan abala a tz'ombenla Dios tuba a
japéan abala, uc'a célbenetla q'uen machcatac u xe
u yolin ochicob y mach uni' xin u chen trebejob.
Es ca' a wald a wo ochiquetla tama ump'e otot,
pero u ti' ni ototba méx p'i' u tan y c'dnd a sacin
cache'da u ch'e' ochiquet. 25 Jinq'uin u xe téd ch'oye
u yum ni otot u maque' u ti' ni otot, anela a xe ta
colanla péti y a tdq'ue'la a jatz'e'la u ti' ni otot y a
wale'la ca'da: “Cajnoja, jabbenont'ocob u ti' ni otot”.
Pero une u xe u p'aldn u yalbenetla ca'da: “Mach
ca chet conocela, mach cuwi cada atetla”. 26 De
ya'l ane a xe a tq'ue' a wale'la ca'da: “Ta’ péante'
aneba c'uxnon t'ocob y buc'on t'ocob, y ane a ye'i
ut'an Dios ta calle tan ca céji t'ocob”. 27 Pero une u

Xe u p'alén u ydlbenetla ca'da: “Cdlbenetla mach cé
chet conocela, mach cuwi cada atetla, tz'eje abala
t'oc no'on anela ajmalujlejetla”. Ca' jini a xe ta
dlbintela. 28 Anela a xe té jup'canla tu yajliba ni
toji'tand y ya' jini a Xe a c'ac'a’ chen uq'uela y a
cach'dcnesan a wejla uc'a a xe a chénenla cache' aj
Abrahamy aj Isaacy aj Jacob y upete najt'anob ya'
laj anob bajca u chen manda Dios. U bajnimajob
unejob Dios u yaqui najtdcd y anelaba u natil
ch'ocobetla. 29U xe td tejob gente taca que mach
yacd uc'ajob Dios ajniba. U xe t4 tejob bajca u pase
q'uiny bajca upome q'uin y td norte y ti sur, y u xe
td chumtéjob ta c'uxnan bajca u chen manda Dios.
30 Ubinla, ayan machcatac u joq'ui Dios najtica,
pero ji'pat mach uxin ta ac'binte ochicob bajca u
chen manda Dios. Ayan tdca jini machcatac mach
u joq'ui Dios najtaca, pero ji'patba u xe chich ta
osintejob bajca u chen manda Dios.

Jesus llora sobre Jerusalén
(Mt.23.37-39)

31 Jinchichba q'uin jini yebe aj fariseojob
c'otijob u yalbenob aj Jesus ca'da:

—Corre cux, pasen wida uc'a aj Herodes yo u
tzamsenet.

32Une u yélbijob ca'da:

—Xiquetla y dlbenla ni a'uch jini ca'da: “Ubixto,
dali y ic'd no'on aca pa'sdben tzuc pixan tuyac'o
machcatac u canintany aca tz'dcélin ajc'ojpanob, y
chabi to ca tzupsen cé patan”. 33 Pero no'on c'dné
ca chen segui cd bijidali, ic'd y chabi, uc'amach'an
cua' uc'a tzamsintic ajt'an ta Dios otro cab, seq'uen
tama ni caj ta Jerusalén c'dnd tzamsintic.

34°Anela cd lot tan caj té Jerusalén, a tzémsenla
ajt'anob ta Dios y a wdc'benla t'oc ji'tun mach-
catac u tasquintejob bajca anetla. {Jaypetz'ixti coli
ca woye'etla ca'anon ca' ni na' piyo' u woye' yal
tu yaba u wich', y mach a wolila! 35 Ubinlaba,
Dios u waldcti bada ni noj ch'u'ul otot bajca a
ch'u'ul c'ajti'ilaba. Célbenetla que mach uni' xet
a chénenonla ixta que mach c'otic q'uin jinq'uin a
xe a walbenonla ca'da: “Ch'u'ul ayan jini machca u
teba, jini machca u tésqui cad Yumla Diosba”.

14

Jestus sana a un hombre que sufria de hinchazon

1 Ump'e u q'uini ch'dmbdji aj Jesus ochi ta
c'uxnan tan yotot untu ajnoja tuba aj fariseojob,
y ni aj fariseojobba u ch'ucinob. 2 De ya'i c'oti
tu pénte' aj Jesus untu winic c'ojo t'oc ump'e yaj
que u sit'esben u cuerpoba. 3 Aj Jesus u c'atbijob
machcatac yuwi ni ley y aj fariseojob ca'da:

—¢U yale' quira ni ley si u ch'e' tz'dcdlcac untu
ajc'ojpan tu q'uini ch'ambaji?

4 Unejob tajch'ijcolobijob. De ya'i une u tali
najc'ojpan utz'dcdlin y ji'pat u tdsqui bixic. 5Deya'i
aj Jesus u yalbi naj fariseojob ca'da:

—Sianela a cdndntanla untubeq'uet ta patanba o
untu tzimim que yélic tan ch'enba, ¢ mach quira seb
a xe a pa'senla, mach u che si esu q'uini ch'dmbaji?

6 Unejob mach u pojli cua' u yélbenob aj Jesus.

Los invitados a la fiesta de bodas

7 A] Jesusu yalbgob ump'e t'an machcatac jo'qui
td c'uxnan jinq'uin u chéni cache' u yaquijob jini

chumlib tuba machcatac mas oloba. 8 U yélbijob
ca'da:

—Jinq'uin ayan machca u joq'ue'et bajca an
ump'e lotojan, mach numiquet td chumta bajca
u xe td chumtdjob machcatac mas oloba, mach
me'ixto ajnic otrojoc'o tacd que mas olo ta chédninte
que aneba. 9 De ya'i jini machca u joquetla
a cha'tumala u te u yilbenet ca'da: “Ac'ben ni
winicda jini chumlib a ch'iba”. Deya'it'oc quisinle
a Xe td nume ta chumta bajca u chumtéjob mach-
catac mach td' oloba. 19 Jinq'uin a jo'can bajca
an lotojanba, xiquet td chumté bajca u chumtdjob
machcatac mach ta' oloba, uc'a jinq'uin tu te
machca u joq'uetba u ydlbenet ca'da: “Ca lot,
numen ta chumta bajca u chumtéjob machcatac
mads oloba”. Ca'jini a xe td c'alin olcan tu pénte'
upete machcatac chumujtac t'oc ane td mesa.
11 Uc'a upete machca u chécél chen uba cache'
une es untu noj don winicba, u xe ta ac'binte
xic de ajch'och'oca, y jini machca u yolin Xic de
ajch'och’'ocaba u xe ta c'binte Xic de untu noj don
winic.

12 Aj Jesus u yalbi tdca ni winic, jini u joq'ui ta
c'uxnanba, ca'da:

—Jinq'uin a wéq'ue'la cua' td c'uxcan o cua' ta
uch'can, mach a joq'ue'la seq'uen a lotob, ni a
witz'inob, ni a sdcunob, ni a familiajob, ni a wa-
jnétz'dla, jini machcatac an u taq'uinba, bay u
Xe td sujtd u joq'ue'etob td c'uxnan técd, y ca'
jini u sutjatz'benet u jelo. 13 Jinq'uin a tuse'la
cua' td c'uxcan joc'o ni pobrejilba, y machcatac
balda'ojtac, y ajc'ol'oc y ajchoc'. 14 Ca' jini a xe a

candntan ch'a'aljin, uc'a unejob mach u ch'a u sut-
jatz'benet u jelo. Jin to q'uin a xe ta sutjatz'binte u
jelo tu xe td cuxpescan machcatac ni an tu tojaba
ta paq'uin cuxlec.

Elejemplo de la gran cena

15 Jimba u yubi ca' jini untu machca chumu ta
mesa namte' t'oc uneba, y u yalbi aj Jesus ca'da:

—~Ch'a'a ujinob chich machca u yochejob ta
c'uxnan jinq'uin u xe ta ute ni noj gran c'ux bajca
u chen manda Dios ta cieloba.

16 Pero aj Jesus u yélbi ca'da:

—Untu winic u worin tédsqui ta albinte q'uen u
lotob cache' u xe u tuse' ump'e noj gran c'ux.
17 Tu c'ote ni hora tuba c'uxnacob u tisqui untu
u yajc'dncan u yalben machcatac jo'quiba ca'da:
“Xiquetla bada, a'i, uc'a san chich a'uti ni cua’'
td c'uxcan”. 18 Upetejob u tdq'uijob u yéle' cua'
uc'a mach u ch'd xic. Untu, ni najticaba u yali
ca'da: “No'on cd méani ump'e cab y c'dnd Xicon
ca chénen; cdlbenet a chenon perdona que mach
uxon”. 19 Otro untu u yéli ca'da: “No'on cid méni
cinco par de beq'uet ta patanba, y ca xe quiran siu
chenob patan utz; cdlbenet a chenon perdona que
mach uxon”. 20 Otro untuba u yéli ca'da: “Atotaj
lotojon to, yjin uc'a mach u ch'd xicon”. 21Jinq'uin
sutwdni ni ajc'dncan jini u yac'bi u wina'tan u
yajnoja upete cache'tacda u yalijob ni machcatac
jo'quiba. De ya'i cdréx'i najnoja ta ni otot jini y
u yalbi u yajc'dncan ca'da: “Seb xiquet tanxin caj
y papat caj y tasen wida pobrejilba, machcatac
balda'ojtac, machcatac ajc'ol'oc y machcatac aj-
choc”. 22]Ji'pat najc'dncan u yali ca'da: “Cajnoja,

no'on aca chi ca' chich a walbon y mach to laj tul
otot”. 23 Najnoja u yélbi u yajc'dncan ca'da: “Corre
cux td noj bijob y tan pimi bajca an bit otote y
a cocoj dlben que ticob uc'a tulic cotot. 24 Uc'a
célbenetla cache' niuntu de ni winicob cé tdsqui ta
jo'’canba mach uni' xon cd'ben ni tz'ita' u c'uxe'ob
ni cua' td c'uxcan jini”.

Lo que cuesta seguir a Cristo
(Mt.10.37-39)
25 Noj q'uenel gente u bixe t'oc aj Jesus y une u
suti u jut u chénenob u yélbenob ca'da:

26 —Machca chichca une u te bajca anon mach
u ch'a xic de ajcént'an téc'a si mach u yolinon mas
que u yolin u pap y u na' y jit'oc y u bijch'oc
¥y U jitz'inob y u sdcunob y u chichob. Une téca

mach u ch'd ubéc'tan chdmo uc'a no'on. 27 Machca
chichca une que mach yo u chen sufri ca' chich u

chen sufri untu tuyac'o cruz mach u ch'a xic de
ajcant'an tdc'a. Machca chichca une que mach yo
u ch'e’ ca biji mach u ch'a xic de ajcént'an tac'a
taca. 28 Machca chichca de anela, si a wo a tz'osen
ump'e isquil otot, ¢mach quira a chumta najtica a
pa'senjayp'e uxe u bisan uc'a a wiran sia cénéntan
ni taq'uin tuba a tzupsen t'ocba? 29 Uc'a mach
me'ixto a taj ac'ben u chumliba ni otot y mach a
chen trebe a tzupsen. De ya'i upete machcatac u
chénenba u xe u tdq'ue' u tze'tanet. 30U xe u yéle'ob
ca'daba: “Niwinicda utdq'uiutz'osen ump'eisquil
otot y mach u chi trebe u tzupsen”. Che' u xe
u yale'ob. 31 Si untu rey u xe u chen jo'yan t'oc
otro reyba, ¢mach quira najtaca u chumta u ch'e'
u c'ajalin si t'oc diez mil soldadojob u chen trebe

u yac'ben uba t'oc ni jini u te tuyac'o t'oc veinte
milba? 32Y si mach u che trebeba, jinq'uin ni otro
untu ya'to an natba u tdscun ajc'dancanob u ch'oc
chen ubajob t'oc u c'atben cuaxca ni yo uc'a mach
ni' utic ni jo'yan. 33 Che' chich tici, si anela a
wo Xiquetla de ajcént'an tic'a, c'dnd a bon ch'e' a
c'ajalinla najtéacé ca' chich u chijob ni cha'tu winic,
ni céli samiba, uc'a jini machca mach u laj dctan
upete cua' chichca u cdndntanba mach u ch'd xic de
ajcant'an tac'a.

Cuando la sal deja de estar salada

(Mt.5.13; Mr. 9.50)

34°Ni mero atz'amba méx utz une. Ayan lo que

mach jin mero atz'am que u sito u ch'och’anba.

Si satic u ch'och’'anba mach'an cache'da &c'bintic
u ch'och'an td chanum. 35 Mach u ni' che servi
tuba niump'e cua'. Mach u che servi ni tuba &'cac

tu pam ni cab, ni tuba xabintic t'oc ni cab tuba u
yac'ben u muc' ni cab. Ta chojcan u xe. Co que
ni cajcint'anobba ajnicob ca' a wald mero atz'am.
Machcatac an u chiquin tuba u yubinba, c'dné u
yaq'ue' u chiquin tuba u yubin ca t'an.

15

Elejemplo de la oveja perdida
(Mt.18.10-14)

1 Ji'pat, mu' u natz'dnob aj Jesus upete ajcoj-
taq'uinob y machcatac u séte'ob t'oc ni ley u tz'ibi
aj Moisés tuba u yubinob u t'an. 2Y aj fariseojob
y machcatac yuwijob ni ley u patil dlben aj Jesus
ca'da:

—Jindawinicusapdn machcatac uséte'ob t'ocni
leyutz'ibiaj Moisés y u c'uxnan ndmte' t'oc unejob.

3Jin uc'a aj Jesus u ydlbijob ni t'anda:

4—Si untu de anela a cénéntan cien oveja y sdtic
untuba, ¢/mach quira a xe a colesan ni noventa
y nueveba td campo y a bixe a sacdn ni asatiba
ixta que mach a pojlen? > Ta' xe a pojlenba a
Xe a wiq'ue' ta' p'ixte’ t'oc ch'a'aljin. ¢ De ya'i ta'
c'ote ta' wototba a xe a tdscun ta jo'can a lotob y
a wajnatz'dlajob y a wélben ca'da: “Ch'a'alac ajinla
t'ocno'on uc'a ca pojli ca oveja ni satiba”.

7Deya'i aj Jesus u ydli ca'da:

—Calbenetla que ca' jini tdcd ayan mas ch'a'aljin
td cielo uc'a untu ajcherajtand que u q'uexe' u
c'ajalin tuba mach u ni' chen u tandba que ni
noventa y nueve ya' chich an tu tojaba que mach
C'dnd u q'uexe'ob u c'ajalinba.

Elejemplo de la moneda perdida

8°Untu ixic que u cdnéntan diez sdsadc taq'uin,
si u site' ump'eba, ¢mach quira u xe u tz'dbe' gas
y u misin tan otot tuba u c'alin sacén ixta que
mach u pojlen? 9 Tu xe u pojlenba u xe u tiscun ta
jo'’canulotobyujixnétz'dlajoby uxe uyélben ca'da:
“Ch'a'alac ajinla t'oc no'on uc'a ca pojli ni taq'uin
ca sdtiba”. 10 Ca' jini célbenetla que ayan ch'a'aljin
tu pdnte' ajc'dncanob ta Dios uc'a untu ajcherajtana
u q'uexe'u c'ajalin tuba mach uni' chen u tanaba.

Elejemplo del hijo prodigo

11 Aj Jesus u yali ticd ca'da:

—Untu winic u canénti cha'tu u yajlo’. 122U
ch'och'oca de unejob u yalbi u pap ca'da: “Ca
pap, ac'benon ni ca parte no'onba de upete cua'
chichca a cdnantan”. De ya'i ni winic u pucbijob
u cha'tumajob cua'tac u cidndntan. 13 Chap'e uxp'e

q'uin ji'pat ni u ch'och'oca yajlo'ba u laj woyi u
taq'uini de upete cua' chichca ac'binti y pasi bixi
bajca an ump'e cab natba. Ya' jini u laj sati
u taq'uin t'oc cua' chichca mach utz u chenba.
14 Jinq'uin u laj satiba tutz'i ump'e noj wi'na de
jitz'o ya'i jimba cab jini, y u tdq'ui u na'tan jitz'o.
15 De ya'i bixi u ch'oc chen uba t'oc untu ajcébna
jimba cab jini uc'a u yac'ben patan. Ni winic u
tasqui tama u cab tuba u cédnédntdben u chitam.
16 Uneba téd' u yoli u c'uxe' jini cua' u c'uxe' ni
chitam uc'a na'ac, uc'a niuntu mach u yéc'be cua’
uc'uxe'une. 17Deya'iuch'iuc'ajalin uyale' ca'da:
“jJaytu ti ajpatan ya'an tu yotot ci pap u canéntan
q'uen cua' u c'uxe', y no'onba ya'anonda ta chdmo
t'ocjitz'o! 18Ca ch'oye bada céd bixe bajca an ca pap
y ca xe célben ca'da: Ca pap, aca sati t'oc Dios ta
cielo y t'oc ane. 19 Mach u ni' ch'a a wéle' cache'
a wajlo'on; chenon ca' a walad untu a wajpatan”.
20 De ya'i ch'oyi y bixi ca'an u pap.

’Jinq'uin ya'to u te natba u pap u chéni y u
ch'dmbi yajin. Pasiu pap t'oc noj ancére u mec'ben
u luc'ub y u tz'utz'dn. 21U yajlo' u yalbi ca'da: “Ca
pap, aca séti t'oc Dios ta cielo y t'oc ane. Mach u
ni' ch'd a wile' cache' a wajlo'on”. 22 Pero u pap u
yalbi u yajpatanob ca'da: “Seb tdsenla ni buqui mas
pitziba y xojbenla tuyac'o. Ac'benla ump'e mopc'db
tu ni'c'ab y zapato tu yoc. 23 Tasenla ni ch'oc najom
beq'uet poc'omba y tzdmsenla tuba ca c'uxe'la, y ca
ch'a'alesan cdjinlat'oc. 24 Uc'a ni cajlo'da cili cache’
chami, y bada ca' a wala cuxpi td cha'num; sata
ajniy bada apdmi”. De ya'i u tq'uijob u ch'a'alesan
ujinob.

25’Uyajlo' u nojaba ajni ta patan, y tu xe td c'ote
ndtz'a bajca an yotot u yubi ni c'ay y ac'ot. 26 De
ya'l u joq'ui untu ajpatan u c'atben cua' jini mu'
u yute. 27 Une u yalbi ca'da: “A witz'in ajuli, y a
pap utzdmsini ch'oc najom beq'uet méx poc’omba
uc'a juli td cha'num t'oc u yutzi y mach'an cua' u
cile”. 28 De ya'i cdrdx'i y mach u yoli ochic. Jin
uc'apasiupap patiuch'occhenubat'ocuc'aochic.
29Une u p'ali u yalben u pap ca'da: “Ubixto ca pap,
jayp'exti afio cd te cd taclenet; mach bay cdli si mach
ca tz'ombenet a t'an. Niunum mach bay a’bon
untu ch'oc ajchibu tuba cé c'uxe't'oc cé lotob. 30Ni
a wajlo’ jini u laj satbet u taq'uini a cab t'oc u
lot ixictacba, y bada tu jule a tzdmsabi untu ch'oc
najom beq'uet poc'omba”. 31 De ya'i u pap u yélbi
ca'da: “Ca ch'oc, aneba paq'uin ayanet chich t'oc
no'on; upete cua'tac ca cinantanba es ta'a chich.
32 C'dnd utic ump'e q'uin ch'uje y ch'a'alac céjinla,
uc'a ni a witz'inda, céli cache' chami, y bada ca' a
wala cuxpi td cha'num; sitd ajni y bada apami”.

16

El ejemplo del mayordomo que abuso de confi-
anza
1 Aj Jesus u ydlbi u yajcint'anob taca ca'da:
—Ajni untu ajtaq'uini que u cdndntan untu
ajnoja tuba u patan. Subqui tu pante' u yum que
mu' ulaj sdtben utaq'uin. 2De ya'i ujoqui u yélben
ca'da: “¢Cuaxca jini acubin a chenba? &c'benon ni
jun bajca a laj tz'ibi upete cua'tac a chi t'oc ca
taq'uin, uc'a ane mach uni' xon cé'benet Xiquet de
ajnoja ta patan tac'a”. 3 De ya'i ni ajnoja ta patan
u yali tan u c'ajalin ca'da: “¢Cua' acd chen bada

uc'a cd yum u pa'sibenon cd patan? Mach'an cé
muc' tuba cd cujin cab, y u yac'benon quisin ta
xicon ta tentenbdji. 4 Bada cuwi chich cua' aca
Xe cd chen tic xe td pa'sdbinte ca patan tuba u
yosenonjob tama u yototob u yajmanob cd yum”.
5De ya'i u tasqui td jo'can juntu ajuntu machcatac
u cherben debe u yumba. U c'atbi ni najtacaba
ca'da: “¢Jayp'e a cherben debe cd yum?” 6 Une u
yélbi cache' cien barril de aceite. De ya'i u yalbi
ca'da: “Ya'anda ni jun bajca tz'ibi na betba; seb
chumi'ytz'ibdn cache' cincuentanamasa cherben
debe”. 7]Ji'pat u c'atbi otro untu ca'da: “¢Aneba,
jayp'e a chen debe?” Une u yéli cache' cien costal
de trigo. Deya'iuydlbi ca'da: “Ya'anda nijun bajca
tz'ibi na betba; tz'iban cache' ochenta namas a
chen debe”. 8Jini u yum u yilbi u yajnoja ta patan,
jini u patil xuch'bi u taq'uinba cache' méx q'uen u
c'ajalin uc'a u pojli cache' u chen tuba utic man-
tene jinq'uin pa'sibintic u patan. No'on célbenetla
que ni gente pancab que mach u tz'ombe u t'an
Diosba mas an u c'ajalin cache'da u yajna'tan uba
t'oc ulotob que u ch'ocob Dios.

9°No'on cdlbenetla ca'da: Ni taq'uin pancab a'uti
ta sdtcan t'oc cua' chichca mach utzba, pero anela,
chenla patanla t'oc a taq'uinla ca' chich c'dna
a chenla tuba totoj ajnic a ch'a'aljinla ta cielo
jinq'uin a xe téd chdmolay a wosintela tama ni otote
bajca a xe td paq'uin ajtéla. Es ca' a wdlé a chenla
ca' chich u chi ni winic t4' q'uen u c'ajalinba tuba
ajnic u yamigojob jinq'uin pa'sabinti u patanba.

10°Jini machca u chen tu toja t'oc jini mach u
totoj che vale cua'ba u xe u chen tu toja téaca t'oc
jini choj u valorba, y jini machca mach u che tu

toja t'oc jini mach u totoj che vale cua’ba mach
uxin u chen tu toja téca t'oc jini choj u valorba.
117Jin uc'a, si mach a chila tu toja t'oc jini taquin
que a'uti tad sdtcan t'oc cua' chichca mach utzba,
Dios mach uxin u yéc'benet ta' c'dbla cua' chichca
utztac que mach uxupba. 12Si mach a chila tu toja
t'oc cua’' chichca ta Dios que ya'an ta' c'dblaba, une
mach uxin u yac'benetla jini cua' chichca que u xe
td nonoj colan ta'alaba.
(Mt. 6.24)

13°Untu winic mach u ch'a u yiq'ue' u pixan t'oc
cha'tu u yum, uc'a untuba u xe u sate' t'oc y ni
untuba u xe u yajna'tan. Untu u xe u tz'omben u
t'an y ni untuba mach uxin u cherben caso. Mach
uch'd a c'ajti'in Dios y a c'upén taq'uin tica.

14 Aj fariseojob, jini u c'upénob taquinba, u
yubijob upete ni u yéli aj Jesus y u tze'tijob. 15 De
ya'l aj Jesus u yalbijob ca'da:

—Anela a susut chenla cua' chichca jini tu pante'
winicob tuba a wéc'ben u ydle'ob que tu toja a
chenla, pero Diosba yuwi cache'da an a pixanla.
Ayan jini lo que winicob ta' yoba u chénenob utic
pero Diosba mach yo u chénen ni tz'ita'.

Laleyy elreino de Dios

16°Oni ajni ni ley que u tz'ibi aj Moisés y cua'tac
u tz'ibi ajt'anob ta Dios tuba u ch'e' cuwina'tanla lo
que Dios yo utic. De ya'i c'oti aj Juan ajc'ablesiaba.
Desde jinq'uinba u tz'ayquinte u t'an Dios y
cache'da an u manda Dios; y q'uen ayan que u
chen uba purajob u tz'omben Dios tuba ajnic tu
manda uneba.

17°U xe chich td xupo ni cielo y u pancab. Pero
jini ley ta Diosba mach uxin ta c'ote q'uin que
mach u ni' chen vale.

Jesus ensefia sobre el divorcio

(Mt.5.31-32;19.1-12; Mr. 10.1-12)

18°Upete machca chichca u waléctan jit'oc y loto-
jac t'oc otro ixicba u jup'e’ u tana de cherajtz'ijte’,
y machca chichca u lotojan t'oc ni ixic u walécti
jit'ocba ujup'e’ utand de cherajtz'ijte’ taca.

Elhombrericoy Ldzaro

19°Ajni untu winic ajtaq'uini que u jele' uba t'oc
ic'puq'uen noc' y t'oc noc' utz u c'aba’ linoba, y
upete q'uin u tuse' q'uen cua' ta c'uxcan utztacbha.
20 Ajni tdcd untu winic u c'aba' aj Lazaro tenten
uba t'oc noj q'uenel yaj tu pachi. Une ya' ch'a'ca
ti' yotot najtaq'uini, 21 uc'a td' yo u c'uxe' ni u
Xixoma cua' td c'uxcan que u yélo td cab bajca an
najtaq'uini t c'uxnan. Ixta wichu' u te u lec'ben
u yaj. 22 De ya'i u chi pasa que chdmi ni winic u
nume ta tentenbdjiba y dngelojob ta Dios u bisijob
bajca an aj Abraham. Chémi tdca najtaq'uini y mu-
jqui. 23]Jing'uin najtaq'uini ya'an ta pule tu yajliba
ajchamejob u t'dbsi u jut y u chani nat cache' ya'an
aj Abraham namte' t'oc aj Lazaro. 24 De ya'i u chi
awat u ydle' ca'da: “Ca pap Abraham, ch'@mbenon
yajin y tascun aj Lazaro u maje' u ni'c'db tama ja'
tuba usis'esbenon cac', uc'a max c'ux acubin bajca
u pule'on ni wele c'ac'da”. 25Pero aj Abraham u
yélbi ca'da: “Ca ch'oc, c'ajna'tan jinq'uin cuxulet
toba ac'bintet upete cua'’ chichca tuba ajniquet utz,
y che' chich tdcd aj Lazaroba ac'binti upete cua'
chichca mach utz. Badaba une u ch'a'alan ujin

wida y ane a chen sufri ya'i. 26 Ya'an tdcd ump'e
noj gran ch'en entre de no'on t'ocob y anela, uc'a
si ajnic machca u yolin pasic wida y c'axic bajca
anet mach uxin u chen trebe, y niuntu mach u
ch'a pasic bajca anet y tic wida taca”. 27 De ya'i
najtaq'uini u yalbi ca'da: “Méx ca c'atbenet jiq'uin,
cd pap, que a téscun aj Lazaro tu yotot cd pap, 28 uc'a
ca cdndntan cinco quitz'inob. Aj Lazaro u ch'e' u
yalbenob cua' c'dnd u chenob tuba mach ticob téca
wida ta tz'ibajtescanob”. 29 Aj Abraham u yalbi
ca'da: “Unejob u cénéntan ni jun u tz'ibi aj Moisés
y ni jun u tz'ibijob ajt'anob ta Dios. Jin u ch'e' u
jiranob cua' u yile' tuba u tz'ondnob”. 30 Une u yali
jig'uin ca'da: “Toj chich une ca pap Abraham, pero
si cuxpac untu ajchame yxic ca'anob uxe u q'uexe'
u c'ajalinob uc'a mach u ni' chen u tanéjob”. 31 Aj
Abraham u yalbi ca'da: “Si mach u tz'ombejob jini
u t'an Dios u tz'ibi aj Moisés y ajt'anob ta Diosba,
mach uxin u tz'onédnob ticd si cuxpac untu tan
ajchamejob”.

17

Elpeligro de caer en pecado
(Mt. 18.6-7,21-22; Mr. 9.42)

1 Aj Jesus u ydlbi u yajcént'anob ca'da:

—U xe chich t4 ajtd machcatac u chen cua’
chichca tuba u yac'ben u séte' u biji untu, pero ac'a
max C'ux ni castigo u xe td ac'binte jini machca u
yac'ben u sdte' u biji untuba. 2 Mejorica u xe tuba
si cachbintic ump'e cha' ta juch'i’' buc'a tu luc'ub y
julcac tamanab y mach u yac'ben u sdte' ubiji untu



SAN LUCAS 17:3 Xcvi SAN LUCAS 17:10

machca mu'to u totaj tz'omben to u t'an Diosba.

3Iran abala. ) _ _
’S1 a wermano u sate' t'oc ane q'uejpan. Y siu

sujtd uq'uexe'uc'ajalinba, chen perdona. 4Sisiete
vezump'e q'uin u site' t'oc anebaysiete vez usujta
u ydlbenet cache'u q'uexiu c'ajalin bajca u sati t'oc
ane, c'and chich a chen perdona.

Elpoder de la fe

5Deya'iuyajc'dncanob Cajnojala u yalbijob ca'da:

—Taéclenon t'ocob cd tz'onén t'ocob mas.

6 Cajnojala u yélbijob ca'da:

—Unxim bec' mostaza max tz'utz', pero u c'ac'a’
ch'ije. Siatz'ondnlaicaba, mach u che simaxtz'ita'
ca'awalad unxim bec' mostazaba, u ch'e' a wilbenla
ica ni te' sicomoroda: “Boco aba ta cab y xiquet a
pdq'ue' aba té ja' tama ni nab”, u tz’'ombenetla ica.

Eldeber del que sirve

7°Si a céndntanla untu ajpatan u cujan cab o u
candntan ovejaba, jinq'uin u te td jam u sujta tan
ototba, ¢a Xe quira a walben ca'da: “La'ix bada
td c'uxnan td mesa”? Mach a chela ca' jini une.
8 ¢Mach quira a xe a walben ca'da: “Cherbenon
cua' td c'uxcan, y de ya'i a Xxe a tuse' abayaxea
Wiéc'benon cua' cd c'uxe' ixta que mach ca tzupsen
c'uxnacon y buq'uicon, y ji'pat a Xe td c'uxnan
aneba y ta buc'a®? 9 ;A wilben quira uc'adios
u chi najpatan jini uc'a u chi lo que a wac'bi u
chen? Céle' que mach. 10 Ca' jini ticd anela,
jinq'uin a tzupsen a chenla upete cua'tac a'bintet
a chenla, c'and a wale'la ca'da: “Ajpatanon t'ocob
mach utzba, uc'a céd chi t'ocob jin chich lo que
dc'binton cd chen t'ocob namas”.

Jests sana a diez leprosos

11Jinq'uin aj Jesus bixe u chen té Jerusalén, numi
tama ni cabob ta Samaria y ta Galilea. 12 Tu
yoche tama ump 'e yoc p'i' caj c'otijob u nuc'tan
diez wincérejob c'ojojtac t'oc ni yaj u c'aba’ lepra,
y colijob nat td wa'td. 13U chijob noj t'an u yéle'
ca'da:

—iJesus, Ajnojalet, ch'd@mbenon yajin t'ocob!

14Jinq'uin une u chéni u yalbijob ca'da:

—Corre cuxla ye'e abala tu pante' ni palejob
tuba aj judiosob.

Jinquin bixe to u chenobba, laj pasi ni
yaj tuyac ojob. 15 De yai untu de unejob,
jinq'uin u chéni que u yaq'ui ubaba, sutwéni y
u ch'u'ul c'ajti'ben u c'aba’ Dios t'oc noj gran t'an.
16 Nocwani tu yoc aj Jesus u chinjatz'i u jut ti cab
u yéalben uc'adios u chi. U cab uneba td Samaria.
17De ya'i aj Jesus u yéalbi ca'da:

—¢Mach quira diez ni tz'dcdlquiba? ¢Cada an ni
nueveba? 18 ;Mach quira ajni machca sutwénic
u ch'u'ul c'ajtiben u c'aba’ Dios seq'uen ni
ajpépa'cabda?

19De ya'i u yalbi ni winic ca'da:

—Ch'oyen, corre cux, uc'a a tz'oni, jin uc'a a
wadgq'ui aba.

Como llegarda el reino de Dios
(Mt.24.23-28, 36-41)
20Ji'pat aj fariseojob u c'atbijob aj Jesus caq'uin
u Xe td c'ote q'uin u chen manda Dios pancab. Une
u p'albijob ca'da:
—U manda Dios pancab mach uc'ot t'oc cua'
chichca jini tuba a chénenla, ca' chich jinq'uin u

c'ote untu rey. 21 Niuntu mach uxin u yéle' que si
wida ayan o nantiya'an, uc'a u tdq'ui chich bada u
chen manda Dios bajca anetla.

22De ya'i u yalbi u yajcént'anob ca'da:

—U Xe ta c'ote q'uin a Xe a wolin a chénenonla
ca' chich a xe a chénenonla jinq'uin cé xe ta sujta
td cha'num, no'on que sutwdnon de winicba, pero
mach to uxet a chénenonla. 23 U xe u yéalbenetob
anela ca'da: “Chéanenla, ya'an wida”, o “Chénenla,
ya'an jini”. No'on cdlbenetla que mach xiquetla,
y mach a tzdypdtinla. 24 Uc'a ca' u lem chawdc
u chictan de ump'e la'o ta cielo ta tunxeba, ca'
chich jini tica ca xe ca ye'e' cdba tic jule no'onba
que sutwdnon de winic. 25 Pero najticédba c'dna
bon tz'ibajtescacon y ni winicob cuxujtac badaba
mach uxin u sapénon. 26 Ca' chich ajni jinq'uin
cuxu to aj Noé, che' chich u xe td ajta jinq'uin
u Xe td c'ote q'uin sujlecon chanum, no'on que
sutwénon de winic. 27 C'uxnijob, buq'uijob, loto-
jijob, y u yaq'uijob u ch'ocob ta lotojan ixta que
jing'uin c'oti q'uin tuba ochic aj Noé tama ni noj
re'i jucub u c'aba’ arca. De ya'i ti noj but'o u laj
tzamsenob upete. 28 Ca' chich jini tica ajni jinq'uin
cuxu to aj Lot. C'uxnijob, buq'uijob, u chi manob,
u chonijob cua' chichca, u paq'uijob u pac'abijob y
u chijob otote. 29 Pero jimba q'uin jini que aj Lot
pasi ya'i td Sodoma yali ump'e c'ac' y azufre que
ya'ti td cielo y u laj tzémsijob upete. 30 Ca' chich jini
u xe u chen pasa tica jinq'uin tajtzac ca xe ta sujta
td cha'num, no'on que sutwéanon de winic.

31°Timba q'uin jini machca mach'an tan yotot, y
u c'ambita ya'an tan ototba, mach ni' sutwénic tan

ototuch'e'uc'dmbita. Che' chich tdcd machcaya'an
tan pimi mach ni' sutwénic tu yotot. 32C'ajna'tanla
cache' jit'oc aj Lot, jinq'uin u suti uba u chénen tu
patba, sutwéni de atz'am. 33 Machca chichca yo u
japan uba u xe chich td chdmo, y machca chichca
mach u béc'ta chdmoba u xe u japén uba.
34’Célbenetla que jimba ac'db jini tdc xe td sujtdba,
cha'tu ajwdyejob u xe td ajtd pan ump'e tz'en. Untu
u xe td ch'dmcan y ni otro untuba u xe ta colescan.
35 Cha'tu ixic u xe td ajtd td juch' ndmte'. Untu u
Xe td ch'dmcan y ni otro untuba u xe ti colescan.
36 Cha'tu u xe td ajtd tan pimi y untu u xe ta
ch'dmcan y ni otro untuba u xe ta colescan.

37 Jinq'uin u yubijob ca' jini, u yajcént'anob u
c'atbijob ca'da:

—~Cajnoja, ¢cada u xe ta ajtajob jini machcatac u
colescanob?

Une u yalbijob ca'da:

—U ch'e’awina'tanla que anatz'ajbali q'uin tuba
ac'bintic u toje’ u tandjob machcatac que mach uni'
tz'ombe Diosba cachichcada que ajnicob, ca’' chich
ni ajma’ u woylan ubajob cachichcada que ajnic
najchdmeba tuba u buq'ue'.

18

Elejemplo de laviuday eljuez
1 De ya'i aj Jesus u yéalbijob ump'e tz'aji tuba u
ye'benob cache' c'dnd u paq'uin chenob c'dnti'ya
sin que jaq'uic ujinob. 2 U ydlbijob ca'da:
—Ajniuntujueztanump'e cajque machuc'ajti'i
Dios y niuntu winic mach ubéc'ta. 3 Ajni taca tama
ni caj jini untu neba' ixic que u bon ajne ca'an ni

juez u yélben ca'da: “Japénon tu c'db machca mu'
u tz'ibajtesanon”. 4Ni juez mach u yoli u chen ca'
jininajtica, pero ji'pat tz'ita'’ba ati tu c'ajalin ca'da:
“Mach cd c'ajti'i Dios y niuntu winic mach cé béc'ta
tdcd. 5 Pero ni neba' ixicda u jaq'uesan céjin. Jin
uc'a ca xe cd japan tu c'dab machca u tz'ibajtesan,
uc'a si machba, u xe u chen segui u bon sujta u
ticwesbenon cd c'ajalin”.

6De ya'i Cajnojala u yli ca'da:

—~Ca'jini uyali nijuez que mach u che tu tojaba.
7 ¢Mach quira u cherbejob tu toja Dios jini mach-
catac u yaquiba, jini machcatac u c'ajti'benob u
c'aba’ t'oc q'uin y ac'db? U cherbenob chich tu
toja. ¢U jalacnan quira tuba u ydc'benob cua' u
c'atdnob? Mach ujédldcna. 8 Calbenetla que seb u xe
u cherbenob tu toja. Pero jinq'uin ca xe ta sujta,
no'on que sutwanon de winic, ;cd xe wére cd pojlen
machcatac u tz'ondnob pancab?

Elejemplo delfariseoy el cobrador de impuestos

9 Ajni yebejob machcatac u tz'onijob que unejob
ayanob tu toja, y otrosjobba mach yo u chdnenob.
Jin jinijob aj Jesus u yélbijob ni t'anda:

10 —Cha'tu winic bixijob tama ni noj ch'u'ul
otot taj judiosob tuba u chen c'dnti'yajob. Untuba
aj fariseo y ni otro untuba ajcojtaquin. 11 Naj
fariseoba ya' wa'ca une u chen c'dnti'ya u juntuma
ca'da: “Célbenet uc'adios uc'a no'onba mach jinon
ca' otros winicob, ajxuch'obba, ajmalujlejobba,
ajcherajtz'ijte’'ba, y mach jinon ca' najcojtaq'uin
jini tdcd. 12 Cha'petz' cada semana mach uc'uxnon
y mach ubuc'on tuba ca c'ajti'in Dios. Upete lo
que aca chen ganaba, de cada diez cua' chichca,

ump'e acd'ben Dios”. Jintacda u yali naj fariseo.
13 Najcojtaq'uinba ya' wa'ca nat y mach u yoli u
t'dbsen u jut ta cielo. Namas u bon jatz'e' u pecho
tuba u ye'e' cache' ch'ocomi u pixan uc'a u tana,
y u yale' ca'da: “iDios, ch'dmbenon yajin ajcheraj-
tandjon!” 14 Calbenetla que jinda winic Dios u yéac'bi
colac tu toja tu bixe tu yotot, y ni otroba mach une,
uc'aupete machca chichca uchenuba fama cache'
u chen tu toja u xe td quisndjescan y machca u chen
uba de ajch'och’'ocaba u xe ta dc'binte Xic de untu
ajnoja.

Jesus bendice a los nifios
(Mt.19.13-15; Mr. 10.13-16)

15 De ya'i ajni machcatac u tdsbijob aj Jesus
bijch'oc tuba u yaq'ue' u c'db tuyac'o u ch'u'ul
chenob, pero jinq'uin u yajcént'anob u chénijob ca'
jini u q'uejpijob. 16 Pero aj Jesus u joq'uijob ni
bijch'oc bajca an y u yéli ca'da:

—Actanla ticob ni bijch'oc bajca anon y mach
a ch'acbenla u biji uc'a ca' jinijob machca u
yochejob t'oc Dios tuba utic manda. 17 Célbenetla
que si mach a sapdla u manda Dios ca' u sapan
untu bijch'ocba mach uxet ta ochela t'oc Dios tuba
u chenet mandala. Toj une ni célbenetlaba.

Unjovenrico habla con Jests
(Mt. 19.16-30; Mr. 10.17-31)
18 De ya'i untu ajnoja tuba aj judiosob u yélbi
ca'da:
—Maestro, utz a c'ajalin ane. ;Cua' une c'é@né ca
chen tuba paq'uin cuxlecon?

19 Aj Jesus u yalbi ca'da:

—¢Cua' uc'a a walbenon cache' utz ca c'ajalin?
Niuntu mach'an utz u c'ajalin seq'uen Dios une.
20 A wi chich cua' u yéle' ni ley ta Dios: “Mach
a Candntan a tz'ijte'; mach a chen tzdmsa; mach a
chen xuch'; mach a sube' a lot t'oc jop'ojti’; olin a
papyana”.

21Une u yéli ca'da:

—Upete ni jindaba céa laj tz'oni desde jinq'uin
ch'ocon toba ixta bada.

22Tinq'uin u yubi aj Jesus ca' jiniba u yalbi ca'da:

—U colan to ump'e cosa a chen: chono upete lo
que a cdndntan y laj pucben u taq'uini pobrejilba
y a Xe a cdndntan q'uen a matan ta cielo ta' choju
valorba, y l1a'ix bada tzdypéatinon.

23 Jinq'uin u yubi ca' jini coli méax triste uc'a ta'
q'uen u taq'uin jini winic. 24 Jinq'uin aj Jesus u
chéni cache’ coli méx triste u ydli ca'da:

—iMax cach tuba ochic untu ajtaq'uini bajca u
chen manda Dios! 25 Untu ajcamello mas seb u
nume tu jut untz'it putz' que ochic untu ajtaq'uini
bajca u chen manda Dios.

26 Machcatac u yubijob jini que u yéli aj Jests u
yélijob ca'da:

—c¢Caxcaune uxe uch'e' ujapan uba jiquin?

27 Aj Jesus u yélbijob ca'da:

—Lo que mach u ch'd u chenob winicobba, Dios
uch'e'u chen.

28 Aj Pedro u yalbi ca'da:

—Ubixto, no'on t'ocob acd walacti upete lo que
ca cdndntan t'ocob tuba cé tzaypatinet t'ocob.

29De ya'i une u ydlbijob ca'da:

—Totojtoj célbenetla que machca u yécti yotot o
u pap y una), o ujitz'inob y u sidcunob, o jit'oc o u

bijch'oc uc'a u manda Dios, 30u xe td dc'binte q'uen
mas bada tu pancabba de lo que u yéctiba, y jini
q'uin que u xe ta c'oteba u xe ta ac'binte paquin
cuxlec.

Nuevamente Jestis anuncia su muerte
(Mt.20.17-19; Mr. 10.32-34)

31Deya'i aj Jesus u ch'i ni docejob u yajcént'anob
y u yalbijob ca'da:

—Ubixtola, bada ca bixela td Jerusalén. Ya'i
upete lo que u tz'ibijob ajt'anob ta Dios que u xe
u chenon pasa no'on que sutwénon de winicha, u
xe td pase toj ca' chich tz'ibintiba. 32 Uc'a cd xe ta
ac'can tu c'ab ni gente que mach jin aj judiosob y ca
Xe ta xic'can y ta tz'ibajtescan y ca xe ta tubinte.
33U xe u jatz'e'onob y de ya'i u xe u tzdmsenonjob y
u yuxp'elib q'uin cé xe ti cuxpan.

34 Ni doceba mach u chi entendejob niump'e
cua' de lo que u yaliba uc'a ca' a wild macbinti u
c'ajalinob, y mach u ydac'bi uba cuentajob lo que
albintijob.

Jesus sana a un ciego de Jerico
(Mt.20.29-34; Mr. 10.46-52)

35 Jinq'uin aj Jesus c'oti natz'a ta Jericd ya'an
untu ajchoc' que ya' chumca tu ch'ejpa bij ta ten-
tenbdji. 36 Jinq'uin ni ajchoc’ u yubi cache' nume u
chen noj q'uenel gente bajca anba, u c'ati cua' jini
ayan. 37 Ni gente u ydlbijob cache' nume u chen aj
Jesus, jini u cab td Nazaretba. 38 De ya'i ni ajchoc’
u chi noj awat u yale' ca'da:

—iJesUs, ane que u natil ch'oquet tuba ni rey aj
David, ch'd@mbenon yajin!

39 Machcatac u bixe pénte'ba u q'uejpijob uc'a
ch'ijcibac, pero une mas noj gran awat u chen u
yéle' ca'da:

—iAne que u natil ch'oquet tuba ni rey aj David,
ch'dmbenon yajin!

40 De ya'i aj Jesus tajwa'wéni y u tasqui té
ch'dmcan, y jinq'uin c'oti ca'anba u c'atbi ca'da:

41 —;cua' awo ca cherbenet?

Ni ajchoc'u p'ali ca'da:

—Cajnoja, co ac'binticon cd chen chana.

42 Aj Jesus u yalbi ca'da:

—iChénen jiq'uin! U jabi uba a jut uc'a a tz'oni.

43 De ya'i seb u chi chané y u tzdypati aj Jesus u
ch'u'ul c'ajti'in Dios, y upete ni gente u chénijoby u
ch'u'ul c'ajti'bijob u c'aba’ Dios.

19

Jesusy Zaqueo

1De yal a] ]esus ochi ta Jerico y nume u chen
tama ni caj jini. 2 Ajni ya'i untu winic u c'aba’ aj
Zaqueo, ajnoja une tajcojtaq'uinob y max q‘uen
u taq'uin. 3 Une td' yoba u chénen caxcamba naj
Jesus, pero mach u ch'd u chénen uc'a ayan noj
q'uenel gente y uc'a uneba com yoc. 4De ya'i u
chi ancére pante' y t'dbi tuyac'o untec te' u c'aba’
sicOmoro tuba u chénen aj Jesus, uc'a ya'jini u xe ta
nume. 5 Jinq'uin aj Jesus c'oti ya' jini u chéni isqui
u yalbi ca'da:

—Zaqueo, seb jaquen uc'a dali c'dné colacon ta'
wotot.

6 De ya'i une seb jaqui y u sapi t'oc ch'a'aljin.
7Jinq'uin u chénijob, upetejob u ju'lawanob ta t'an
u yale'ob cache' aj Jesus c'oti td wawa'ne tu yotot

untu winic ajcherajtandba. 8 De ya'i aj Zaqueo
wa'wani y u yalbi najnoja ca'da:

—Ubin, Cajnoja, la mitad lo que cd cdndntanba ca
xe cd'ben pobrejilba y si ayan machca chichca une
ca'bi u toje' mas de lo que c'dnd u toje'ba, ca xe ca
sutjatz'ben chdmpetz' mas de lo que cé ch'dmbiba.

9 Aj Jesus u yélbi ca'da:

—Bada machcatac ya'an tan yotot aj Zaqueo
japa chich ayanob, uc'a aj Zaqueo u tz'ombi Dios
ca' chich u tz'ombi Dios aj Abraham, u natil mam
oniba. 10 No'on que sutwénon de winicba aton
tuba cd saciny cdjapdn machcatacsitd ayanobba.

Elejemplo de las diez monedas

11 Ni gente u yubijob cua'tac u yéli aj Jesus, y de
ya'l u tdq'ui aj Jesus u yale' ump'e t'an, uc'a natz'a
ayan ta Jerusalényuc'aya'an tuc'ajalinob ni gente
que tajtzdc u xe ta chectan cache' Dios u xe u chen
manda ya'i. 12Jin uc'a u yali ca'da:

—Ajni untu ch'unic bixi ump'e cab nat tuba
ac'cac de rey tuba u chen manda tu cab tu su-
jtd td chanum. 13 Najtdcd u joq'ui diez u yaj-
patan, y cada juntu u yéac'bijob ump'e taq'uin u
yalbenob ca'da: “Chenla patanla t'oc ni jini ixta
que sutwénicon td chanum”. 14 Pero u yajcéabnajob
mach yojob t'oc y u tdsquijob tu pat machcatac u
xe u yale' ca'da: “No'on t'ocob mach co t'ocob que
ni winic jini xic de ajmanda téc'a t'ocob”. 15 Ji'pat,
jinq'uin ac'qui de rey sutwéni td cha'num y u yaq'ui
td jo'can u yajpatanob, jini machcatac u yéac'bi ni
taq'uinba, tuba yuwina'tan jayp'exca u chi ganajob
t'oc ni taq'uin jini cada juntu. 16 C'oti bajca an ni
u tdsqui ta jo'can najtacdba u ydle' ca'da: “Cajnoja,

na taq'uin u chi gana diez veces u q'ue'nan lo que
a'’bonba”. 17Une u ydlbi ca'da: “Utz cua’ a chi. Ane
untu ajpatanet utz. Uc'a a chi ca' chich c'dné a
chen t'oc jini tz'ita' cd colesbetba, acd xe ca'benet
ta' c'ab diez caj tuba a chen manda”. 18 De ya'i
c'oti otro untu u yale' ca'da: “Cajnoja, na taq'uin
u chi gana cinco veces u q'ue'nan lo que a’bonba”.
19 Ni winic jini tdcd u ydlbi ca'da: “Ane a xe a chen
manda téci cinco caj”. 20 Otro untu c'oti u yéle'
ca'da: “Cajnoja, ya'anda na taq'uin ca ch'ujni tan
ump'e payu. 21 Méax bac'ton t'oc ane uc'a ane untu
winiquet que mach a ch'dmbe yajin a wajpatanob.
A japén ni patan que u chi a lot, y a ch'uch'dn lo
que mach a péaq'ui”. 22 De ya'i une u yalbi ca'da:
“Ane untu ajpatanet mach utzba. T'oc jinchichba
t'an a wéle'ba cd xe célbenet si ayanet chich tu toja.
Ane a wi cache' mach cé ch'dmbe yajin cajpatan,
cache' ca japan ni patan que u chi cd lot y ca
ch'uch'dn lo que mach ca péq'uiba. 23 ¢Cua' uc'a
jig'uin mach a wdéq'ui ca taq'uin td banco, uc'a
bada que asutwénonba cd ch'e' con to'o u gana?”
24 De ya'i u ydlbijob machcatac ya' wa'cajob ya' jini
ca'da: “Pa'sdbenla ni taq'uin y ac'benla jini machca
u candntan diez veces mas de lo que dc'bintiba”.
25 Unejob u yalbijob ca'da: “Cajnoja, /cua' uc'a?
Uneba u cdndntan diez veces mas taq'uin bada de
lo que &c'bintiba”. 26 Nirey u p'ali ca'da: “Célbenetla
que upete machca u cénédntanba u xe ta dc'binte
mads, y jini machca mach u cénénta cua'ba, ixta
lo que u cénédntanba u xe td pa'sdbinte. 27 Pero
jini machcatac cdréx t'oc no'onba, jini machcatac
mach u yolijob xicon de rey tubajobba, tésenla

wida y chunjatz'benla u pamob tdc pante".

Jesus entra en Jerusalén
(Mt.21.1-11; Mr. 11.1-11; Jn. 12.12-19)

28 Jinq'uin u tzupsi u yale' ni t'anda aj Jesus pasi
bixi pante' de u yajcant'anob tuba u chen segui u
biji td Jerusalén. 29Jinq'uin c'oti nétz'd t'oc ni cajob
ta Betfagé y td Betania bajca an ni tz'ic u c'aba’
Olivos, u tasqui pante' cha'tu u yajcént'anob. 30U
yélbijob ca'da:

—~Cuxla tama ni caj ya'an pante' jiniba. Ta'
wochela ya'i a xe a pojlenla untu ch'oc burro
cécha. Niuntu winic mach bay u chumti. P'anélay
tdsenla wida. 31 Si ajnic machca u c'atbenetla cua'
uc'a a p'éine'la, a xe a p'albenla ca'da: “Cajnojala
c'dna uc'a”.

32 Machcatac tdsquintiba bixijob y u p0111]ob ca'
chich aj Jesus u yélbijob. 33Jinquin mu'to up'dne'ob
ni ch'oc burroba, u yumob u yélbijob ca'da:

—¢Cua' uc'a a p'dne'la ni ch'oc burro?

34Unejob u p'alijob ca'da:

—Cajnojala c'dnd uc'a.

35U tasbijob aj Jesus, y u jeli' sisijob u yéc'bijob tu
patnich'oc burro, y u yac'bijob u chumtan aj Jesus.
36Bajca ute td nume aj Jesus ni gente u jayijob ujeli'
sisijob tan bij. 37 Jinq'uin c'otijob nétz'a tu chelta
ni bij bajca u jaque untu tu pam ni tz'ic u c'aba’
Olivos, upete u q'ue'nan u yajcdnt'an u taq'uijob
u ch'a'alesan ujinob y u ch'u'ul c'ajti'ben u c'aba’
Dios t'oc noj gran t'an uc'a upete cua' chichca u
chénijob que seq'uen Dios u ch'e' u chenba. 38U
yalijob ca'da:

—iCh'u'ul chere ayan ni reydaba que u tasqui cé
Yumla Diosba! Uc'a uneba, sis'i u c'ajalinob aj Ajta
ta cielo t'oc no'onla. Ch'u'ul c'ajti'cac u c'aba’ Dios.

39 De ya'i yebe aj fariseojob tama u q'ue'nan ni
gente u yalbijob ca'da:

—Maestro, q'uejpan a wajcént'anob.

40 Une u p'albijob ca'da:

—Calbenetla que si jindajob ch'ijcdbacobba, ni
ji'tun méx seb u xe u chen awdatob.

41 Jinq'uin c'oti aj Jesus nétz'a u chénen ni caj,
uc'ni uc'a ni caj jini. 42U ydli ca'da:

—iAnela ta Jerusalén, méax coli que a wina'tanla
bada cache'da u ch'e’ ajnic sis u c'ajalin Dios t'oc
anela por no'on! Pero mach a tz'ondla; jin uc'a

mach u ch'a a chen entendela. Es ca’' a wala
bélbintet a jutla. 43U xe ta c'ote q'uinob jinq'uin

machcatac cdraxtac t'oc anela u xe u tz'osenob
ump'e bojte’ titiqui caj, u Xe u Xoymaque'etla y u

Xe u cdnintanetla junxoyma uc'a mach ajnic cada
pasiquetla. 44 A cdjila u xe u laj jinesanob y upete
machcatac ayan tama u xe u laj tzdmsenob. Ni-
ump'e ji'tun tama ni caj mach uxin u colesanob
tz'djca tu pam u lot. U xe u chenob ca' jini
uc'a anela mach a wina'tila caq'uin ajni ni Dios
ca'anetla tuba u ch'@mbenet yajinla.

Jesus purifica el templo
(Mt.21.12-17; Mr. 11.15-19; Jn. 2.13-22)

45 De ya'i ochi tan u bojte'i ni noj ch'u'ul otot taj
judiosob y u tdq'ui u pa'senob pati upete machcatac
u chen chonojob y machcatac u chen manob ya'i.
46 U yalbijob ca'da:

—Dios u yaq'ui ta tz'ibinte td jun ca'da: “Cototba
es tuba bajca u yute c'dnti'ya”; pero anelaba a chila
ca' a wald u yajliba ajxuch'.

47 Aj Jesus u ye'bijob u t'an Dios ni gente upete
q'uin tu pam noj ch'u'ul otot taj judiosob. U yajno-
jajob pale y machcatac yuwi ni ley y ajt'abalajob
tuba ni gentejob u sacdnob cache'da u ch'e' u
tzdmsenob. 48 Mach u pojlijob cache'da u ch'e' u
tzadmsenob, uc'a upete ni gente u yaq'ue' u chiquin
u c'alin ubinob u t'an aj Jesus.

20

La autoridad de Jesus
(Mt.21.23-27; Mr. 11.27-33)

1Ump'e q'uin aj Jesds mu'to u ye'benob ni gente
tu pam noj ch'u'ul otot taj judiosob y u tz'aycun
ni t'an utzba ta Dios jinq'uin c'otijob ajnojajob
palejob y machcatac yuwijob ni ley. C'otijob t'oc
tdcd ni noxibilbajob. 2 Unejob u ydlbijob ca'da:

—Albenon t'ocob caxca une u yéic'bet a chen up-
ete ca'ni mu' a chenba. ;Machca une u yalbet que u
ch'e’a chen ca'jini?

3Une u p'albijob ca'da:

—Ci xe cd c'athenetla tici ump'e cosa. 4 Albenon
siDiosuydc'biajJuanuchen c'ablesia, o siwinicob
u ydc'bijob u chen c'ablesia.

> Unejob u maléc ch'i u c'ajalin u juntumajob u
yéle'ob ca'da:

—Si céle'la cache' Dios u yac'bi u chenba, une u
xe u yalbenonla cua' uc'a mach ca tz'ombila. 6 Si
céle'la cache' winicob u yac'bi u chen, upete ni caj

u Xe u yac'benonla t'oc ji'tun uc'a unejob u totoj
tz'ondnob que c'dsi' aj Juan untu ajt'an ta Dios.
7Unejob u p'alijob que mach yuwijob caxca une
uydc'biajJuanuchen c'ablesia. & Aj Jesus u yalbijob
ca'da:
—Nino'on tacd mach uxon célbenetla caxca une
u yalbon que u ch'e' cd chen upete ni mu' ca

chenba.

Elejemplo de los trabajadores malvados
(Mt.21.33-44; Mr. 12.1-11)
9Devya'iajJesdsutiq'uiuydlbenob ni gente ut'an
Dios t'oc ni tz'ajida:

—Untu winic u pdq'ui noj q'uenel te'uva y u
yac'bijob tu c'ab machcatac u xe u cinantdben, y
une pasi bixi otro cab y jdlacni ya'i. 10 Jinq'uin
c'oti q'uin ta c'd'nac u jut ni te'uva u tasqui untu
u yajpatan xic u c'atben ajcénédn te'uvajob que
u ydc'ben u parte de u jut ni te'uva. Ni ajcdnén
te'uvaba u cunijob ni machcatac c'oti u c'aténba
y u tasquijob bixic sin que u yac'ben niump'e cua'.
11De ya'i u tdsqui otro untu u yajpatan. Une tdcd u
cunijob y u cérdx albijob y u yancaresijob sin que u
yac'ben niump'e cua'. 12 De ya'i u tasqui u yuxtulib
u yajpatan, y unejob u chi lastimajob y u pa'sijob
tama ni pac'abi.

13°De ya'i u yum ni te'uva u yéli ca'da: “;Cua'
ca xe ci chen? Ci xe cd tascun ci yajben ajlo’,
bay toca tu chénenob u xe u tz'ombenob u t'an”.
14 Pero jinq'uin ajcdndn te'uvajob u chénijob jini
ajlo'umalécalijob ca'da: “Niajlo'daba uxe td colan
de u yum ni cabda cuanta chdmi u pap. Cola ca

tzamsenla uc'a colac tdc'ala u caba ni te'uva”. 15> De
ya'i u pa'sijob tama u caba ni pac'dbi y u tzamsijob.

¢Cache'da a wiéle'la jiq'uin u xe u cherbenob ni
ajpatanob jini u yum ni te'uva? 16U xe td te u
tzadmsen najcandn te'uva jini y u yac'ben tu c'db
otrosjob u caba ni te'uva.
Jinq'uin u yubijob jinda, ni gente u yalijob ca'da:
—iDios mach a wira u yaq'ue' utic ca' jini!
17De ya'i aj Jesus u chambi u jutob u yale' ca'da:
—¢Cua' ti jini ya'an tz'ibi tan u jun Dios jiq'uin,
jiniu yéle' ca'daba?:
Jini ji'tun que u sutjatz'ijob ni ajcheraj ototob,
jin une Dios u ydq'ui Xic de u ch'ixma yoc otot.
Ca' jini tz'ibi ayan tan u jun Dios. 18 Machca
chichca une que ydlic tuyac'o ni ji'tun jini u xe
ta xulujtan u béque, pero si ni ji'tun yalic tuyac'o
machca chichca une u xe u juch'an.

Elasunto de los impuestos
(Mt.21.45-46,; 22.15-22; Mr. 12.12-17)
19U yajnojajob palejob y machcatac yuwi ni ley
uyolijob u q'ueche'ob jinchichba rato uc'a u yéc'bi
uba cuentajob que aj Jesus u yali ni tz'aji jini tuba
u ye'benob que unejob u c'otejob t'oc ca' a wala
ni ajcandn te'uva malojobba. Mach u chijob ca'
jini uc'a u béc'tanob ni gente. 20 De ya'i u tdsquijob
machcatac u ch'ucédnob, jini machcatac u susut
chen ubajob que u chenob tu tojaba. U ch'uquijob
tuba u jiranob si u xe u yale' ump'e t'an tuba u
sube'ob t'ocba, uc'a ca' jini u ch'e’ u yc'ben tu c'ab
ajmandajob ta gobiernoba. 21 Jin uc'a u c'atbijob
ca'da:
—Maestro, cuwi t'ocob que a wéle' y a ye'e' tu
tojaymach a yanal chéne niuntu. Aye'e'ubiji Dios

tu toja. 22 Albenon t'ocob: ¢U ch'e’ quira ci tojbenla
derecho ni mero ajnoja rey, aj César, o mach?

23 AjJesusuydc'bi uba cuenta que unejob u susut
c'atbenob y u yélbijob ca'da:

—¢Cua' uc'a a wola a wdic'benon ca sate'?
24 Ye'benon ump'e ch'oc taquin. ¢Caxca u jut y
uc'aba'ya'an tuyac'o?

Unejob u p'alijob que tuba aj César.

25De ya'i u yélbijob ca'da:

—Tojbenla aj César jiq'uin lo que es tuba, y
ac'benla Dios lo que es tuba Diosba.

26 Mach u chi trebejob u yic'ben u séte' t'ocut'an
tu pante' ni gente. Tajch'icwéni u jutob u yubinob
cache'u p'alén, y ch'ijcébijob.

La pregunta sobre la resurreccion
(Mt.22.23-33; Mr. 12.18-27)

27 De ya'i c'otijob yebe aj saduceojob, jini
machcatac u yéale' que mach uxin tad cuxpan
ajchdmejobba. Jin uc'a u c'atbijob aj Jesus ca'da:

28 —Maestro, aj Moisés u ydlbenonla tama ni jun
u tz'ibiba que si chimic u yermano untu winic
y u colesan jit'oc, pero mach'an u ch'ocobba, ni
winic jini ¢'d@nd u ch'dmben jit'oc u c'@si' hermano
y u yac'ben u mdtan u tz'isa ni ixic tuba u tz'isben
u bijch'oc, ca' a wéld tuba u yermano. 29 Ajni
siete hermanojob. Ni hermano ajnojaba lotoji t'oc
untu ixic, y ji'pat chami y mach'an u ch'ocob. 30U
cha'tulib u ch'iy chémi tdca sin que ajnic u ch'ocob.
31U ch'i ticd u yuxtulib, y che' chich técd upete
ni sietejob u ch'ijob ni ixic, y chamijob sin que u
yactan niuntu u ch'ocob. 32Ji'pat chdmi ni ixic téca.
33Tu xe td cuxpan ajchdmejob, jiq'uin, ¢caxcamba de

unejob u xe u ch'e’ de jit'oc ni ixic jini, uc'a upete
ni sietejob u candntijob de jit'oc?

34De ya'i aj Jesus u p'albijob ca'da:

—Winicob y ixictacob pancab badaba u loto-
janob y u lotojescanob. 35 Tu xe td c'ote quin
tuba cuxpac tan ajchdmejob uc'a bixic ta cielo jini
machcatac yaca ayanobba, mach uni' xin ta loto-
janob y mach uni' xin ta lotojescanob. 36 Mach u
ni' ch'a chamic td cha'num, uc'a ca' a wala u xe ta
c'otejob t'oc ni dngelojob ta Dios. Unejob u ch'ocob
Dios uc'a u xe td cuxpanob tan ajchdmejob. 37 Aj
Moisés u tz'ibi td jun cache’ jinq'uin ajni bajca an
ni chdcch'ix que ya'an ta puleba, u yali que ni ca
Yumla es u Dios aj Abraham, u Dios aj Isaac y u
Dios aj Jacob. Jinq'uin u ydli ca' jini, une chich taca
u ye'i que ajchdmejob u xe td cuxpanob. 38 Uc'a
Diosba mach jin Dios tuba ajch@mejob. Uneba Dios
tuba machcatac cuxuba. Uc'a unejob totoj cuxu
ayanob tu jut Dios.

39 De ya'i yebe machcatac yuwijob ni ley u
yélbijob ca'da:

—Maestro, utz chich a wali.

40 U yalbijob ca' jini uc'a mach u ni' olijob u
c'atbenob niump'e cua' mas.

¢De quién es hijo el Cristo?
(Mt.22.41-46; Mr. 12.35-37)

41De ya'i aj Jesus u yélbijob ca'da:

—¢Cache'da u ch'e’ u yale'ob que ni Cristo, jini u
yaqui Dios tuba ajmandaba, es u natil ch'oc ni rey
aj David? 42Uc'a tama ni jun u c'aba’ Salmoba aj
David chich u ydle' ca'da:

Ca Yumla Dios u yalbi Cajnoja ca'da:

“Chumi' tdc noj, bajca c'@énd chumlec machca olo
ta chaninteba,

43 ixta que mach cé'benet ta' c'db upete machcatac
que mach yo u chénenetob”.

44 Aj David u yaéle' ca' jini cache' ni Cristo es u

Yajnoja une. ¢Cache'da jiq'uin es u natil ch'oc taca?

Jesus acusa a los maestros de la ley
(Mt.23.1-36; Mr. 12.38-40; Lc. 11.37-54)

45 Upete ni gente ya'an u yubinob jinq'uin aj
Jesus u yélbijob u yajcént'anob ca'da:

46 —Céndntan abala t'oc machcatac yuwi ni
ley, jini machcatac yo numicob t'oc u noj tamal
bucobba, jini machcatac t4' yojob &c'binticob u
c'aba’ Dios tan cajba. Unejob yojob chumlecob
tuyac'o ni primer chumlib tama ni ch'uj tuba aj
judiosob, y yojob numicob najtica td c'uxnan bajca
u yd'can ump'e c'uxba. 47 Unejob u jajbenob u
yototob neba'tacixictacy de ya'iususucjdldacnanob
td c'dnti'ya tuba ajnic u famajob cache' tu toja
ayanob. Jin jinijob mds q'uen u xe td ac'binte u
castigojob uc'a ni tand u chijobba.

21

La ofrenda de la viuda pobre
(Mr.12.41-44)

1 De ya'i u t'dbsi u jut aj Jesus u chéanen naj-
taq'uinijob que u ydq'ue'ob u matan bajca u yélo ni
taq'uin. 2U chéni tdcd untuneba' ixic méx pobreba
u ydq'ue' chap'e ch'oc taq'uin. 3 De ya'i aj Jesus u
yali ca'da:

—Totojtoj célbenetla que ni pobre neba' ixic
jiniba, ca' a wdald u yaq'ui mas q'uen une que

niuntu de unejob. 4 Uc'a upete unejob u yaq'ui
tz'ita' de lo que u chi sobrajob, pero ni ixic jini que
mach u cdndnta cua'tac c'dnd uc'a, u laj aq'ui upete
lo que u cindntan tuba u numsen t'oc q'uin.

Jesus dice que el templo sera destruido
(Mt.24.1-2; Mr. 13.1-2)

5 Ajni machcatac u yéle'ob cache' ni noj ch'u'ul
otot tuba aj judiosob jele ayan t'oc pitzil ji'tun y cua’
chichca matéan u sijijob ni gente. De ya'i aj Jesus u
yalbijob ca'da:

6—Jini que mu'to a chénenlabadaba u xe té c'ote
q'uin que mach uxin ta colan niump'e ji'tun tz'djca
tu pam u lot. Upete u xe té laj jinescan.

Seflales antes del fin
(Mt. 24.3-28; Mr. 13.3-23)

7Unejob u c'atbijob ca'da:

—Maestro, ¢caq'uin u Xe td ajtd na waliba? (Y
cua' u xe ta chéninte tuba wina'tintic si anatz'ajbali
q'uin tuba utic?

8 Une u ydli ca'da:

—Iranla que mach sucpequintiquetla, uc'a
q'uen u xe ta tejob t4j c'aba’ u yéle' ca'da: “No'on
ni Cristojon, ni u yacon Dios tuba ajmandaba”. U
Xe uyale'ob tdcd cache' anatz'djbali u xupiba q'uin.
Mach me'ixto a tz'ombenla u t'anob. 9 Jinq'uin a
ubinla que ayan jo'yan y buya, mach béc'taquetla,
uc'a upete ni jinda c'd@nd ajnic najtaca, pero u
xupiba upete mach to xin ta se'en te jinq'uin.

10De ya'i u yalbijob ca'da:

—~Q'uen cabil cab u xe u t'dbsen ubajob ta buya
t'oc u lot. Y reyjob u xe u t'dbsen ubajob td buya

tuyac'o otro reyjob. 11 U xe td ajtd noj gran ajcha-
ban, y cachichcada u xe td ajta jitz'o y toyoben yaj.
U xe ta ajtd noj gran bac'at y noj q'uenel sefia ta
cielo.

12 °Pero najtdcad de upete ni jinijobba a xe ta
q'uechcanla y a xe ta tz'ibajtescanla y a xe ta
ac'bintela tu c'dbob ajnojajob tama ni ch'uj tuba
aj judiosob y a xe tad jup'canla td carcel. A xe
ta bisintela tu pénte' reyjob y gobiernojob uc'a
a tz'ombenonla cé c'aba' no'on. 13 Jinq'uin u xe
u chenet pasalaba u ch'e' a wdle'la cache' no'on
tésquinton tuba cd japdn machcatac u tz'ondn.
14 Ch'a a c'ajalinla jig'uin que mach a worin chen
pensala cache'da a xe a p'aldnla. 15 Uc'a no'on
ca xe cd'benetla ta' c'ajalinla cache'da u ch'e' a
p'alanla utz. Ca' jini machcatac u t'dbsi ubajob
ta'wac'ola mach uxin u pojlenob cua' u yale'ob.
Mach uxin u chen trebejob tica u yale' que mach
toj cua' a wale'la. 16 Ixta a paplajob tacd, a
sdcunob, a witz'inob, a parientejob y a lotob u
xejob u yaq'ue'etla ta c'dbd, y yebe de anela a xe t4
tzamsintela. 17 Upetejob u xe u crixna'tanetla uc'a

a tz'ondnla cé c'aba’. 18 Pero niuntz'it a tzuc tan a
pamla mach uxin té sdto. 19 Si a c'dlenla, u xe ta

japinte a pixanla.

20°Tinq'uin a xe a chénenla noj q'uenel soldado-
job tujunxoyma ni caj ta Jerusalén, wina'tanla que
ac'oti u q'uini té jinescan. 21Jimba hora jini c'dné
bixicob tu pam tz'ic td putz'ejob machcatac ya'an
tama ni cab ta Judea. Machcatac ya'an tama ni
cajba c'dnd pasicob, y mach ni' ochicob tama ni
caj machcatac ya'an td campoba. 22 Jimba q'uinob
jiniba u xe ta sutjatz'bintejob u jelo por lo que

u chijobba uc'a tz'4ctac td ute upete lo que tz'ibi
ayanba. 23 jAc'd lastima machcatac an u tz'isa y
machcatac mu'to u tzu'sen u ch'oc jimba q'uinob
jini! Uc'a u xe ta ajtd noj gran tz'ibajtesia tama ni
cab jini, y Dios u xe u ye'e' u créxle t'oc ni gentejob
jiniba. 24U xe ta tulaj tzdmsintejob t'oc machit, y
machcatac u q'uechcanob u xe td cocoj bisintejob
cada cabil cab. Jini machcatac mach jin aj judiosob
uxe uc'alin chen mandajob ni caj ta Jerusalén ixta
que mach tz'actac q'uin que mach uni' xin u chen
mandajob u pancab.

Como vendrda el Hijo del Hombre
(Mt. 24.29-35, 42-44; Mr. 13.24-37)

25°U xe ta ajta sefiajob tuyac'o ni q'uin, tuyac'o
ni uj y tuyac'o ajlucerojob, y tu pancabba u xe
td ajtd ump'e noj gran bac'at cada cabil cab. U
xe u sinlaj chen pensajob cua' chichca jini uc'a
ni noj gran bénédcne u chen ni mar y ni t'olja'.
26 Winicob u xe td choc chdmojob t'oc bac'dt y por u
chénenob cua'tac u te tuyac'o u pancab, uc'a upete
cua'tac ayan u chictanob té cielo u xe u laj séte'
u bijijob. 27 De ya'i u xe u chénenonjob, no'on que
sutwdnon de winicba. C&i xe ti te tama ump'e
bucla t'oc poder y q'uen ca pitzilan. 28 Jinq'uin ni
jinijobba u tdq'ue' u chen pasa, ch'a'alesan ajinla
y mach béc'taquetla, uc'a anatz'ajbali q'uin tuba
japintiquetla.

29De ya'i u yalbijob ump'e tz'aji ca'da:

—Chénenlani te' higo y upete ni te'ob. 30Jinquin
a chdnenla u q'uexe' uba u yopoba, anela chich
a wila que ya mero tuba wa'lec ni q'uin. 31 Che'
chich tica anela, jinq'uin a chénenla que mu' u

yute ni cosajob jiniba, wina'tanla que u manda
Dios anatz'ajbali.

32’Totojtoj cdlbenetla que ni gente cuxujtacjimba
tiempo jiniba mach uxin ta laj chdmojob ixta que
mach laj utic upete ni jindaba. 33 Ni cielo y u
pancabba u xejob td xupo, pero ni ca t'an no'onba
mach uxin td xupo une.

34°Candntan abala, uc'a si machba, tajtzédc u xe
td c'ote ni q'uin jini y u Xe u chenet pasala cua'tac
ni cdli samiba. Es ca' a wala ump'e cajquiba que
tajtzdc u q'ueche' untu animal. Jin uc'a mach
me'ixto a tdq'ue' chibalnaquetla, ni a ch'a'alesan
ajinla t'oc cua' chichca mach utz, ni a jaq'uesan
ajinla taca t'oc cua' chichca que c'dnd utic, y ca'
jini xiquet a yéne' a c'ajalinla. 35 Uc'a ni q'uin jini
u Xe ta c'ote tuyac'ojob upete a'ajtdjob tu pancab.
36 Paq'uin ajniquet a c'alin pitinla y paquin chen
C'dnti'yala tuba a chen trebe a japdn abala t'oc
upete ni jini que u Xe té teba, y tuba wa'wéniquetla
téc pante' no'on que sutwénon de winic.

37Ta q'uin aj Jesus u ye'bijob u t'an Dios tama
ni noj ch'u'ul otot tuba aj judiosob, y ac'dbba u
pase u colan tu pam ni tz'ic u c'aba’ Olivosba.
38]c'sapanto upete ni caj u te ca'an une tama ni noj
ch'u'ul otot tuba aj judiosob tuba u yubinob u t'an.

22

Conspiracion para prender a Jesus
(Mt. 26.1-5, 14-16; Mr. 14.1-2,10-11; Jn. 11.45-53)
1 Anatz'djbdli ni q'uin ch'uje jinq'uin u c'uxcan
ni waj que mach jusuba. Ni q'uin ch'uje jiniba
u c'aba’ Noj Paxcu'. 2 De ya'i u yajnojajob pale y

machcatac yuwijob ni ley u saquijob cache'da u
ch'e’ u tzamsenob aj Jesus mucu uc'a béc'tajob t'oc
ni gente.

3 De ya'i aj Satands ochi tuyac'o aj Judas, jini u
chap'elib u c'aba’ aj Iscarioteba. Uneba es untu
de ni doce ajcént'anob taj Jesus. 4 Une bixi u lotan
ajnojajob pale y ajnojajob tajcénényajob tuba ni
noj ch'u'ul otot cache'da u ch'e' u yéc'ben tu c'dbob.
5 Unejob ch'a'ali ujinob y u tuslijob que u xe u
yac'benob taq'uin. 6 Une u yéli que utz'an y u taq'ui
usacdn cache'dauch'e'uyac'ben tu c'dbob jinq'uin
mach'an gente ya' jini.

La Cena del Serior
(Mt.26.17-29; Mr.14.12-25; Jn.13.21-30; 1 Co.

11.23-26)

7 De ya'i c'oti q'uin jinq'uin u c'uxcan ni waj
mach jusuba. Jimba q'uin jini c'dndli tzamsintic
untu ch'oc oveja tuba u yac'benob ni u matén Dios
tan ni paxcu'. 8 Aj Jesus u tdsqui aj Pedro y aj Juan
u yalbenob ca'da:

—~Corre cuxla, cherbenonla ni ch'oc oveja tuba
ni paxcu' uc'a ca c'uxe'la.

9Unejob u c'atbijob ca'da:

—¢Cada a wo cé chen t'ocob upete ni jini?

10 Aj Jesus u p'albijob ca'da:

—Ta' wochela tama ni caj a Xe a nuc'tanla untu
winic que u bisan ump'e p'udeja'. Tzdypdtinla ixta
tama niototbajca uxe tda ocheba. 11 A xe awélbenla
u yum ni otot ca'da: “Ni Maestro u yalbenet ca'da:
¢Cada an ni cuarto bajca cd xe cd c'uxe' ni ch'oc
oveja tuba ni paxcu' t'oc cajcant'anob?” 12 De ya'i
une u xe u ye'benetla ump'e noj cuarto tama u

cha'tdq'uib otot isqui. Ya'an upete ni c'dmbita tama.
Ya'jini a Xe a chenla.

13 De ya'i bixijob y u pojlijob ca' chich u yélbijob
aj Jesus, y u chijob ni oveja tuba ni paxcu'.

14Jinq'uin c'oti hora, aj Jesus chunwéni td mesa.
Chunwénijob ndmte' t'oc une ni doce ajc'dncanob,
jini u yélbinte apdstolesjobba. 15 De ya'i aj Jesus u
yélbijob ca'da:

—iMax coli cd c'uxe' jini ch'oc oveja tuba ni
paxcu' namte' t'oc anela antes de tzamsinticon!
16 Uc'a cédlbenetla que mach uni' Xon cé c'uxe' ixta
que mach c'otic u q'uini u chen manda Dios y u
chectesan cua' uc'a u yaq'ui ta ute ni q'uin ch'uje
u c'aba’ Noj Paxcu'.

17 De ya'i u ch'i ni pote de c'db uva, u yac'bi u
c'aba’ Dios y u ydli ca'da:

—Dala, mul uch'enla. 18 Uc'a célbenetla que
mach uni' xon cuch'en ni c'db uva ixta que mach
c'otic u q'uini u laj chen manda Dios upete mach-
catac cuxujob pancab.

19Deya'iuch'ini waj, uyac'bi u c'aba’ Dios, u taji
y u yac'bijob. U ydli ca'da:

—]Jindaba ca cuerpo une que u yac'can tuba
tzdmsintic por anela. Ca'da a xe a chenla tuba a
c'ajti'inonla.

20Najtéca c'uxnijob yji'pat aj Jesus u ch'i ni pote
de c'db uva técad uyéle' ca'da:

—]Jini c'db uvadaba cé ch'ich'e une que u xe ta
ancéran por anela. Ca ch'ich'euxeuye'e' cache’ toj
unejini Diosuyéli que uxe uyéq'ue' ta ute tzijibba.

21°Ubixtola, machca u xe u ydq'ue'on té c'dbéba
ya'anda ndmte' t'oc no'on td mesa. 22 No'on que

sutwénon de winic cd xe ta chamo ca’ chich ti
tu c'ajalin Dios chamicon; pero jac'a max c'ux ni

castigo u xe ta dc'binte ni winic que u xe u yaq'ue'on
ta c'abdbal

23 De ya'i u yajcént'anob u tédq'uijob u malic
c'atdnob caxcamba de unejob u xe u chen ni jini
que u yale'ba.

Se discute quién seria el mds importante

24Ji'pat ajni tdcd ump'e jobole de t'an entre de
ni ajcint'anob tuba u jiranob caxca une ware de
unejob u xe mas ajnoja. 25 Aj Jesus u yéalbijob ca'da:

—Reyjob tu pancab u chen ca' chich yo u cher-
benob ni machcatac mu' u chen manda. Unejob
que u chen mandajob ni genteba u yélcan cache’
utz cua'tac u cherbenob ni gente. 26 Pero anela
mach uxet a chenla ca' jini. Jini mas ajt'abéla de
anelaba c'dnd ajnic ca’' ni mds ajch'och'ocaba. Jini
mads ajnoja de anelaba c'é@nd ajnic ca' ni machca
u cherben u patan u lotba. 27 ;Camba mds ajnoja,
machca u chumti td mesa td c'uxnan, o jini
machca u tdsben cua' u c'uxe'ba? Jini machca
u chumté td mesa es mas ajnoja, pero no'onba
ya'anon t'oc anela ca' jini machca u tdsen cua' ta
c'uxcanba.

28 ’Anelaba paq'uin ajnetla t'oc no'on jing'uin
u chon pasa cua' chichca jini. 29 Jin uc'a no'on
ca xe cé'benetla a chen mandala ca' chich ca Pap
u yac'bon no'on cid chen manda. 30 A xe chich
td c'uxnanla y ta buc'ala tdc mesa bajca ca chen
manda. A xe td chumtdla y a Xxe a chen mandala
u natil ch'ocob jini doce u yajlo' aj Israel ca' chich
u chen manda untu rey.

Jestis anuncia que Pedro lo negarad
(Mt.26.31-35; Mr. 14.27-31; Jn. 13.36-38)

31De ya'i u yéli tdca Cajnojala ca'da:

—Simon, Simon, ubixto, anela c'ata uc'aletla aj
Satands. Uneba yo u jiran si u ch'e' u yaq'ue'etla ta
sdto. Youjiran siaxe td colanla ca'awéild up'osini
trigo que u sisinteba. 32 Pero no'on cd chi c'dnti'ya
por ane que mach a wéctan a tz’ombenon. Jinq'uin
a xe td sujta t'oc no'on td chanumba, a wac'ben a
wermanojob que u c'alin tz'ondnob mas.

33 Aj Simon u yalbi ca'da:

—Cajnoja, mach u che cua' t'oc no'on si bixicon
namte' t'oc ane ta carcel o tzadmsinticonla namte'.

34 Aj Jesus u yalbi ca'da:

—Pedro, célbenet que ajtze mach uxin u chen
uq'ue dali ixta que mach a wale' uxpetz' que mach
a chon conoce.

Se acerca la hora de prueba

35De ya'i aj Jesus u ydlbijob ca'da:

—Jinq'uin cd tédsquetla sin ch'uji' taq'uin, sin
morral y sin péchi'oc, ¢u chet quira faltala cua’'
chichca jini? Unejob u yalbi que mach u chi falta-
job cua'.

36 Une u yélbijob ca'da:

—Pero badaba si a cdnéntanla ch'uji' taq'uinba
bisanla, y che' chich tdca a morral. Machca mach
u candnta untz'it machitba c'dnd u chone' u jeli'
sisi y u méne' untz'it machit tuba u japan uba t'oc.
37 Uc'a célbenetla cache' c'dnd laj utic cumpli jini
tz'ibi ayan tan u jun Dios de no'onba, jini u yéle'
ca'daba: “Alqui cache' u xe td cherbinte uneba
ca' chich u cherbinte machcatac mach u tz'ond u

manda Diosba”, uc'a lo que tz'ibi ayan de no'onba
C'dnd laj utic ca' chich u yale'ba.

38 Unejob u yélbi ca'da:

—~Cajnoja, ya'anda chatz'it machit.

Une u yélbijob que an t'oc.

Jesus ora en Getsemanti
(Mt.26.36-46; Mr. 14.32-42)

39 De ya'i pasi tama ni caj y bixi bajca an ni tz'ic
u c'aba’ Olivos, ca' chich ndmd u paq'uin chenba. U
yajcént'anob u tzdypdtijob. 40 Jinq'uin c'oti ya'jiniu
yélbijob ca'da:

—Chen c'dnti'yala tuba a japén abala t'oc cheraj-
tana.

41Deya'iutz'ejiubat'oc unejob unét'anca'bajca
u ch'e’ julcac ump'e ji'tun. Nocwéni ya' jini u chen
c'dnti'ya. 42U yali ca'da:

—Cé& Pap, si a woba, pa'sdbenon ni tz'ibajtesiada,
pero mach a chen cama' co no'onba, chen cama’
chich a wo aneba.

43 De ya'i tutz'i untu angelo que ya' ti ta cielo u
yac'ben u muc'. 44 C'ac'a’ ch'ocomi u pixan, ca' a
wala chdmo u chenba, ymasuc'ac'a' chen c'dnti'ya.
De ya'i c'ac'a’ xi ta bulich'an y u t'ule ta cab jini
bulich ca' a walad noj q'uenel ch'ich'.

45 Jinq'uin u tzupsi u chen c'dnti'ya, ch'oyi y bixi
bajca an u yajcént'anob. C'oti u pojlen que wéye u
laj chenob uc'a ch'ocomi u pixanob. 46 Aj Jesus u
yélbijob ca'da:

—¢Cua'uc'aawadyela? Ch'oyenlaychen c'dnti'yala
uc'a a japdn abala t'oc ni cherajtana.

Llevan preso a Jesus
(Mt.26.47-56; Mr. 14.43-50; Jn. 18.2-11)

47Jinq'uin mu'to u t'anba c'oti noj q'uenel gente.
C'oti tdca jini winic u c'aba’ aj Judasba, uneba
untu de ni docejob, u bixe pante' tuba u ye'ben u
bijijob ninoj q'uenel gente. U natz'i aj Jesus tuba u
tz'utz'an. 48 Pero aj Jesus u yélbi ca'da:

—TJudas, ¢t'oc ump'e tz'utz'om a wéq'ue'on quira
td c'aba, no'on que sutwdnon de winic?

49 Machcatac ya'an t'oc aj Jesus, jinquin u
chénijob cua'uxe u chen pasaba u c'atbijob aj Jesus
ca'da:

—Cajnoja, ¢cd'ben t'ocob quira t'oc machit?

50Deya'i untu de unejob u tzepi untu u yajpatan
unoj ajnoja pale y uchunjatz'bi u chiquin tu nojba.
51Pero aj Jesus u ydli ca'da:

—An t'oc, actanla.

Y u talbi u chiquin y u yaq'ui uba. 52 De ya'i aj
Jesus u pequi ajnojajob pale y ajnojajob tajcindn
ch'u'ul otot tuba aj judiosob y ajt'dbdalajob, jini
machcatac tijob u q'ueche'ob. U yalbijob ca'da:

—-¢Apasetla t'oc machit y t'oc te' tdjcac'o ca'
machca u pase u q'ueche' ajxuch'ba? 53 Jinq'uin
ajnon namte' t'oc anela cada q'uin tama ni noj
ch'u'ul otot mach a séatz'i a c'dbla a q'ueche'onla.
Perobadaba c'oti hora tuba a chenla lo que a wola.
Jinda ni hora tuba u ye'e' u poder jini ajnoja tuba
it'obniba, jini aj Satanasba.

Pedro niega conocer a Jesus
(Mt.26.57-58, 69-75; Mr.14.53-54, 66-72;
Jn.18.12-18,25-27)
>4De ya'i unejob u q'uechijob u bisanob tu yotot
mero a]nOJa palejob. Aj Pedro u tzaypat1 pero
nat. >>De ya'i ajni machcatac u tz'dbijob c'ac' natz'a

pan otot y chunwénijob u junxoyma. Aj Pedro
chunwiéni tdcd ndmte' t'oc unejob. 56 De ya'i untu
ixpatan u chéniajPedrobajcachumcati'c'ac’. Une
ch'icwéni u jut tuyac'o y u yali ca'da:

—]Jinda winic ajni ndmte' t'oc aj Jesus taca.

57 Aj Pedro u yali que mach toj. U ydli ca'da:

—Ixic, mach cé che conoce.

587Ji'pat tz'ita' otro untu u chéni y u yéli ca'da:

—Ane es untu de unejob.

Aj Pedro uyali ca'da:

—Lo', mach jinon.

S97Ji'pat ca' ump'e hora, otro untu u totoj dli ca'da:

—Toj chich, jinda winic ajni t'oc une ndmte', uc'a
u cab une ta Galilea.

60 Aj Pedro u ydli ca'da:

—Lo', mach cuwi cua' a wile'.

Jing'uin mu'to u t'an aj Pedro, u chi uq'ue ajtze.
61 De ya'i Cajnojala u suti uba u chénen aj Pedro, y
aj Pedrou c'ajti'ijini t'an u yalbi Cajnojala ca'daba:
“Antes que u chen uq'ue ajtze a xe a wale' uxpetz'
que mach a chon conoce”. 62 Aj Pedro pasi péti y u
c'ac'a’' chiuq'ue.

Se burlan de Jests
(Mt.26.67-68; Mr. 14.65)

63Machcatac ya'an u canéntan aj Jesus u tze'tijob
y u jatz'ijob. 64U mécbijob u jut t'oc payu, u cunijob
tujut y u yalbenob ca'da:

—Si ajt'anet ta Dios 4ld machca u cunet.

Ca'da u yélbijob. 65U bon chijob tzuc t'an u cdrax
albenob.

Jests delante de la Junta Suprema
(Mt. 26.59-66; Mr. 14.55-64; Jn. 18.19-24)

66 Jinq'uin junch'dcniba u laj woyi ubajob ni
noxibilbajob tuba ni caj y ajt'dbélajob ta pale y
machcatac yuwijob ni ley y u bisijob bajca an
a'dc'c'ajalinob tubajob. U c'atbijob ca'da:

67 —¢ Ane quira ni Cristojet, jini u yaquet Dios
tuba a chen manda aj Israelobba? &lbenon t'ocob.

Une u p'albijob ca'da:

—Si célbenetla cache' jinon mach uxet a
tz'ondnla. 68Y si no'on cé c'atbenetla si jinonba,
mach uxet a p'albenonla y mach uxet a chaje'onla.
69Pero desde badaba no'on que sutwéanon de winic
ca xe td chumta tu ch'ejpa Dios, jini an u poderba.
Ca xe td chumta tu noj bajca c'and chumlec untu
que téd' olo ta chéninteba.

70 Upete u c'atbijob ca'da:

—¢Ane quira u Yajlo'et Dios jiq'uin?

AjJesus u p'albijob ca'da:

—Anela a totoj dle'lacache'uYajlo'on Dios. Jinon
chich.

71De ya'i unejob u yélijob ca'da:

—¢Cua' tuba c'and ca sacéinla mas ajsubob? Wa-
toda acubila cache' une uyéli t'ocu ti'.

23

Jestus ante Pilato
(Mt.27.1-2,11-14; Mr. 15.1-5; Jn. 18.28-38)

1 De ya'i ch'oyijob upete ni gente y u bisijob aj
Jesus tu c'db aj Pilato. 2Ya'i u tdq'uijob u sube'ob u
yale'ob ca'da:

—Ni winicda ca pojli t'ocob u ye'benob ni gen-
tejob tan ca cabla ump'e bij que mach utzba. U
yale' que mach utz cd tojbenla derecho ca reyla aj

César. Uydle' que uneba ni Cristo, jini rey que Dios
u yaqui tuba u chen manda aj Israelob.

3Deya'i aj Pilato u c'atbi aj Jesus ca'da:

—¢Ane quira ni reyjet tuba aj judiosob?

Une u p'albi ca'da:

—]Jinon chich ca' mu' a wéle'ba.

4Deya'i aj Pilato u yélbijob ajnojajob palejob y ni
noj q'uenel gente ca'da:

—No'on mach cé@ pojldbe niump'e u tand ni
winicda.

>Unejob mas u c'ac'a’ sube'ob u yéle'ob ca'da:

—Uneujobbenuc'ajalinobnigente. Uye'benob
ump'e bij que mach utz tama upete ni cab td Judea
desde ta Galilea ixta wida ta Jerusalén.

Jesus ante Herodes

6Jinq'uin aj Pilato u yubi cache' u yélijob ni t'an
jini, Galilea, u c'ati si ya' chich u cab ni winic jini.
7Jinq'uin u yubi aj Pilato cache' td Galilea chich u
cab aj Jesus, u tasqui bajca an aj Herodes, uc'a aj
Herodesba, une niuchen mandaya'i ta Galilea. Aj
Herodes ya'an ta Jerusalén ticd jimba q'uinob jini
td wawa'ne. 8Jinq'uin aj Herodes u chéni aj Jesus
max ch'a'ali ujin, uc'a anat'i q'uin que ta' yoba u
chdnen. A'uti u yubin q'uen cua' chichca que u
chen ni winic jini y u yoli u chénen jini que u chen
aj Jesus que niuntu winic mach u ch'a u chenba.
9 Aj Herodes u bon c'athi q'uen cua' chichca jini,
pero aj Jesus mach u p'albi cua'. 10U yajnojajob
palejob y machcatac yuwi niley ya' wa'ca ayanob
tdcd u bon sube'ob. 11 Aj Herodes y u soldadojob
tadcd u tze'tijob y u xiq'uijob. De ya'i u xojbijob
ump'e u noj buc c'dntz'alanba ca' u c'ane' untu rey

y U tdsquijob td cha'num ca'an aj Pilato. 12 Jimba
q'uin jini aj Herodes y aj Pilato sis'i u c'ajalinob,
uc'a ajniba u maldc craxna'tan ubajob.

Jesus es sentenciado a muerte

(Mt.27.15-26; Mr. 15.6-15; Jn. 18.38—19.16)

13 De ya'i aj Pilato u tésqui ta jo'canob ajnojajob
pale y ajt'dbélajob y upete ni gente. 14 U yélbijob
ca'da:

—Anela a tdsbonla ni winicda uc'a a walila cache’
u ye'ben ni gente ump'e bij mach utzba. No'on

cé bon c'atbi cua’' chichca ta' pante'la y mach ca
pojlabi niump'e u tand cama' a sube'laba. 15 Aj
Herodes tdcd mach u pojldbi niump'e u tana. Jin
uc'a u tasqui bajca anonla téa cha'num. Ubixtola,

ni wmlcda mach’an u tana ta tzémsintic. 16 Aca xe
cdq'ue' ta ]atz can jiq'uin, y ji'pat ca xe ca chaje’.

17 Cada q'uin ch'uje aj Pilato c'dnd u chaje' untu
de niya'anob ta carcelba, jinimachca u c'atin gente
chajcacba. 18 Pero upete ni gente tomp'e u chi noj
gran t'anob u yéle'ob ca'da:

—iBisan ni winicda ta tzdmsinte! jCo t'ocob que a
chaje' aj Barrabas!

19 Aj Barrabasba ya'an té cdrcel uc'a u t'dbsi buya
tuyac'o machcatac u chen manda ni caj jini y uc'a
u chi tzédmsa. 20Jin uc'a aj Pilato u yoli u chaje’ aj
Jesus, y u pequijob td cha'num ni gente. 21 Pero
mdas muc' u chi noj gran t'anob ni gente u yale'
ca'da:

—iTzamsintic ta cruz! jTzamsintic ta cruz!

22De ya'i aj Pilato u yalbijob u yuxpetz'ib ca'da:

—¢Cua' uc'a? ¢Cuaxca u chi? Mach ca pojlabi
niump'e u tand ta tzamsintic. Jin uc'a aca xe caq'ue'
tad jatz'can y ji'pat ca chaje'.

23U c'ac'a’ chijob t'anob u c'aténob tzdmsintic ta
cruz. Ni gente y ajnojajob pale u c'ac'a’ chi awétob
ixta que mach ch'ijcébac aj Pilato. 24 De ya'i aj
Pilato u yaq'ui ta ute ca' chich u c'atéanob upete
ni gente. 25U chaji ni winic que u c'atijob chaj-
cacha, jini ajni ta carcel uc'a u t'absi buya tuyac'o
machcatac u chen manda ni cajba, y uc'a u chi
tzamsaba. Aj Pilato u yaq'ui aj Jesus tu c'abob tuba
u cherbenob ca' chich yojob u cherbenba.

La crucifixion
(Mt.27.32-44; Mr. 15.21-32; Jn. 19.17-27)

26 Jinq'uin mu'to u bixejob t'ocba u q'uechijob
untuwinicuc'aba’' aj Simodn, u cab ta Cirene. Ya' ati
tan pimi, bixe u chen tu yotot. U yéc'bijob u bisan
tu pechquem u cruz aj Jesus. Aj Jesus u bixe pénte',
y une u te pati t'oc ni cruz.

27 Noj q'uenel gente u bixe tu pat aj Jesus. Noj
q'uenel ixictac tdcd u bixejob u yuc'tanob. C'ac'a’
ch'ocomi u pixanob uc'a aj Jesus. 28 Aj Jesus u suti
uba u chédnenob u yalbenob ca'da:

—Anela ixictac td Jerusalén, mach a
wuc'tanonla, uc'tan abala y uc'tan a bijch'ocla.
29 Uc'a u xe td c'ote q'uin que u xe ta alcan
ca'da: “Mas utz tubajob ni ixictac que mach u
ch'd u mdtan u tz'isa, jini machcatac mach'an
u bijch'ocba, jini machcatac mach bay u tzu'si
niuntu u ch'ocba”. Ca' jini u xe ta alcan uc'a ni
noj gran tz'ibajtesia que u xe td yalo tuyac'o a
cdjila. 30Jimba q'uinob jini gente u xe u yalbenob ni
nuc tz'icjob ca'da: “Yaliquetla tdjcac'o t'ocob uc'a a
tzamsenon t'ocob”. Bit tz'icob u xe u yalbenob ca'da:
“Mule'on t'ocob”. 31 Sino'on mach'an cé tand, ca' a

wala untec te'on cuxuba, y u cherbenonjob ca'da,
¢cua' jini a wdle'la u xe ta cherbinte machcatac
td' malojobba, jini ca' a wéld untec te'job chéc
tiquinba?

32U bisijob otros cha'tu winic tdcd namte' t'oc aj
Jesus tuba u tzdmsenob, uc'a unejob u c'ac'a’ satijob
t'oc ni ley tuba ni cab jini. 33 Tu c'otejob ya'i bajca
u yalbinte u c'aba’ td Calavera u sambijob u c'éb aj
Jesus ta cruz. Che' chich tacé u chijob t'oc jini que
u c'ac'a’ sdtijob t'oc ni ley tuba ni cajba. U yaq'uijob
untu tunoj aj Jesus y otro untuba tu tz'ej. 3¢ De ya'i
aj Jesus u yali ca'da:

—Ca Pap, cherbenob perdona u tandjob jini
machcatac mu' u tz'ibajtesanonjobba, uc'a mach
yuwijob cua' mu' u chenob —ca'da u yéli aj Jesus.

U bucla aj Jesusba u yalasijob uc'a u jiranob cax-
catac une u xe u ch'e’. 35Ya' wa'cajob ni gente
u chénenob. Jini ajt'dbalajob u tze'tijob aj Jesus u
yale'ob ca'da:

—U japi otrosjob. Quiranla si u japan uba u
juntuma si toj cache' une ni Cristo, jini u yaqui
Diosba tuba u chen manda aj Israelob.

36 Ni soldadojob ticd u te u natz'dnob tuba u
susuc subbenob c'db pajala tuba u yuch'en. Ca'jini
u bon xiq'uijob. 37 U yélbijob ca'da:

—Sireyjet ane tuba aj judiosob, japan aba jiq'uin
a juntuma.

38 Ajni tdcd tu pam ni u cruz aj Jesds unq'ue jun
tz'ibi ta griegojt'an, ta latin y t4 hebreojt'an u yéle'
ca'da: “Jinda ni Rey tuba aj judiosob”.

39Untu de ni winic que u td' sti t'oc ni ley tuba
ni cab jiniba, bajca ch'uyca ta cruz u tq'ui u bon
cardx dlben aj ]esfls Uyali ca'da:

—Si aneba ni Cristojet que u yaquet Dios tuba
a chen mandaba, japdn aba jiq'uin a juntuma y
japanon t'ocob taca.

40 Ni otro untuba u q'uejpi u ydlben ca'da:

—¢Ni ane mach a béc'tan Dios? ¢Mach quira mu'
a wute castiga cama' mu' u yute uneba? 41 No'onla
utz chich ayan tz'ibajtescaconla ca'da uc'a mu'
ca'binte cd toje'la jini cua' chichca ca chila mach
utzba, pero ni winicda niump'e cua' mach u chi
que mach utzba.

42De ya'i jini winic u yélbi aj Jesus ca'da:

—C(C'ajti'inon ta' xe td te a chen mandaba.

43De ya'i aj Jesus u yalbi ca'da:

—Totojtoj calbenet que daliba q'uin a xe ta ajta
namte' t'oc no'on bajca ni u yalbinte u c'aba’ ta
paraisoba.

Muerte de Jests
(Mt. 27.45-56; Mr. 15.33-41; Jn. 19.28-30)

44 Desde tdnxin q'uin hasta las tres de la tarde
yali ump'e noj gran it'obni tu pancab. 45U béli uba
ujut q'uiny tajqui u noq'ui ni noj ch'u'ul otot tuba
aj judiosob. 46 De ya'i aj Jesus u chi noj gran t'an u
yale' ca'da:

—Ca Pap, cd'benet ta' c'db cé pixan.

Jimba rato que u ydli ni t'an jini, chami.

47Tu chénen ni ajnoja ta cien soldadoba cua'tac
ajni u tdq'uiu ch'u'ul c'ajti'ben u c'aba’ Dios. U yali
ca'da:

—Totojtoj jinda winic mach ajni niump'e u tana.

48 Upete ni gente que c'otijob td chand, jinquin
u chéanijob cua'tac u chi pasa, sutwénijob tu pat
u jatz'e' u pechojob uc'a ach'ocomi u pixanob.
49 Upete machcatac u chen conoce aj Jesus, y che'
chich taca ni ixictac, jini machcatac ti tu patob

desde ta Galileaba, nat wa'cajob u chénen cua'tac
u yute.

Jestus es sepultado
(Mt.27.57-61; Mr. 15.42-47; Jn. 19.38-42)

50 Ajni untu winic u c'aba’ aj José que u chen vivi
td Arimatea, ump'e caj tama ni noj cab td Judea.
Uneba untu a'dc'c'ajalinob tuba aj judiosob y es untu
winic utz u c'ajalin y tu toja u chen. 51 Une u pitédn
u chéinen u manda Dios, y mach u tz'oni u chen
tacé ca' chich u yali u lotob u cherbenob aj Jesus.
Une u yéli que mach utz cua' u chijob. 52 Une bixi
ca'an aj Pilato u c'atin siu yac'ben u cuerpo c'asi' aj
Jesus. 33 De ya'i aj José u jacsdbi u cuerpo ta cruz,
u tz'oti t'oc ump'e noj welom noc' y u yaq'ui tama
ump'e mucliba que ya'lowo tu nac' ump'e tz'ic de
ji'tun. Tama ni mucliba jini mach to bay umujca
niuntu. 34U muquijob tuyac'o ni q'uin que u tuse'
ubajob tuba u q'uini paxcu' pascab, y uchenta c'ote
u hordji u td'can u q'uini ch'ambaji.

55 Ni ixictacob, jini machca tijob tu pat aj Jesus
desde tad noj cab td Galileaba, bixijob tu pat aj
José u chénen ni mucliba, y cache' ch'a'atz'inti u
cuerpo c'dsi' aj Jesus tama ni mucliba. 56 De ya'i
ni ixictacob sutwénijob tu pat, y c'otijob u chenob
jatz'acnib y cua' chichca u tz'aca tuba u tatz'benob
t'oc u cuerpo untu ajchame. De ya'i u ch'i ubajob

tu q'uini ni ch'@mbdji ca’ chich u ydle' utic ni ley taj
Moisés.

24

Laresurreccion de Jesus
(Mt.28.1-10, Mr. 16.1-8; Jn. 20.1-10)

1 Ni najtacdl q'uin ta semana méx ic'sapanto
c'otijob t'oc otros ixictacob tdca bajca an ni mu-
cliba. U bisijob jini jatz'dcnib que u chijobba.
2 C'oti u chénenob cache' aquitz'qui ni noj ji'tun
tu ti' mucliba. 3 Ochijob y mach u pojlijob u
cuerpo ni Cajnojala aj Jesus. 4 Mu'to u bac'tdl
ch'e’ u c'ajalinob cua' ajni jinq'uin c'oti ta wa'ta
tu ch'ejpajob cha'tu angelojob, ca' a wala winic,
t'oc u sdsdc buc c'dntz'alanba. > C'ac'a’ bac'tijob ni
ixictacob y u chinjatz'i u pam u chénen ta cab. De
ya'i ni angelojob u yélbijob ca'da:

—¢Cua' uc'a a sacénla tan ajchdmejob ni machca
cuxu anba? 6 Mach ni' an wida; acuxpi une.
C'ajti'inla cua'tac u yélbetla jinq'uin ya'to an tama
ni noj cab tid Galilea. 7 U yali cache' une que
sutwéni de winicba c'dnd 4c'cac tu c'dbob ajchera-
jtandjob, tzamsintic td cruz y de ya'i u xe ta cuxpan
u yuxp'elib q'uin. Ca'jini u yali.

8 De ya'i ni ixictacob u c'ajti'ijjob ni t'anob jini
que u yali aj Jesusba. 9 De ya'i pasijob ya'i bajca
an ni mucliba y bixijob u tz'aycdbenob ni once
ajcant'anob upete nijini que a'utiba. U yélbijob tca
upete ni otrosjob. 10Ix Maria, u cab td Magdalaba,
iX Juana, ix Maria, u na' aj Jacoboba y otros ixicta-
cob namte' t'oc unejob, jimba ixictacobda unejob
machcatac u tz'aycdbijob ni u yajc'dncanob aj Jesus

cua'tac u chi pasa. 11 U yajc'dncanob aj Jesus u
yali tan u c'ajalinob cache' pdpa' t'an u chenob jini
ixictacob jini y mach u tz'ombijob cua' u yéle'ob.

1210 que u chi aj Pedroba, ch'oyi bixi t'oc ancére
bajca an ni mucliba. Jinq'uin u jup'i u pam u
chédnen tama, niump'e cua' mach u chéni sec' jini
sdsdc welom noc'. Sutwéni tu yotot u bac'tal ch'e'u
c'ajalin uc'a cua' ti jini ajni.

En el camino a Ematis
(Mr.16.12-13)

13 Jinchichba q'uin jini cha'tu u yajcént'anob aj
Jesus bixe u chenob bajca an ump'e p'i' caj u c'aba’
td Emaus. U nat'an ni caj jini t'oc ta Jerusalén ca' ta
chap'e hora de xdmba. 14 T4 bij u bixe ta tz'ajijob
u tz'aycunob cua'tac alaj uti. 15 Jinq'uin tz'aji to
u chenob y u maléc ch'e' u c'ajalinob cua' ajni, aj
Jesus chich u natz'ijjob u bixe namte' t'oc unejob.
16 Unejobba ca' a wila balbinti u jutob uc'a mach u
chen conocejob. 17 Aj Jesus u c'atbijob ca'da:

—¢Cua' tz'aji na bixe a chenla por to'o bij? ¢Cua'
uc'a triste anetla?

18 Untu de unejob, jini u c'aba’ aj Cleofasba, u
p'albi ca'da:

—¢De upete ajpapa'cabob que ayan ta Jerusalén,
sec' ane quira colet que mach a wi cua'tac u chi
pasaya'ijimba q'uinobda?

19De ya'i aj Jesus u yalbijob ca'da:

—¢Cua' une u chi pasa?

Unejob u yalbijob ca'da:

—Ajni untu winic u c'aba’ aj Jesus, u cab ta
Nazaret. Uneba untu ajt'an ta Dios. Dios y upete
ni gente u chdnijob cache' q'uen u poder tuba u
chen cua' chichca, y cua' chichca u yéle'ba t'oc

poder chich tidcad. 20 De ya'i ajnojajob ta pale
tac'ala y ajt'abalajob tdc'ala u yaq'uijob ta tzdmsinte
y u tzdmsijob chich td cruz. 21 No'on t'ocobba
cali t'ocob cache' une u xe u japén aj Israelob tu
c'db machcatac mach yo u chénenobba. Badaba,
sami atz'dcti uxp'e q'uin que u yute upete ni jinda
céle'ba. 22 Che' chich tdca yebe de ca lot t'ocob
ixictacobba u c'dsbac'teson t'ocob. Bixijob sami tu
junch'dcnan bajca an u mucliba. 23 Mach u po-
jlébijob u cuerpo c'asi' aj Jesus. Jin uc'a sutwanijob
ca'anon t'ocob u yéle'ob cache' u chénijob dngelojob
que u ye'l ubajob tu pénte'job u yélbenob cache’
cuxu ayan. 24 Tulaj bixi ci lot t'ocob bajca an ni
mucliba. U pojlijob chich que toj ca' chich u yali ni
ixictacob jini, pero aj Jesusba mach u chénijob.
25De ya'i aj Jesus u ydlbijob ca'da:

—Tzatz a pamla. Mach u se'en och tan a
c'ajalinla tuba a tz'onénla upete cua'tac u yalijob
ajt'anob ta Dios oni. 26 ;Mach quira c'dnéli
tz'ibajtescac ca' jini ni machca u yaqui Dios tuba
u chen mandaba, y ji'pat u ch'e’ jini poder que u
Xe U canantanba?

27 De ya'i u laj chectesbijob cua'tac tz'ibinti tan
u jun Dios, jini u yéle' cache'da u xe u chen pasa
uneba. Najtacad u tdq'ui u yalbenob cua' u tz'ibi aj
Moisés, y de ya'i u chi segui u yalbenob cua' u tz'ibi
upete ajt'anob ta Dios.

28 De ya'i c'ote u chenob ca'an ni caj bajca u
xejobba, y aj Jesus u chi uba cache' ya' u xe mas
pénte'. 29 Unejob u cocoj albijob ca'da:

—Colen t'oc no'on t'ocob uc'a méx a'ochiq'uin y
u chen td pome q'uin.

De ya'i ochi tan otot y coli t'oc unejob. 30 Ji'pat
chunwadni aj Jesus namte' t'oc unejob ta c'uxnan. U
ch'i ni waj u c'atben Dios que u ch'u'ul cherben ni
waj jini. De ya'i u taji ni waj y u puchbijob. 31Jimba
rato jiniba u chi conocejob que es aj Jesus. Esca’' a
wéld ujabi uba ujutob uc'a u chénen. Seb ch'dbsati
tu jutob. 32 Unejob u maléc alijob ca'da:

—¢Mach quira yali ump'e sisicne tac pixanla
jing'uin u lotonla tac tela t'oc ta bij ndmte', jinq'uin
u chectesbonla cua' u yale' ni jun ta Dios?

33 Jinchichba hora ch'oyijob y sutwaénijob ta
Jerusalén. U poijlijob cache' woyo ayanob ni once
ajc'ancanob taj Jesucristo y machcatac ayan t'oc
unejob. 34 Upetejob u yéle'ob ca'da:

—Totojtoj chich cache' acuxpi Cajnojala y u ye'i
uba bajca an aj Simon.

35De ya'i ni cha'tujobba u tz'ayquijob cua' u chi
pasajob ta bij y cache' u chi conocejob aj Jesus
jinq'uin u taji ni waj.

Jesus aparece a los discipulos
(Mt. 28.16-20; Mr. 16.14-18; Jn. 20.19-23)
36Jinquin mu'to u maléc tz'aycunob jini cua'tac
ajni, tajtzac wa'yali aj Jesus tdnxin de unejob. U
yalbijob ca'da:

—Tanetla, ajnic a wutzila.

37 Unejob sispomi u cuerpojob uc'a c'ac'a’
bac'tijob. Ti tu c'ajalinob cache' mu' u chénenob
untu papa' pixan. 38 Aj Jesus u yalbijob ca'da:

—¢Cua' uc'a bac'tetla? ¢Cua' uc'a a sinlaj chen
pensala cua' chichca jini? 39 Chénenla cé c'db y coc
cache' no'on chich. Téle'onla y chénenla, uc'a untu

pdpa’' pixan mach u cdnénta u bec'ta ni u baque ca'
chich a chénenla cd cdnéntan no'onba.

40 Jinda u yali y de ya'i u ye'bijob u c'éb y yoc
bajca bajli. 41 T&' ch'a'a ujinob y tajch'icwéani u
jutob, pero mach u se'en tz'onijob si es aj Jesus
chich, uc'a u yélijob bay mach toj. De ya'i aj Jesus u
c'atbijob ca'da:

—¢A céndntanla quira cua' té c'uxcan wida?

42 De ya'i unejob u yac'bijob unxot' ch'atd' buch'
yump'e u p'ul te'el chab. 43 Aj Jesus u ch'i u c'uxe'
tu jutob. 44 De ya'i u yéalbijob ca'da:

—Jinq'uin ya'to anon ndmte' t'oc anela célbetla ni
t'anda: C'dnd pasic toj upete jini ayan tz'ibi tan u
jun Dios que u yéle' cache'da cé xe ca chen pasa
no'on, jini u tz'ibi aj Moisés y ajt'anob ta Diosba, y
ca' chich uyéle' tdcd ni jun u c'aba’ Salmoba.

45 De ya'i u jdbtesbi u c'ajalinob uc'a u chen
entendejob ni u t'an Dios que tz'ibi ayanba. 46U
yélbijob ca'da:

—~Ca' jini ayan tz'ibi que c'and chich bon
tz'ibajtescac jini u yaqui Dios tuba ajmandaba
y cuxpac tan a]chameJob u yuxp'elib q'uin. 47 Tz'ibi
ayan chich tdca cache' c'ané tz'ayquintic u c'aba’ aj
]esucrlsto uc'au q'uexe'u c'ajalin untu tuba mach
u ni' chen u tand, y cache' u cherbinte perdona u
tand machcautz'ondn. U Xe ta td'can u tz'ayquinte
td Jerusalén y de ya'i u xe ta tz'ayquinte upete
cabil cab tu pancab. 48 Upete ni jindaba a totoj
chénila chich t'oc a jutla. 49 Ubixtola, no'on chich
ca Xe cd tascdbenetla jini machca u yéli ca Pap que
u Xe u tdscdbenetlaba. Colenla jiq'uin tama ni noj
caj ta Jerusalén ixta que mach a matan ta'wac'ola
ni poder que u te ta cieloba.

Jests sube a los cielos
(Mr.16.19-20; Hch. 1.9-11)

50 De ya'i pa31]ob td Jerusalén y aj ]esus u bisi-
job ixta tu bijle t4 Betania. De ya'i u t'absi u
c'db u ch'u'ul chenob. 51 Jinq'uin mu'to u ch'u'ul
chenobba u tdq'ui t'dbo isqui y che' chich bisinti
td cielo. 52 Unejob u ch'u'ul c'ajtiijob y ji'pat
sutwénijob td Jerusalén t'oc noj gran ch'a'aljin. 53U
paq'uin woyli ubajob tama ni noj ch'u'ul otot tuba
aj judiosob u c'dybenob u c'aba’ Dios y u yélbenob
que uc'adios u chi por unejob. Ya' tzdcd ni junda.

